
Ум сӑмах

Хисеттлс вулакан, эсир пурнӑҫра пӗлсе тӑракан япаласем, ӑнла- 
нусем уинчен ҫырнӑ кӗнекене алла тытрӑр.

Эпӗ вӗсем ҫинчен темиҫе ҫул каярах пӗр паллӑ ҫынна ҫырса- 
ӳкерсе пама ыйтнӑччӗ. Вӑл мана: «Кама кирлӗ ку санӑн япалу? Вӗсем 
ҫинчен ҫынсем тахҫанах пӗлеҫҫӗ», — тесе каланӑччӗ. Унӑн сӑмаххи 
хыҫҫӑн эпӗ пӑртак именнӗччӗ. — Чӑнах, кама кирлӗ пулӗҫ-ши вӗсем? 
— тесе шутласа иккӗленнӗччӗ. Анчах та шутланӑ шухӑш пуҫран тух- 
марӗ. Пуҫтарнӑ пурлӑх хут ҫинчен ҫӗтмерӗ. Вӗсене алфавит йёркипе 
вырнаҫтарса хаҫатсене кайса патӑм, манӑн статьясене «Ҫамрӑксен 
хаҫатӗнче» те, «Хыпар» хаҫатра та пичетлерӗҫ. Вулакансем вӗсене 
кӑмӑл тусах йышӑнчӗҫ тата уйрӑм кӗнеке кӑларма та ыйтрӗҫ.

Кӗнеке укҫасӑр пичетленмест... йывӑр пулчӗ укҫине пуҫтарма.
Тавах укҫа парса пулӑшакансене. Вӗсем пулӑшнипе тата ҫине 

тӑнипе кӗнекене Чӑваш патшалӑх гуманитари ӑслӑлӑхӗсен институ- 
тӗнче пичетлеме май килчӗ. Сирӗн ума ҫитерме хал ҫитрӗ. Халӗ 
хирӗҫле калама та, майлӑ калама та, малалла шутлама та умра кӗнеке 
пур.

Вулӑр, калаҫӑр, шутлӑр. Пурлӑхне шыраса тупӑр.

Н.Е.Наумов.

Автора кӗнекене ҫырнӑ чух канашсем панӑ рецензентсем:

Г.Б.Матвеев, истори ӑслӑлӑхӗсен кандидачӗ;
В.Г.Шляхина, Чӑваш наци музейӗн директорӗн ӑслӑлӑх ҫумӗ;
Р.К.Рахимов, Чӑваш ен архитекторсен союзӗн правлени пред-

седателӗ;
В.Н.Оринов, ЧР Ҫамрӑксен театрӗн пултарулӑх ертӳҫи, Чӑваш 

Республикин ӳнерӗн тава тивӗҫлӗ ӗҫченӗ;
Л.И.Кадикина, ЧПӲМ  пропаганда пайӗн пуҫлӑхӗ;
В.А.Антонов, Шуршалти пӗтӗмӗшле вӑтам пӗлӳ шкулӗн дирек-

торӗ.



Автор Никифор Егорович Наумов 1936 ҫулхи нарӑсӑн 12- 
мӗшӗнче Сӗнтӗрвӑрри районӗнчи Тимӗрчкасси ялӗнче (халӗ Ҫат- 
ракасси) нумай ачаллӑ ҫемьере ҫуралнӑ.

Ача чухнех ҫуллахи вӑхӑтра аслисемпе тан ял хуҫалӑх ӗҫне хут- 
шӑннӑ, кӗтӳ кӗтнӗ. Ун чухне аслисем тӑван ен пирки каласа кӑтартнине 
кӑсӑкланса итленӗ. Ялта ваттисен йӑлипе ирттерекен ҫумӑр чӳкне 
хутшӑннӑ, ҫимӗкре несӗлӗмӗрсене асӑнакан йӗркесене тытса пынӑ. 
Хӑй пурӑнакан вырӑнӑн уйрӑмлӑхӗсем, ҫӑл куҫсем пирки калани- 
сене пухнӑ. Ашшӗ ӑна ял ҫывӑхӗнчи сӑваплӑ вырӑнсемпе паллаштарнӑ.

Никифор Егорович 1954-1959 ҫулсенче Йошкар-Олари Атӑл 
тӑрӑхӗнчи вӑрман техникин институтӗнче вӗреннӗ. Ун хыҫҫӑн ҫемйипе 
Киров облаҫӗнче ӗҫленӗ. 1962 ҫулта Чӑваш ене таврӑннӑ хыҫҫӑн Чӑваш 
территори строительство управленийӗн пай пуҫлӑхӗнче, тӗп инже- 
нерта, управляющи ҫумӗнче ӗҫленӗ.

Ҫав вӑхӑтра та, малтанхи пекех, авалхи чӑваш тӗнӗ пирки 
материал пухса республика хаҫат-журналӗнче пичетленӗ, чӑваш ин- 
теллигенцийӗ валли лекцисем вуланӑ.

1990 ҫултанпа тӑван чӗлхепе чӑваш культури ҫинчен ҫакӑн пек 
материалсем пичетленӗ: «Авалхи чӑваш тӗнӗ» («Ялав» журнал, 1990 
ҫ., 7№); «Киремет» («Хыпар», 1991 ҫ.); «Чӑваш тӗнӗ» мифологи сло- 
варӗ («Хыпар» кӗнеки, 4№ , 1992 ҫ.); «Чӑвашӑн тӗнче, пӗлӗтпе ҫӗр, 
пӗлӗт ҫинчи ҫӑлтӑрсем ҫинчен вӗрентсе каланӑ аваллӑх пӗлӗвӗ» 
(«Хыпар» кӗнеки, 13№, 1995 ҫ.); «Ӗмӗр» («Хыпар», 1996 ҫ.); «Чӑваш 
халӑх философийӗ — вӑхӑт тата пурнӑҫпа вилӗм, чун тата турӑ» 
(«Хыпар», 18№, 1996 ҫ.); «Халӑхӑн ҫулталӑк календарӗ» («Хыпар», 
1997 ҫ.); «Чӑвашсем пурӑннӑ вырӑнсем» («Хыпар», «Ҫамрӑксен хаҫачӗ», 
1998, 1999 ҫҫ.).

Н.Е.Наумов — Чӑваш Республикин культура тава тивӗҫлӗ ӗҫченӗ.
Кӗнекери ӳкерчӗксене авторпа пӗрле унӑн ывӑлӗсем, хӗрӗ тата 

арӑмӗ ӳкерсе пуҫтарса хатӗрленӗ.
Петӗр ывӑлӗпе Елена хӗрӗ Чӑваш патшалӑх педагогика инсти- 

тутӗнчи художествӑпа графика факультетне вӗренсе пӗтернӗ.
Владимир ывӑлӗ Чӑваш патшалӑх университетӗнчен вӗренсе

тухнӑ.
Арӑмӗ Евгения Петровна Наумова инженер-строитель. Ҫемьере 

пурте ӳнер ӗҫне юратаҫҫӗ. Пушӑ вӑхӑтра тӗрлӗ япаласем тӑваҫҫӗ, ӳкер- 
чӗксем ӳкереҫҫӗ. Ҫичӗ мӑнукне те пӗлӳ еннелле туртӑнтарса ӳстереҫҫӗ.

Кӗскен кӗнекене ҫырса, ӳкерсе хатӗрлекенсем ҫинчен

I уйрӑм
ЧӐВАШСЕН ПУРӐНМАЛЛИ 

ВЫРӐНӖСЕМ

1 пайӗ. ҪЫН ПУРӐНАКАН 
ВЫРӐНСЕН 
ЯЧӖСЕМ

Чӑваш ҫӗр-шывӗнче авалтанпах ял-хуласем пур. Уйрӑмлӑхӗсене 
кура вӗсене тӗрлӗ шая хывса тӗрлӗ ятпа уйӑрса калаҫҫӗ. Хӑш-пӗр 
ятсем историре кӑна сыхланса юлнӑ, чӑваш чӗлхинче илтӗнме пӑрахнӑ. 
Вӗсене алфавит йӗркипе (Ал, Ел, Ӗмпӳрт, Вулӑс, Вонпӳ, Выҫолӑк, 
Карман, Каршлӑх, Кас, Кӳрен, Поҫулук, Пучинке, Сала, Стан, 
Ҫӗрпӳ, Турхан, Утар, Хула, Хулах, Хутор, Юрт, Ял, Ям) тата ытти 
шайри ятсене, ӑнланусене пуҫтарӑннӑ пӗлӳ тӑрӑх ҫырса кӑтартар. 
Ҫырура тӗрлӗ литературӑпа халӑхри халап-юмахпа усӑ курнӑ. Сӑнарсем 
урлӑ ӳкерчӗксем хатӗрленӗ.

пурнӑҫа хӑваракансем. Историри пулӑмсем вӑхӑт ҫыххинче — хроно- 
логире. Унта — аталану, «кӗмӗл вӑхӑчӗ», тутар-монголсен вӑрҫӑпа 
куҫса килнӗ ҫарӗсене хирӗҫ паттӑррӑн тӑни, сутӑнчӑкпа ултавлӑх, 
Пӑлхар ҫӗрӗнчи ял-хуласене аркатни, асаттесен йӑх-йышне асаплан- 
тарни, ҫӗнӗ хунав чӗрӗлни, Атӑлӑн сылтӑм енче Чӑваш патшалӑхӗ 
никӗсленни, вырӑс патшалӑхне кӗнӗ хыҫҫӑнхи пулӑмсем.

Аса илӗр-ха Улӑп

Улӑп йӑхё Кавказран Атӑл ҫине куҫса килни. 
Юмах.

ҫинчен калакан юмаха. 
Чӑвашсен аслашшӗсем 
Кавказ енчен, Арамази 
тӑвӗпе, А тӑлпа Кама 
хушшине хывнӑ Асамат 
кӗперӗ тӑрӑх халӗ пурӑ- 
накан вырӑнсене куҫса 
килни, пурӑнса кайни 
ҫинчен. Кунта — мӑнаҫ- 
лӑх тата вӑхӑт тӗвви, ас- 
тӑвӑмӗ. Вӗсем ӗнтӗ Атӑл- 
ҫи Пӑлхар патшалӑхне 
йӗркелекенсем , вёсен 
хыҫҫӑнхи хунавсем, Чӑ- 
ваш ҫӗр-шывне пирӗн

Ял-хуласем, вырӑнсем. Чӑвашсем пурӑнакан вырӑнсен палӑрту 
ячӗсенче, вӗсем ӑҫтан, хӑш халӑхран, хӑш вӑхӑтра, мӗнле ятпа пирӗн 
чӗлхене кӗнине тӗпчеме пулать. Ҫакӑн тупсӑмне вулавҫӑна кӗскен, 
словарь йӗркипе ҫырса, ӳкерчӗксемпе сӑнарласа ӑнлантарӑпӑр.

Ал, ел, ял сӑмах — 
ҫын йышӑннӑ ҫӗр-шыва 
ӑнлантарнӑ. Тӗслӗхрен, 
ҫак компонентсем Мӑ- 
нал — Мӑн ял, Ҫӗнӗ 
Чукал — Ҫӗнӗ Чук ялӗ,
Пахчал — Пахчаллӑ ял,
Палтиел — Палти ҫӗрӗ- 
елӗ, ялӗ, Энтриел —
Энтри ҫӗрӗ-елӗ, ялӗ,
Патӑрьел — Паттӑр ялӗ 
тата ытти ялсен ячӗ- 
сенче тӗл пулаҫҫӗ. (На
селенны е пункты 
ЧАССР— 1981 г. Спра
вочник. Малалла — НП 
ЧАССР — 81.) Ал — ытти тӗрӗк халӑх чӗлхисенче ял, вулӑс, аул. 
Эль, эл, ел — ял, сала, ҫӗр-шыв тенинех пёлтерет. (Э.М.Мурзаев. 
Словарь народных географических терминов. Малалла — Мурзаев.) 

Ӗмпӳрт — Ёмпӳ пу-

Тимёрчкасси вырӑнӗнчи Илмарса йӑхёнчи Якуркка 
таврашёнчи чӑвашсен ял-ҫурт картишӗ.

XVI ӗмӗр.

рӑнакан хӳтлӗхе, керме 
не, ҫурт-йӗр вырнаҫнӑ вы- 
рӑна пӗлтерет. Авал Ёмпӳ 
юртине Ёмпӳрт тесе ка- 
ланӑ. Чӑвашсем хӑйсен 
ҫӗр, ҫар, патшалӑх пуҫ- 
лӑхне Ёмпӳ тесе чӗнсе 
хисепленӗ. Халь ӗмпӳ сӑ- 
маха вы рӑссен  к н я зь  
(кнеҫ) ӑнланӑвӗпе шай- 
лаштараҫҫӗ.

Ч ӑваш сен  ҫавӑн  
пек ӗмпӳ чӑнахах пул-
нине Ҫӗрпӳ районӗнчи Ёмпӗрт Туҫа (Имбюрти) ятлӑ ял ӗнентерет. 
(НТ ЧАССР -  159 с.)

Вӑрманҫӑ (лесничий, лесник) — вӑрман хуралҫи.

Ӗмпӳ хуралти



Вӑрманҫӑ ҫурчӗ
вӑрмана пӑхса хӳтӗлесе 
ӳстерекенӗн тата унта ӗҫ- 
лекенсен ҫурт-йӗрӗ. Вӑр- 
ман лаптӑкне карталаса 
ҫаврӑннӑ чикӗ ячӗпе кар- 
тун (вы рӑсла кордон) 
ҫурчӗ те теҫҫӗ. Чӑваш вӑр- 
манӗсенче вӗсем I Петӗр 
патша вӑхӑтӗнче йӗрке- 
леннӗ.

Вулӑс — авал теми- 
ҫе йӑх, ӑрат, халӑх ушкӑ- 
нӗсем йышӑннӑ ҫӗр лап- 
тӑкӗ. Вёсен пуҫлӑхӗн ялӗ, 
кил-ҫурчӗ. Каярахпа пат- 
шалӑх ҫӗр-шыва уйрӑм 
улуссем, элчӗсем ҫине пай- 
ланӑ тытӑмӑн йӗрки. Ву- 
лӑс кантурӗ ларнӑ ял. 
1927 ҫулта вулӑстытӑмне 
пӗтернӗ,район уйрӑмӗ- 
сене йӗркеленӗ.

Ч ӑваш  чӗлхинче 
тӗрӗксен улус сӑмахӗн- 

чен вулӑс пулса кайнӑ. Вырӑс чӗлхине чӑваш чӗлхинчен волость 
сӑмах пулса кӗнӗ.

Авал Ш упаш кар уесӗнче 11 вулӑс пулнӑ. Вулӑс кантурӗ 
вырнаҫнӑ ялсенче чиркӳ, шкул, ытти хуралтӑ ҫурчӗсем ларнӑ.

М .Р.Федотов тӗп- 
чевҫӗ чӑваш чӗлхинчи 
вулӑс сӑмах вырӑс чӗл- 
хинчи волость сӑмахран 
пулнӑ тесе шутлать. (Эти
м ологический словарь 
чувашского языка. Том I.
С. 130. Малалла — Ф е
дотов ЭСЧЯ.)

Улус — тёрёксен 
чӗлхинче пурӑнакан вы-

Улус ҫёрё



рӑна, аила, стана, ҫӗр-шыва, халӑха, патшалӑха пӗлтерет. Перс чӗл- 
хинче — халӑх, ҫӗр-шыв, патшалӑх, ҫӗр тенине (Мурзаев, 575 с.)

Выҫҫӑлкӑ, выҫелӑк 
(вырӑсла выселок) — ял- 
ран, саларан, хуларан уй- 
рӑлса тухнӑ вырӑн. Ытларах 
вырӑссем пурӑнакан вырӑн 
шутланнӑ. Чӑвашла кас е 
касси темелле. Чӑваш чӗл- 
хинче ытларах иртнӗ ӗмӗр- 
ти 20—30 ҫулсенче палӑра 
пуҫланӑ. Тӗслӗхсем: Хари- 
тоновка, Ш аш ков выҫ- 
ҫӑлккисем тата ытти хуш- 
ма ятлӑ ялсем (НП ЧАССР 
-  148 с.).

Завод. Завод ҫумӗнчи ял, сала, поҫулук. Комаровский завод. 
Комаровка ялӗ. Куславкка. Кирпичный завод. Ҫӗнӗ Шупашкар хулин- 
чи Заводской поҫолук. Ш упашкарти Протопопиха ялӗ. Заводской. 
Кивӗ Эйпуҫ ялӗ. Улатӑр р-нӗ.

Карман, карманту, 
кермен, керменчук — хуш- 
лӑхри хӳме, крепоҫ выр- 
наҫнӑ вырӑн, таврари ҫӗр- 
шыв. Пӑлхар патшалӑхӗ 
вӑхӑтӗнче Чулмаҫ е Шурӑ 
Атӑл шывӗ ҫумӗнче (Кама 
ҫинче) Кременчук ятлӑ 
хула, Хусан ханстви (пат- 
шалӑхӗ) пулнӑ вӑхӑтра Атӑл 
ҫинче, хальхи Сӗнтӗрвӑр- 
ри районне кӗрекен Кара- 
паш ялӗ ҫывӑхӗнче Карманту ятлӑ крепоҫ-хӳме ларнӑ. (В. Магницкий. 
«Разбойничий городок на Волге» / /  «Казанские ведомости». 1866, 
№46; П.П.Семенов «Полное географическое описание нашей отчиз
ны. Том IV.)

Халӑхра юлнӑ сӑмах-юмахра Карманту ларнӑ вырӑнта Атӑл 
урлӑ кимӗсем лартса тачка вӗренпе карлӑк карса тытса тӑнӑ. Иртсе 
е ишсе каякансенчен услам пуҫтарнӑ. Вӑрҫа тухнӑ ушкуйсене чарса 
тӑнӑ. Хусан вӑрҫи вӑхӑтӗнче Кармантуна ҫӗмӗрсе аркатнӑ. (М ана

Карманту

атте ҫав вырӑна 1950 ҫул тӗнелле илсе кайса кӑтартнӑччӗ.)
Карман, Керман, Кирмен тӗрӗк халӑхӗн чӗлхинче хӳме, кре- 

поҫ, хула тенине пӗлтерет. (Мурзаев — 271 с.)
Картун — Вӑрман хуралҫи пурӑнакан вырӑн. Вырӑс чӗлхинчен 

кӗнӗ сӑмах.
Кордон — чикӗ, ен, чикӗри ҫурт. Вӑрман чикки, вӑрман чик- 

кине, лаптӑкне сыхлакан, лесникӗн ҫурчӗ. Франци чӗлхинче вӑрӑм 
кантра, Испани чӗлхинче сӑрт-ту каҫанне пӗлтерет. (Мурзаев — 290.)

Каршлӑх — карта- 
ласа хӳтӗленӗ хӳтлӗх. Ху
сан ханстви вӑхӑтӗнче ҫар 
пайӗ тӑракан вырӑн, кре- 
поҫ, кермен, ятарлӑ ял. 
Пирӗн вӑхӑтчен Шупаш- 
кар районне кӗрекен Кар- 
шлӑх ял ятӗнче сыхланса 
юлнӑ (НП ЧАССР -  127 
с.). Ҫак вырӑнта 1922 ҫул- 
ччен Александр Невские 
асӑнса лартнӑ мӑнастир 
пулнӑ. Кайран ачасен сыв- 
лӑхне ҫирӗплетекен сана- 

тори йӗркеленӗ. Халӗ тепӗр хут мӑнастир уҫма шутлаҫҫӗ.
Карши — тӗрӗк чӗлхинче крепоҫ, кермен тенине пӗлтерет. 

(Мурзаев — 262 с.)
Касӑ, кас — урам, ял, ял пайӗ, ялран уйрӑлса тухса ларнӑ 

ҫурт-йӗрлӗ хуҫалӑхсем.
Г.Б.М атвеевӑн «Материальная культура чувашей» кӗнекинче 

Энӗшпе Ҫавал хушшинчи ялсем 80 процент таран — кас, касӑ сӑмахпа
вӗҫленеҫҫӗ. Вырӑна пӑхса: 
Энӗш касси, Тури кас, Ла- 
при кас, Анат кас, Уни- 
че касси, Ш ор касси; ҫут 
ҫанталӑк енӗсене пӑхса: 
Малти кас (хӗвел тухӑҫ ен- 
чи), Кайри кас (анӑҫ ен- 
чи); уйрӑлса тухнӑ ҫын 
ячӗсене кура: Патюш кас
си, Санти касси, Эмек кас
си, Энтимӗр касси т.ыт.те.

Лапри кас



Каҫӑ, каҫлӑх, каҫ-
ма — шыв ҫыранӗ хӗр- 
ринче ҫьш вӑхӑтлӑх пурӑ- 
накан вырӑн. Ҫуркуннепе 
кӗркунне хушшинче, шыв 
пӑрланиччен, ҫуран е 
лавпа ҫул ҫӳрекенсене, 
ҫӑмӑл е аслӑ кимӗпе шыв 
урлӑ каҫарса яракан, ки- 
мӗсене кӑкарса тӑракан 
вырӑн. Ҫав вырӑнта ки- 
мӗсене кӗмелли каҫма кӗ- 
перӗ, карлӑкӗ, пурӑнмал- 
ли хушӑ, хуп, ӳпле, ҫӗр- 
пӳрт, лаҫ, лашасене, выльӑхсене вӑхӑтлӑх тӑратмалли карта е лупас пулнӑ.

Атӑл ҫывӑхӗнче пурӑнакан ялсем каҫмӑка (перевозчике) ял 
пухӑвӗнче килӗшӳ туса тытнӑ. Кимӗсене ял укҫипе илнӗ е каҫмӑк 
хӑй туса хатӗрленӗ. Хӗл каҫма вӗсене лашапа ҫӳллӗ вырӑна, ҫырана 
туртса кӑларнӑ. Укҫи-тенкине, пурлӑхне кӗркунне тӳлесе татмалла 
пулнӑ. Вӑл ют ҫынсене шыв урлӑ укҫа тӳлеттерсе, килӗшнӗ ял ҫын- 
нисене укҫасӑр каҫарнӑ. Тен, ҫавӑншӑн Чӑвашра хыт кукар ҫынна 
каҫмӑк тесе калаҫҫӗ. (Эпир аттепе Ителмеспе Ҫатра ялӗн каҫлӑхне 
виҫӗ ҫул тытса тӑнӑччӗ. Халӗ пирӗн каҫлӑха Звенигово пристанён 
пӗчӗк баржа-пӑрахучӗ тивӗҫтерсе тӑрать.)

Кӳрен — аякра лӑп- 
кӑ вырӑнта хӑй тӗллӗн 
ларакан кил-ҫурт. Пӗч- 
чен е икӗ-виҫӗ хуҫалӑх- 
ран йӗркеленсе ларнӑ 
вырӑн. Кӳрен ҫавӑн пекех 
выльӑх ҫӳрекен улӑхра, 
вӑрман уҫланкинче, шыв 
ҫумӗнчи ҫыран хӗрринче 
ларакан ҫурт-йӗр е унӑн 
вырӑнӗ. Пирӗн енче кӳрен 
Сӗнтӗрвӑрри районне кӗ- 
рекен Куш ник ялӗнчен 
анатарах Атӑл ҫыранӗ хӗр- 
ринче ларать. Авал кӳ- 
ренте Хусанпа Чулхула хушшинче ҫӳрекен хӗллехи обозсем чарӑннӑ.

Кӳрен

Каҫӑ

1930 ҫулсем тӗлнелле вӑрман касса сутакансен, вут-шанкӑ хатӗрле- 
кенсен йывӑҫ склачӗсем йӗркеленсе ларнӑ. 1960 ҫулсенче Шупашкар- 
па Куславккана ҫӳрекен пӗчӗк пӑрахутсем чарӑнса тӑнӑ. Халӗ кунта 
— Ш упашкарти агрегат завочӗн канмалли, сывлӑха сиплемелли 
«Белые камни» санаторийӗ.

Курень 1. — ҫеҫенхирте куҫса ҫӳрекен пин юртӑран тӑракан 
ушкӑн вырнаҫнӑ вырӑн. Ӑна ункӑ майлӑ пуҫтарса лартнӑ. Куреньре 
пӗр вучах, пӗр ялав, пӗр пӑнчӑк (бунчук) пулнӑ. Монгол патшалӑх 
тытӑмӗнче курень пӗр пин ҫар ҫыннине кӑларса тӑракан ушкӑн пулнӑ. 
(Д.Майдар, Д.Пюрвеев. «От кочевой до мобильной архитектуры».
С. 37).

Курень 2. — уйра, вӑрманта вӑхӑтлӑх пурӑнмалли вырӑн: ӳпле, 
лаҫ, ҫӗр пӳрт, сарай, хата. Вӑртгӑн аталаннӑ пӗчӗкял. Запорожьери 
казаксен ял йӗркинче — хупӑрланса ларнӑ пӗр ушкӑнри ҫурт-йӗр, 
хатӑсем. Чулхула енче — виҫӗ пӳртрен е ытларах кил-ҫуртран тӑракан 
хупӑрланса ларнӑ ҫурт-йӗр вырӑнӗ. (Мурзаев — 317 с.; В.И.Даль. II 
томӗ — 222 с.)

Посат (посад). Хула 
хӗрринчи, хула ҫумӗнчи 
ял евӗр пуҫтарӑнса лара
кан, ҫӗр ӗҫне тумасӑр пурӑ- 
накансен хулана хӳгӗле- 
кен ҫар ҫыннисем выр- 
наҫса тӑнӑ вырӑн.

X—XVI ӗмӗрсенче 
суту-илӳ тума, суту-илӳ 
япалисене туса кӑларма 
ятарласа лартнӑ хула евӗр 
ялсем.

Вырӑс патшалӑхӗ 
ямшӑк ҫулӗ ҫине, пысӑк 
шывсен ҫыранӗсен хӗр- 

рине ятарласа лартнӑ ялсем, хӳтлӗхсем. Аса илӗр, Хусан ханствине 
вырӑс патшалӑхӗ ҫумне пӗрлештерсен Чулхулапа Хусан хушшинчи 
Атӑл ҫыранӗсем ҫине вырӑс ялӗсем килсе ларнӑ, ямшӑксен ҫулӗсем 
ҫинче — Ямской Посад ятлӑ вырӑнсем пулса кайнӑ.

Пирӗн вӑхӑта ҫак ӑнланусенчен Улатӑр хулипе пӗрлешсе кайнӑ 
Ямской Посад, Атӑл ҫинче хула пулса кайнӑ М ариинский Посад 
ятсем ҫитнӗ.

Хальхи вӑхӑтра Посад хула текен ӑнланӑва пӗлтерет.

Посат

Поҫолук, поҫулук (поселок) — Чӑваш ене вырӑссем пурӑнма 
килсе ларнӑ вырӑн. Саларан, ялтан пысӑкрах, хуларан пӗчӗкрех. Ку 
сӑмах чӑваш чӗлхине 1930 ҫулсенче вырӑс чӗлхинчен кӗнӗ.

Пучинке (починок) — вырӑссен ҫӗнӗрен пуҫласа лартнӑ ялӗ 
е поселокӗ (поҫулӑкӗ). Чӑваш сӑмахлӑхне 1930 ҫулсенче кӗнӗ.

Сала — пысӑк ял, вырӑс ялӗ, кантур ялӗ, чиркӳллӗ ял, ял 
совет ҫурчӗ ларакан ял. Чӑваш чӗлхине вырӑс чӗлхинчи село сӑмах- 
ран кӗнӗ. Нумай ялсен ятӗнче тӗл пулать. Тӗплӗнрех ял ҫинчен ҫырнӑ 
уйрӑмра вулӑр.

Стан — вырӑс чӗл- 
хинчен кӗнӗ сӑмах, ӑн- 
лану. Вӑхӑтлӑх пурӑнмал- 
ли кил-ҫурт. Почта, ям- 
шӑк ҫулӗ ҫинче ларакан 
ятарлӑ ял, ятарлӑ ҫурт-йӗр.
Ҫар ҫыннисем тӑракан, 
хирте, улӑхра ҫӳрекен кӗ- 
тӗве пуҫтарса тӑратмалли, 
уйра ӗҫлекен механиза- 
торсен вӑхӑтлӑх пуҫта- 
рӑнмалли, куҫса ҫӳрекен 
халӑхсен ҫуллахи вӑхӑтра 
чарӑнса пурӑнмалли вы-
рӑнӗ. Вӑрман касакансен, сунарҫӑсен, пулӑҫсен вӑхӑтлӑх пурӑнмалли 
хӳтлӗхӗ. Стан сӑмахран станци (станция) сӑмах пулса кайнӑ. Чӑваш 
енре, Ш упашкар районӗнче, авалхи почта, ям ш ӑк ҫулӗ ҫинче XIX 
ӗмӗрте ларнӑ станран станьял сӑмах тата Станьял ятлӑ ял пулса кайнӑ.

Сала. Чиркӳллӗ ял

Ҫӗрпӳ — ҫӗр ҫынтан тӑракан ҫар пуҫлӑхӗн хӳтлӗхӗ, ялӗ. Авал 
чӑваш ҫӗр-шывӗн патшин ҫарӗ 10, 100, 1000, 10000 пайсенчен пу- 
хӑнса, уйрӑлса тӑнӑ. Вӗсене пӳ ертсе пынӑ. Уйӑрса панӑ хуралтӑсенче 
(ялсенче) тӑнӑ, пурӑннӑ. Ҫавӑнтан вунпӳ, ҫӗрпӳ, пинпӳ, тӗмпӳ (вы- 
рӑсла тьма) сӑмахсем, ӑнланусем пирӗн чӗлхере сыхланса юлнӑ.

Вонпукасси, Вомпӑкасси, Сотниково (Турханкасси) ял ячӗсем 
— малтан вунӑ, ҫӗр ҫынран е вунӑ, ҫӗр хуҫалӑхран тӑни ҫинчен 
калаҫҫӗ. Паянхи Ҫӗрпӳ хули вырӑнӗнче 1584 ҫулччен ҫӗрпӳн кер- 
менӗ, крепоҫӗ ларнӑ. Хусан ханствине ҫӗнтерсе илсен вырӑссем Ҫӗр- 
пӳре 1584 ҫулта крепоҫ туса лартнӑ. Ҫӗрпӳ ялне ҫӗнӗ вырӑна куҫар- 
нӑ, Сюрбеево ят панӑ.

Ҫёрпӳ ҫарё

Турхан — ҫӗр хуҫи, 
ҫӗр хуҫин ҫӗрӗ, ялӗ. Авал 
Атӑлҫи Пӑлхар — Чӑваш 
патшалӑхӗнче уйрӑм дёр- 
сене пӑхса тытса таракан- 
сене турхан, турхансем тенӗ. 
Вёсен хӳтлӗхлӗ ялсем — 
кер м ен сем  пулнӑ. Ҫав 
вӑхӑтран турхан, торхан, 
тархан сӑмахсем упранса 
юлнӑ.

Тархан — тӗрӗк чӗл- 
хинче ҫар пуҫлӑхӗн ячӗ 

(БСЭ. С. 1182). Тӗрӗк чӗлхинче куланай тӳлемен ҫын, ҫӗр хуҫи, сутуҫӑ, 
ирӗклӗ ҫын. Патш ан (ханӑн) ҫывӑх ҫумӗ те. (Мурзаев — 544 с.)

Утар, отар — пыл хурчӗсем усрама вӑрман уҫланкине, вӑрман 
ҫумне вӗллесем лартнӑ вырӑн тата утарҫӑн (утарҫӑсен) кил-ҫурчӗ.

Станци

Турхан ҫёрё

1 ' '  ‘ \  ч>л

М Ш 1

Утар пӗчӗк яла, хушӑна 
пӗлтерет. Утар тесе тата ҫул- 
лахи вӑхӑтра улӑхри кӗтӳ 
выртса тӑмалли картана, 
лупаса, кӑшкара калаҫҫӗ.

Ҫармӑс енче Звени- 
гово районне кӗрекен Чӑ- 
ваш Утарӗ (Чуваш Отары) 
тата М ари Утар (М ари 
Отары) ятлӑ ялсем пур. 
Чӑваш Утарӗ ялӗнче Чӑ- 
ваш енри нумай ялтан 
куҫса пырса ларнӑ чӑваш- 
сем пурӑнаҫҫӗ. Авал унта, 
асагге каланӑ тӑрӑх (Наум 
Никифорович, 1860 д . ) ,  
пирӗн енчи чӑвашсем вёл- 
ле утарӗсене тытса тӑнӑ.

Отар — тёрёк чёл- 
хинче аякри улӑха, кӗтӳ 
ҫӳрекен вырӑна, кӗтӳ кар
тине, кӗтӳҫӗн ҫуртне е ҫа- 
кӑнта уйрӑлса ларнӑ пӗ- 
чӗк яла пӗлтерет (Мурза
ев — 412 с.).

Хула — ял хуҫалӑх 
ӗҫӗпе ҫыхӑнман халӑх пурӑ- 
накан, промышленность, 
транспорт, наукӑпа куль
тура тата ытти учрежде- 
нисем вы рнаҫнӑ вы рӑн. 
Халӗ темиҫе пин е миллион 
таран ҫын пурӑнакан хула- 
сем пур.

Авал ҫирӗп хӳме тыт- 
нӑ, крепоҫ-кермен купала- 
са лартнӑ (тӑшман вӑрҫӑпа 
тапӑнсан ҫарпа хупӑнса хӳ- 
тӗленмелли) вырӑна пӗл- 
тернӗ. Атӑлҫи Пӑлхар пат- Хула. Хула ҫумёнчи ял

шалӑхӗнче йывӑҫ хӳме тытса ҫӗр купаласа ҫирӗплетнӗ хуласем чылай 
пулнӑ.

В.Д.Димитриев тӗпчевҫӗ ҫырнӑ тӑрӑх, XIV ӗмӗр вӗҫӗнче тӑш- 
мансем 170 пӑлхар-чӑваш хулине ҫунтарса янӑ, аркатнӑ («Хыпар- 
Дайджест», № 1, 97 г.). Халӗ Чӑваш Республикинче тӑхӑр хула. Пал- 
лах, унти ҫурт-йӗре кирпӗчрен, тимӗр-бетонран купаласа тунӑ.

Кала (тала, хала, хула, ола, келе, кӳала, калай) — Иран, араб, 
тӗрӗк чӗлхисенче хӳтлёх вырӑн, кермен, крепоҫ, ял-хула тенине 
пӗлтерет.

Азире, Африкӑра, Европӑра та кала сӑмах пёр пек ӑнланупах 
сарӑлнӑ (Мурзаев — 242 с.).

Хулах — хӳглӗ вырӑн, 
эрех-сӑра  сутакан ҫурт. 
Авал хулах (кабак) ҫурчӗ 
ям ш ӑк чупакан, ҫӳрекен 
ҫулсем тӗлӗнче почта, ял 
станӗ патӗнче ларнӑ. Унта 
лаша улӑштарнӑ, ҫул ҫӳре- 
кенсем  апатланнӑ, сӑра- 
эрех ӗҫнё. Ҫул ҫинчи ҫурт- 
сем, хупахсем лартасси, ям- 
шӑк чупассин йӗрки вырӑс 
патшалӑхне тӗрӗксенчен куҫ- 

нӑ. Ҫавӑнпа вёсен чылай сӑмахӗ вырӑс чӗлхине улшӑнмасӑрах кӗнӗ 
(ям, кабак, кибитка...). Чӑваш ҫӗрӗ урлӑ Мускавран Хусана, Ҫӗпӗре 
хывнӑ ҫул выртнӑ. Ҫав ҫулсем ҫинче хупахсем пулнине Хупахушкӗн 
(с. Кабацкое), Кивӗ Хупах (Чикуры) ялсен яуӗсенче куратпӑр (НП 
ЧАССР).

Кабак — тутар, тӗрӗк чӗлхисенче кавӑн, кавӑн хуппинчен 
тунӑ савӑта тата сӑра, сим пыл, кӑрчама туса сутакан лаҫа пӗлтерет. 
(Прыжов. «Кабаки России»; Похлебкин. «Водка» )

Кабак кабардин халӑхӗн чӗлхинче ял, сала сӑмаха пӗлтерет. 
Вырӑс чӗлхинче — эрех-сӑра сутакан лавкка, трактир (Мурзаев — 
298 с.). >

Хуралтӑ — ҫынсем ушкӑнпа пурӑнман вырӑн. Хӗлле кӑна 
ҫӳрекен ҫулсем ҫинче ларакан ҫуртра пурӑнакан ҫын е ҫемье хуҫалӑхӗ, 
хуралтӑ.

Авал суту-илӳ япалисене обоз ҫӳретсе, ьпларах хёлле пёр ҫӗртен 
тепӗр ҫӗре тургтарнӑ. Ҫул ҫине ҫын пурӑнман вырӑнсенче хальхи ви- 
ҫепе 15—30 ҫухрӑмран хурал пӳрчӗсем лартнӑ. Ҫулла утӑ ҫулса ка-

пансем хатӗрленӗ. Хурал сӑ- 
мах вырӑс чӗлхине караул 
сӑмах пулса кӗнӗ. Вырӑссем 
хурал вырӑнне зимник, зи
мовье, зимогор тесе каланӑ. 
Атте (Егор Наумович 1890— 
1987 ҫҫ.) каланӑ тӑрӑх, хӗл- 
лехи хуралтӑра пурӑнакана 
Хусан енче зимогой тесе 
чӗннӗ, каланӑ.

Пирӗн енче хуралтӑ- 
зимовьесем XIX ӗмӗрччен 
Атӑл, Сӑр тӑрӑх ҫӳрекен 
обоз, ямшӑк ҫулӗсем ҫинче 
ларнӑ.

Хутор — пӗччен ла
ракан кил-ҫурт, ялран уй- 
рӑлса тухнӑ темиҫе хресчен 
хуҫалӑхӗ, кил-ҫурчӗ, пӗчӗк 
ял. Чӑваш енче хуторсем 
Столыпинӑн ҫӗр реформи- 
не пурнӑҫа кӗртнӗ вӑхӑтра 
аталаннӑ. А.Изоркин ҫырнӑ 
тӑрӑх, 1914 ҫул тӗлне ху
торсем вӑтӑр тӑватга ҫитнӗ. 
Хальхи вӑхӑт тӗлне нумай- 
ӑшӗнчен ялсем ӳссе ларнӑ, 
хӑшӗсем пӗтнӗ. (Ячӗсене «На
селенные пункты ЧАССР» 
кӗнекере тупса вулама пул- 
таратӑр.)

Хутор сӑмах вырӑс, 
Украина чӗлхисене венгр, 
нимӗҫ чӗлхисенчен кӗнӗ 
тесе шутлаҫҫӗ. Унта вӑл чик- 
ке, аякри ҫӗре, таврана 
пӗлтерет. Тата чӑваш чӗл- 
хинчи утар, отар сӑмахсен- 
чен пулма пултарнӑ тесе 
шуглаҫҫӗ. (Мурзаев — 599 с.)

'’ЯЛяг.    ~1и

Хуралтӑ

Хутор

Хушлӑх

М. ~ (о Ъ5

Хушлӑх, хушка, кушка, кушкӑ — вӑрманти хушлӑха, уҫланкӑна 
ҫурт-йӗр туса кӗртсе лартнӑ ял. Тӑшманран хӳтӗленмелли хӳтлӗх, 
крепоҫ. К ӑш ка, Кушкӑ, Кушник, Кушлавӑш ятлӑ ялсем ҫавӑн пек 
пуҫланса кайнӑ е вӗсене ҫав тӗллевпе лартнӑ тесе калама пулать.

Каш, кашка — тӗрӗк чӗлхинче куҫ харши, ту ҫамки, кукша, 
уҫланкӑ, шурӑ ҫамка тенине пӗлтерет.

XVI ӗмӗрте Ҫӗпӗр ханӗн Кучумӑн Иртыш шывӗ ҫинчи Чӑваш 
сӑмси ятлӑ ту ҫинче ларакан тӗп хулийӗ, крепоҫӗ Кашлык ятлӑ 
пулнӑ. Ӑна 1582 ҫулта аркатнӑ. (БСЭ, том 23. С. 337.)

Кошк — туркмен чӗлхинче хутлӗх, крепоҫ, таджик чӗлхинче 
ту ҫинчи ялӑн хӳтлӗхне, афган чӗлхинче каланчаллӑ ҫурта, кермене 
пӗлтерет. (Мурзаев — 265, 299 с.)

Юрта — куҫса ҫӳренӗ ҫӗрте лартнӑ ҫурт, вырӑн, ҫуртсен 
ушкӑнӗ, ял. Ҫӳрекен юрта, пысӑк юрта чӑваш чӗлхинче ҫурт, пӳрт 
сӑмахсене куҫнӑ, ял ячӗсене кӗнӗ. Вӗсем халӗ Ю ртукасси, Ту Юрт, 
Кивӗ ҫурт (Кивҫурт), М ӑнӑ ҫурт (Мӑнҫурт), Ҫичӗ пӳрт (Ҫичпӳрт) 
тата ытти ҫавӑн пек ялсен ячӗсенче пур.

Ю рт, юрта — тӗрӗк 
чӗлхинче ҫурта, стана, яла 
уйӑрса панӑ ҫӗре, вӑрман ка- 
тине, тавралӑха, ҫӗр-шыва, 
ӑрата пӗлтерет. (Мурзаев — 
643 с.)

Ял (йал) — ҫын пурӑ- 
накан вырӑн. Ҫӗр ӗҫӗ ӗҫлесе, 
кулленхи хуҫалӑха тытса пу- 
рӑнакан ҫын йышӗсен ҫурт- 
йӗрӗ вырнаҫса ларнӑ вырӑн. 
Ял сӑмах ҫӗре, хуҫалӑха, 
йыша, ушкӑна, ҫурт-йӗре, 

йӑла-йӗркене хӑй майӗпе пӗрлештерсе аталантарса тӑрать.
Ял хуҫалӑхёнчи тӗп ёҫсем: ака-суха тӑвасси, тыр-пул ӳстересси, 

выльӑх-чӗрлӗх пӑхасси, пӳрт-ҫуртлартсаҫемье ҫавӑрасси. Пӳрт-ҫурта 
ӗмӗртенпех тӑванпа, ял-йы ш па пуҫтарӑнса, ниме туса, купаласа 
ҫавӑрса лартнӑ. Авал пӗр ялта пӗр тӑван-хурӑнташ пурӑннӑ. Пирӗн 
тӗпчевҫӗсем ҫырнӑ тӑрӑх (В.Д. Димитриев, «Хыпар-Дайджест», 1997. 
1№), XIV ӗмӗр вӗҫӗнче тӑшмансем Атӑлҫи Пӑлхар патшалӑхӗнчи 
1700 ытла яла аркатса ҫунтарса тӗп тунӑ, халӑхӑн 4/5 пайне вӗлерсе 
хӑварнӑ. Те ҫавна пула, каярах пирӗн асатгесем ялсене вӑрман ӑшне, 
ҫырма-ҫатрасем ҫумне ларта-ларта тухнӑ.

18



Хусан ханстви вӑхӑ- 
тӗнче те, Раҫҫей патшалӑх- 
не кӗрсен те ҫаплах пулнӑ.
Вырӑс ӑсчахӗ П.А.Аноров 
та 1838 ҫулта ҫырнӑ ӗҫӗнче 
ҫакнах ӗнентерет: «В лесис
тых округах селения рас
положены так, что вся де
ревня кажется заросшей 
лесом; огромные дубы и 
липы находятся среди дво
ров».

Ӑратри кил-ҫуртри 
ҫемьесене ял хушшинче 
ҫурт-йӗр лартма вырӑн, ҫӗр 
ҫитмесен вӗсем ҫывӑх вы- 
рӑнти майлӑ ҫӗр ҫине уй- 
рӑлса тухса ларнӑ. Уйрӑлса 
тухса ларнӑ ҫӗре, урама, 
касӑ, кас е ял тенӗ.

Авалхи тӗн йӗрки тӑрӑх, ялӑн хӗвел тухӑҫ енче, паллӑ вырӑнта, 
чӳк ирттермелли киремет ларнӑ, хӗвел анӑҫ-ҫурҫӗр енче ҫӑва пулнӑ. 
Унта вилнӗ ҫынна ҫӗр алтса пытарнӑ. Ҫурҫӗр енче — вилнӗ выльӑха 
кайса пӑрахмалли вырӑн — выльӑх ҫӑвин карти пулнӑ.

Яла шыв кирлӗ. Тулли тараса, таса кӳлӗ е шӑнкӑртатса юхакан 
ҫӑл куҫ, юхса выртакан юхан шыв, кӳлленсе тӑракан пӗве кирлӗ.

Ҫырма-ҫатрине, ҫыран-ҫаранне кура ял хӑйне май сарӑлса пынӑ. 
Ял аталанӑвне, вӑл ӑҫтан тухнине, ӑна кам пуҫланине ял ячӗсем 
урлӑ курма пулать. Пысӑк е пӗчӗк ял: Виҫӗ пӳрт, Тӑватӑ пӳрт, Ҫичӗ 
пӳрт, Тӑхӑр кил, Пӗчӗк ял, Вӑта ял, Аслӑ ял, М ӑн ял. Яла пуҫарса 
яракансене, ял ҫӗрӗн пуҫлӑхӗсене асра тытса: Айтар, Охатер, Саватер, 
Пукаш, Патюш, Тукай т.ыт.те. Ҫар хуралне пурнӑҫлакансен ячӗ- 
семпе: Вонпукасси, Ҫӗрпӳ ялӗ. Патшалӑх ӗҫӗнче тӑракансен ячӗсем- 
пе: Ёмпӳрт, Турхан, Мӑрсакасси. Авалхи, чӑваш тӗнӗнчи турӑсем, 
вӗсене кӗл тумалли вырӑнсене кура: Чӳк ырри (Чегуры), Чӳк ялӗ 
(Чукалы), Йӗрӗх (Йӗрӗх ҫырми), Хӗрлӗ ҫыр (хӗрлӗҫир), Киремет 
т.ыт.те. Нумай ял ячӗсем вӗсем ӑҫтан уйрӑлса тухса пырса ларнине 
кӑтартаҫҫӗ. Тёслӗхрен: Елчӗк (Яльчики) — Елчӗкрен (Карамышево). 
Ҫӗнӗ Тукай — Кивӗ Тукайран.

1775 ҫул хыҫҫӑн чӑвашсене Христос тӗнне (вырӑс тӗнне) .

Урамсӑр ял

кӗртесси хӑвӑртланнӑ. Чӑваш ялӗсенче йывӑҫ чиркӳсем ҫӗкленсе 
ларнӑ. Чиркӳллё ялсене (XVIII ӗмёр) сала е престола хӳгӗлекен турӑш 
ячбпе кала пуҫланӑ: Сала, Салапай, Архангельское, Покровское 
т.ыт.те. Малтан чиркӳллӗ ялсене, 1880—1890 ҫулсем тӗлне пур яла та 
планласа ларта пуҫланӑ. Ҫав вӑхӑтран чӑваш чӗлхине пралук, пара
лук (переулок) сӑмах кӗнӗ. Земство йӗркипе хура пӳртре пурӑнакан- 
сене (XIX ӗмӗр вӗҫӗ—XX ӗмӗр пуҫламӑшӗ) ирӗксӗрлесе вырӑсла кӑ- 
мака ларттарнӑ. Кӑмакине тума укҫасӑр кирпӗч уйӑрса панӑ. Ҫак 
вӑхӑтран кил картинчи хӳтлӗхсене, сарай-кӗлетсене тӑваткӑлланӑ 
майпа ларта пуҫланӑ. Кил карти хыҫне ҫумри пахча тата авӑн карти 
(анкарти) вырӑнне уйӑрса хӑварнӑ.

Ялсем пӗр енлӗ тата 
икӗ енлӗ ларакан ҫуртсен- 
чен , урам сенчен, хурал 
пуҫтарӑнакан хурал пӳрчӗ, 
каланча ларакан, кӗтӳ кӑ- 
ларакан тӑваткӑлсенчен, 
лаптӑксенчен, асӑннӑ пра 
луксенчен тӑнӑ. Яла уя, 
анкартине, уничене, улӑха, 
йӑлӑма, укӑлчана тухакан 
хапхасем хупса тӑнӑ. Хӑш- 

пӗр ялта ҫуллахи каҫсенче выльӑха ял хапхисене питӗрсе урамра ҫӗр 
каҫарнӑ. Ҫӗрле вут-кӑвартан, ют ҫынсенчен сыхланма тесе черетлӗ 
хурала тухнӑ. Хурал пӳрчӗ ҫумӗнче сас памалли тимӗр-тӑмӑр е чан 
ҫакӑнса тӑнӑ.

Ял хӑйӗн пурнӑҫӗнче темӗнле вӑхӑт витӗр тухса иртнё: унта 
ҫӗнелни, сарӑлса аталанни, пӗтни е ҫӗнӗ вырӑна куҫса ларни...

1900—1910 ҫулсенче аслӑ саласенче, вулӑс кантурё ларнӑ 
ялсенче чиркӳсене кирпёчрен купаланӑ, укҫа-тенкёрен ҫителӗклё 
пурӑнакансем ялта пуҫласа кирпӗч ҫуртсем лартнӑ, тӑррине хӑма, 
шуҫ тимӗр витнӗ. Ял ҫумёнчи шыв хӗррине тимӗрҫӗ лаҫҫисем лартнӑ 
Ҫил арманӗсем хӑлаҫланса ларнӑ тапхӑр пуҫланнӑ.

1914_1925 ҫулсем. Пӗрремӗш тёнче вӑрҫи, революци, Граждан 
вӑрҫи, выҫлӑх, ҫӗршён тавлашнӑ, ял хумханнӑ, ял-йы ш  пайланнӑ, 
ялти йӑла-йӗркене хирёҫ тӑнӑ вӑхӑт.

1930—1939 ҫулсем. Колхозсем пуҫланса йёркеленнё, ҫителӗклӗ 
хуҫалӑхпа пурӑнакансене пуян ҫын, кулак ят панӑ, хуҫалӑхне кӑкланӑ. 
ҫемйине ялтан Ҫӗпёре е тӗрмене кӑларса янӑ вӑхӑт. Армансем юхӑннӑ, 
чиркӳсем хупӑннӑ ҫулсем. Улӑмпа витнӗ ҫуртсем ҫухалса пётсе пынӑ,

Планласа лартнӑ ялсем

20



МТСсем пуҫарса янӑ вӑхӑт.
1941—1945 ҫулсем. Иккӗмӗш тӗнче Аслӑ Отечественнӑй вӑрҫи. 

Ял хуҫалӑхӗ лашасӑр тӑрса юлнӑ ҫулсем.
1945—1947 — выҫлӑх ҫулӗсем. Ялти халӑха паспорт памасӑр 

тытса тӑнӑ тапхӑр.
1945—1955 ҫулсем. Колхозсем аталанма чарӑннӑ вӑхӑт.
1955—1960. Ҫерем уҫнӑ вӑхӑт. Ҫамрӑксем ялтан тухса кайнӑ 

(тарнӑ), колхоз-совхозсене пӗрлештерсе ҫӗнетнӗ, МТСсене салатнӑ, 
армансем ҫухалнӑ, ялсене электроҫутӑ ҫитнӗ вӑхӑт.

1965—1985. Колхоз-совхоз правленийӗ вырнаҫнӑ пысӑк ялсем, 
усадьбӑсем ҫӗнелнӗ, пӗчӗк ялсем юхӑнса пӗтнӗ ҫулсем. Ялсенче 
ҫуртсене кирпӗчрен купаланӑ, ҫулсене асфальтпа витнӗ, ялсем 
«ватӑлнӑ» вӑхӑт.

1986 — хальхи ҫулсем. Раҫҫей тӗнчи, ял тӗнчи улшӑннӑ вӑхӑт.
Ӑнланатпӑр: ял пӗтмест. Вӑл ҫухалсан патшалӑх та пулмасть. 

Ҫамрӑксем ҫӗнӗ аталану ҫулне тупаҫҫех. Патшалӑхӗ те хуҫалӑха 
аркатакан чиртен чӗрӗлсе пыратех. Ял вӑл шанчӑка упракан, пурнӑҫа 
чӗртсе тӑракан вырӑн. Халӑхра пурнӑҫ аталанӑвӗн вӑйӗ пӗтмен-ха. 
Ш анчӑк пур.

Ял урамӗ. XIX ӗмӗр 
вӗҫне ҫитиччен ялсенче 
хальхи пек урамсем пулман.
Урам сӑмах кил карта тав
ра чавса тухнӑ канавӑн тӑ- 
пра купипе лакӑмне пӗр- 
лештерсе каланинчен ҫу- 
ралнӑ. Авал купине ур, ор, 
лакӑмне ям, ам сӑмахсемпе 
каланӑ. Вӗсенчен урам сӑ- 
мах пулса тӑнӑ.

Каярахпа килпе кил 
хушшинчи, икӗ енче выр- 
наҫса ларнӑ ҫуртсен хушшине, вырӑнне урам тесе каланӑ.

Авал пӗр кил-ҫурт таврашӗнче, пӗр ҫурт-йӗр хӳтлӗхӗнче пӗр 
ӑратри, пӗр тӑван йышсем, виҫшер сыпӑклӑ ҫемьесем пурӑннӑ. Кил- 
ҫурт пӳртри темиҫе ҫемьене хӳтӗлесе тӑнӑ.

Пӗр урамра пӗр хурӑнташ-тӑвансем, тепӗр урамра теприсем 
пурӑннӑ. Ялта темиҫе урам пулнӑ. Урамӗсем хальхи пек тӳрӗ пулман, 
кукӑр-макӑррӑн тӑсӑлса выртнӑ. Вӗсене XX ӗмӗр пуҫламӑшӗнче кӑна 
планласа, тӳрлетсе пӗтерни ҫинчен асӑнтӑмӑр.

Хӑрах енлӗ урам. Кас. Касӑ. Ял

Ям — XIX ӗмӗрччен 
почта, ям ҫурчӗ ларакан, 
ямш ӑксем пурӑнакан ял. 
Почта, ямш ӑк хӳми, кӳми 
чарӑнакан, лашасене кӳлсе 
улӑштаракан вырӑн. Чӑваш 
енче ҫак ӗҫпе ятпа ҫыхӑн- 
нӑ ятсем: Ямаши, Ямано- 
во, Ямской Посад. Мускав 
— Хусан хушшинчи, Чӑ- 
ваш ҫӗр-шывӗнчи ям ларнӑ 

Ям, почта, стан, ялӗ нумай яла хӑйсен ячӗпех
каланӑ. Вёсен шучӗ вуннӑ- 

ран та иртнӗ. Ям тӗрӗк чӗлхинче почта станцийӗ, почта лаши, ҫул 
ҫинчи стан та. (Мурзаев — 648.)

ЯЛ-ЙӖР ТАВРАШӖНЧИ ХУШӐСЕМ, 
УЙРӐМ ҪУРТ-ЙӖРСЕМ, ҪУЛСЕМ, 

II уйрӑм ВЫРӐНСЕМ

1 пайӗ. ЯЛ ТЫТӐМӖНЧИ, ЯЛ ҪУМӖНЧИ ХУШӐСЕМПЕ 
ЯТАРЛӐ ҪУРТ-ЙӖРСЕМ

Авӑн. Йӗтем ҫинчи 
авӑн вучахӗ, хушӑсем. Авӑн 
ҫапакан вырӑн. Авӑн ҫапнӑ 
вӑхӑтри ӗҫсем. Анкарти ҫин- 
чен вулӑр.

Анкарти (авӑн карти 
сӑмахран) — йӗтем, йӗтем 
ҫинчи авӑн вучахне, авса 
карталанӑ хушша, сарай- 
лупаса, хампара (анпар, ам- 
пар) — кӗлете, лаҫа, йӗтем 
ҫине лартнӑ капансене, арпа- 
улӑм куписене тата асӑннӑ 

вырӑна, йӗри-тавра тьггса карнӑ картана пӗлтернӗ. Революциччен кашни 
хуҫалӑх пуҫтарнӑ кӗрхи тыр-пула анкартине турттарса килсе капана 
хывса лартнӑ. Уй-хир ӗҫӗ пӗтсен авӑн ҫапнӑ. Тыр-пула алласа кӗлете, 
хампара кӗртнӗ. Арпа-улӑма сарай-лупас ҫине улӑхгарнӑ. Пушӑ кӗлтесене 
тепӗр хут капана е урана купаласа лартнӑ. Анкарти лаҫӗнче хӗлле

сухапуҫ-сӳресене, урапа- 
тӑрантассене, ҫулла — ҫуна- 
кӳмесене упранӑ. Анкартие, 
пушартан сыхланса, шыв 
хӗррине, пахча хыҫне ларт- 
нӑ. Авӑн вучахне йӗтемрен 
уйӑрнӑ. Ҫунакан вучаха пӑх- 
сах тӑнӑ. Ялсенче колхозсем 
йӗркеленӗ вӑхӑтра анкарти- 
сем килти хуҫалӑхран тухса 
ӳкнӗ. Халӗ анкарти сӑмах ял 
ҫумӗнчи вырӑна, ҫарана, 
лаптӑка пӗлтерет.

Арман ҫавӑрса, авӑрса, тусе ирекен хатӗр. Армантан ҫӑнӑх авӑртса 
кӑлараҫҫӗ. Армансем тӗрлӗ майпа, тӗрлӗ вӑйпа ӗҫлеҫҫӗ. Вӗсене кура 
армансене тӗрлӗ ятпа палӑртаҫҫӗ: ал арманӗ, шыв арманӗ, ҫил арманӗ, 
вут арманӗ е пӑспа ӗҫлекен арман, механизмпа, электричествӑпа ӗҫле- 
кен арман, сьюлӑшпа персе, ватса, ҫапса ҫӑнӑх кӑларакан арман.

Ш ыв арманӗсене урапи, ҫунатти ҫавӑрнине кура хемиҫе ятпа 
калаҫҫӗ: каликлӗ арман, шывҫи урапаллӑ арман, шыв тултармӑш 
урапаллӑ арман, шьшне урапин тӗнӗлӗ айӗнчен тултарса ӗҫлекен арман, 
кисӗплӗ арман, шыв ҫинчи кимӗ ҫине лартнӑ арман. Революциччен 
Чӑвашра тӗрлӗ вӑйпа ӗҫлекен 4300 арман ларнӑ. Ҫӑнӑх авӑртакан 
армансемсӗр пуҫне, ҫӑм тапакан, пуснӑ ҫу кӑларакан, пыл юхтаракан, 
какай авӑртакан, выльӑх ҫӑвне шӑратса кӑларакан тата ытти армансем 
пулнӑ.

Вулав ҫурчӗ (изба- 
читальня). Вулав ҫурчӗсене 
1930 ҫулсенче уҫнӑ. Унта ву- 
лама пӗлменнисене хут ву- 
лама, ҫырма вӗрентнӗ. 1945 
ҫулсем хыҫҫӑн вӗсем хупӑн • 
нӑ. Халӗ вулав ӗҫӗсене клуб 
ҫумёнчи, шкул ҫумёнчи биб • 
лиотекӑсем туса пыраҫҫӗ.

Выльӑх карти. Ҫулла 
выльӑх кӗтӳре ҫӳрет. Улӑхри 
кӗтӗве каҫхине выльӑх кар 
тине кӗртсе хупаҫҫӗ. Вылъӑх 
картине кӑшкар тенӗ. Лаша- 
сене кӗртсе таракан картана
— лаша кӑшкарӗ. Ҫавӑнтан 
лаш а кӗпҫи курӑка лаша 
кӑшкар ути ятпа калаҫҫӗ. 
Сурӑхсем тӑракан картана
— отар, утар, кошар, ӗне- 
выльӑхӑнне ӗне карти тенӗ. 
Выльӑх картипе юнашар 
кӗтӳҫӗн ӳпли е ҫӗр ҫурчӗ, 
лаҫӗ ларнӑ.

Выльӑх ҫӑви. Хӑш 
пӗр ҫулта выльӑхсене мур, мор чирӗ килсе лекет. Вӗсем вилсе пӗтеҫҫӗ. 
Вилнӗ выльӑха пӗр-пӗр типӗ ҫырма ҫумне пӑрахса, ҫыран чавса ҫӗр

айне пытараҫҫӗ. Кашкӑр, 
тилӗ ҫисе мур чирӗ татах са- 
рӑласран сыхланаҫҫӗ. Ҫав 
вырӑна вьшьӑх ҫӑви тесе ка- 
лаҫҫӗ. '

Йӗтем (йӗт, ҫап сӑ- 
махсенчен) — авӑн ҫапакан 
вырӑн. Авӑн ҫапма йӗтем 
касаҫҫӗ. Ҫивӗч кӗреҫепе лап- 
тӑкра ӳсекен курӑк-ҫереме 
ҫивӗч савапа саваланӑ пек 
касса тасатаҫҫӗ. Йӗтем лап- 
тӑкӗ пысӑк. Авал унта авӑн 
юпи, авӑн вучахӗ, авӑн са- 
райӗ ларнӑ. Юнашарах тырӑ 
кӗртмелли лаҫ, кӗлетсем 
пулнӑ. Ана ҫинчен туртгарса 
килнӗ ҫӗмелсенчен капан 
туса лартнӑ. Авӑна тӑпачпа 
ҫапнӑ.

1940 ҫулсенче тыр- 
пула (кӗлтене касса) трактор ҫавӑракан е лашасем ҫавӑракан моло- 
тилкӑсемпе ҫапнӑ. 1960 ҫулсем хыҫҫӑн комбайнсемпе пуҫтарнӑран 
йӗтем ҫинче тыр-пула алласа кӑна тасатаҫҫӗ. Йӗтемне те складсем 
ҫумне каса пуҫларӗҫ. Йӗтем ҫине, складсем ҫумне пушара хирӗҫ шыв 
чанӗсем лартаҫҫӗ.

Мичӗт (арабла — чӗр- 
куҫленсе кӗлӗ тумалли вы- 
рӑн). Тутар ялӗсенчи мӑ- 
сӑльман тӗнӗ йӗркипе пурӑ- 
накансен кӗлё тумалли вы- 
рӑнӗ. 1917 ҫулччен Чӑваш 
енре 38 мичӗт, 1995 ҫулта 
— 2 мичӗт, 1997 ҫулта 24 
мичӗт пулнӑ.

Карта (кар сӑмахран).
Карта — вырӑна уйӑрса, 
карса, хӳтӗлесе тӑракан ху- 
шӑ. Ку статьяра ял (хула) 
карти ҫинче чарӑнса тӑрӑ-

пар. Ытги картасем ҫинчен ятарлӑ уйрӑм калӑпӑр. Ял ҫумбнчи вырӑн- 
сене пула, ял картине тата йӑлӑм, пусӑ, уй, укӑлча (вырӑссен околица 
сӑмахӗнчен), улӑх, униче карти тесе калаҫҫё. Ял карти яла хӳтӗленӗ. 
Ял карта хапхаллӑ (ял хапхи ҫинчен каярах вулӑр). Ҫуллахи каҫсенче 
ял картине выльӑх кёртнё. Ку йӑла 1950 ҫулсем тӗлӗнче ҫухалнӑ. 
Картана (ял-хуласенче) темёнле япаларан та (материалтан) тытаҫҫӗ: 
вёрлёкрен, кирпёчрен, пӑралукран, йёплё пӑралукран, решеткерен, 
сайхахран, ҫатан хӑвинчен, тӑпра чавса — тӑпраран, тамӗртен, тамӗр- 
'етонран , хӑмаран, хӳме-пураран, чикмерен (тӗкмерен), чулран, 

чаран, шӑтӑрнакран.
Паллах, хула ҫирӗп картишне тытнӑ ҫӗрте хаклӑ материалсем- 

пе усӑ кураҫҫӗ. Хальхи вӑхӑтра ял картине пур ялта та тытмаҫҫё.
Ял хапхине ял кар- 

тинчен тухса ҫӳреме лар- 
таҫҫё. Ял хапхине уй, укӑл- 
ча, улӑх, униче, пусӑ, пус
ка ҫи хапхи тесе те калаҫҫӗ. 
Хапха вӑл — пушӑ вырӑна, 
хушӑна уҫса-хупса тӑракан 
хупӑлча. Чӑвашсем ял хап
хине пёр хупӑлчаллӑ лар- 
таҫҫӗ. Ял хапхинчен пысӑк 
лавпа кёрсе ҫӳреҫҫё. Унпа 
юнашар е уйрӑм вырӑнта — 
ял сукмакё тёлёнче, ка- 
линкке лартаҫҫё е урлӑ пус- 
ма, каҫӑ хываҫҫё.

Киремет (керемет) — 
(кер ама от — вут-ҫурт ами 
вучё. Ама вут ҫурчӗ сӑма- 
хран), авалхи чӑвашсен кӗ- 
лё, чӳк иртгермелли ятарлӑ 
вырӑнё, хушши, ҫурчӗ, ву- 
чахё. Ҫӳлти Турӑ ывӑлён ячӗ. 
Кӗлё ирттермелли йӑла. 

Киремет — вӑрман хушшинчи таса вырӑн. Вӑл шыв ҫумёнче. Киремет 
лаптӑкёнче, кӑвапи тӗлӗнче киремет йывӑҫҫи ӳсет. Киремет лаптӑкӗ 
тӑват кётеслӗ: 80x120 е 120x180 тӑваткӑл метрлӑ. Киремет карти 
виҫё хапхаллӑ. Вёсем хёвел тухӑҫ, хӗвел анӑҫ тата ҫурҫёр енче. Кӑнтӑр 
енче киремет ҫурчё, вучахӗ. Ҫурҫёр енче (хапхинчен тухсан) юхан шыв

е кӳлӗ, ҫӑл куҫӗ. Киреметри 
аслӑ чӳке ҫинҫе уявӗнче, 
ҫӗртме уйӑхӗнче, хӗвел чӑн 
тӳпере (22.06) пулнӑ вӑхӑт- 
ра ирттереҫҫӗ.

Клуб (вырӑс чӗлхин- 
чи колубок сӑмахран). Клуб 
ҫурчӗ халӑх пуҫтарӑнса пуху 
ирттермелли, кино-спек
такль курмалли тата ҫам- 
рӑксем тӗл пулӑвӗсене ирт
термелли вырӑн.

Колонка. Ш ыв к о 
лонки (вырӑс сӑмахӗ). Шыв 
юхтарса илмелли валак. 
Хӑш-пӗр ялта ҫӗре шыв ҫӳ- 
рекен сий таран шӑтарса 
тимӗр пӑрӑх лартса тулашра 
(ҫӳлте) ларакан чана (баш
ня) тултаракан насус стан- 
цийӗсем лартаҫҫӗ. Чанри 
шыва пӑрӑх тӑрӑх колон- 
кӑсем урлӑ шьш ӑсаканӗсене 
салатса параҫҫӗ.

Колхозӑн (совхозӑн) 
ҫурт-йӗрӗ. Вӑл темиҫе лап- 
тӑкра та. Машина-трактор 
ларакан лаптӑк, лаша вити- 
сен карти, ӗне-выльӑх кар
ти, сысна, сурӑх (ферма) 
витисен карти. Тыр-пула 
упракан складсен лаптӑкӗ 
тата хуҫалӑхра кирлӗ ытти 
ҫурт-йӗр, хушӑсем.

Лавкка (вырӑс чӗл- 
хинчи лавка сӑмахран). 
Суту-илӳ тумалли ҫурт. Пур 
ялта та лавкка ҫук. Пысӑк 
ялта икӗ-виҫӗ лавкка та 
пулма пултарать. Хӑшӗнче

апат-ҫимӗҫ, хӑшӗнче тум- 
тир, хуҫалӑх япалисем су- 
таҫҫӗ. Лавкка ҫуртне йывӑҫ- 
ран, чулран (кирпӗчрен) 
купалаҫҫӗ. Лавккара лавккаҫ 
сутӑ тӑвать.

Масар (араб, мазар -  
таса вырӑн. Кӗлӗ вырӑнӗ) 
— ҫӑва. Масар, ҫӑва ялӑн 
ҫурҫӗр е ҫурҫӗр-хӗвел анӑҫ 
енче ял ҫырмин, ялти ҫулӑн 
тепӗр енче ларать. Масар, 
ҫӑва леш тӗнче шутӗнче. Ҫа- 
вӑнпа масара ҫӗр карта (ка
нав) чавса ытти лаптӑкран 
уйӑраҫҫӗ. Масар ҫине кӗ- 
рекен вырӑна каҫӑ хываҫҫс.

Масар сӑмах чӑваш 
чӗлхине X ӗмӗр тӗлӗнче кӗ- 
нӗ. «Ҫӑва» ҫинчен вулӑр.

Пасар (тӗрӗксен -  
базар, ярмӑркка сӑмахсен- 
чен) — суту-илӳ тумалли 
вырӑн. Тахҫан авал пасар 
лаптӑкӗ аслӑ ҫулсем пырса 
юпленекен тӑваткӑлсенче, 
лаптӑксенче ларнӑ. Каярахпа 
ҫавӑн пек вырӑнсенче пасар 
ялӗсем, хулисем пулса кай- 
нӑ. Авалхи Атӑлҫи Пӑлхар 
патшалӑхӗн Атӑл ҫыранӗнчи 
Ака пасарӗ (Ага базар) ятлӑ 
вырӑн пирки илтнех ӗнтӗ. 
Пасар лаптӑкӗнче суту-илӳ 
тумалли лаптӑксем, лавк- 
касем лараҫҫӗ. Выльӑх, кат- 
ка-пичке, урапа-ҫуна, кӗ- 
р епле-ҫава , апат-ҫимӗҫ, 
тыр-пул, пыл-ҫу, эрех-сӑра 
т.ыт. япаласене сутакан

вырӑнсем пур. Темиҫе ялӑн пӗр пасар. Пур пасаран та хӑйӗн кунӗ 
гтулнӑ. Халь ялти пасарсем шӑмат кун е вырсарни кун ӗҫлеҫҫӗ, хулари 
пасарсем эрнипех уҫӑ.

Почта (вырӑс сӑмахӗ, вырӑс чӗлхине итальян, поляк чӗлхи- 
сенчен кӗнӗ, «станци, остановка» сӑмаха пӗлтерет). Ҫыхӑну тытӑмне 
йӗркелесе тӑракан станци. Ҫыру, хаҫат, посылка ярса илмелли вырӑн.

Правлени ҫурчӗ.
1930—1939 ҫулсенче (ял
сенче) колхоз йӗркеленнӗ 
вӑхӑтра уйӑрса лартнӑ е 
пуянсенчен туртса илнӗ, 
колхоз пуҫлӑхӗсем ӗҫлесе 
лармалли ҫурт.

Пусӑ (пус сӑмахран, 
ана пус, пусса чакала, пусса 
ӑсса ил) — шыв тараси, 
шыв пури, шыв лакӑмӗ.
Пусӑ тесе кил, выльӑх кар
ти ҫумӗнчи тарасана калаҫ- 
ҫӗ. Тараса ҫинчен вулӑр.
Тараса ӳкерчӗкне пӑхӑр.

Сунар (тӗрӗк  чӗл- 
хинчи сонар, сунар, хунар 
— чи малтанхи юр, юр хӳсе 
витнӗ вырӑн сӑмахран) — 
тискер к а й ӑ к а  йӗрлесе  
тытни. Сунарҫӑ ҫурчӗ — 
вӑрманти сунар вӑхӑтӗнче 
пурӑнмалли е усӑ курмалли 
ҫурт, лаҫ, лупас, ҫӗре чака- 
ласа лартнӑ ӳпле, йывӑҫ 
ҫине улӑхтарса лартнӑ хӳт- 
лӗх.

Ҫӑва (ирҫесен  чу- 
вамс — чавать сӑмахӗнчен 
пулса кайнӑ пулмалла) — 
вилӗ шӑтӑкӗ, вилӗ пытарса 
хупласа хывнӑ вырӑн, ви- 
лӗсене ҫӗр айне алтса пыта- 
ракан вырӑнӑн лаптӑкӗ. Чӑ-

ваш тӗнӗнче: ҫӑва леш тӗнче тӗлӗ, леш тӗнчене кӗмелли вырӑн 
шутланать. Ҫӑва тӗпӗ леш тӗнче пайӗ, ҫӑва шӑтӑкӗ тӗпсӗр, ӳксен, 
пӑрахсан тухаймастӑн. Ҫӑва ҫинче юпа ларать. Ҫӑва пуҫлӑхӗ — ҫӑва 
уҫса чи малтан пытарнӑ вилӗ ҫын. Ҫӑва ҫинчи ҫурт — ҫӑва шӑтӑкне 
чавакансене кӗрсе тухмалли ҫурт. Ҫӑва карти, ҫӑва лаптӑкне карса 
тӑракан карта. Ҫӑва кӗперӗ, ҫӑва ҫинчи каҫӑ, ҫӑва ҫине кӗмелли вырӑна 
хывнӑ каҫӑ. М асар ҫинчен вулӑр.

Ҫӑл. Ҫӑл куҫ — ҫӗр 
ӑшӗнчен (варӗнчен), ҫыран- 
ран ҫул тупса юхса тухакан, 
тапса тӑракан шыв вырӑнё, 
шыв куҫӗ. Ҫӑл тухакан вы- 
рӑна чакаласа ансат ус, ӑвӑс 
пури лартаҫҫӗ. Пураран 
валак кӑлараҫҫӗ. Пурин ҫӗр 
ӑшӗнчи енне чул купалаҫҫё, 
пурана ҫурм алла ҫурнӑ 
йывӑҫсемпе хуплаҫҫӗ, ҫӗрпе 

витсе хураҫҫӗ. Валакран юхса тухакан шыва каскаран касса чакаласа 
тунӑ курите — валака е валашкана юхтармалла тӑваҫҫӗ. Ҫӑл кутӗнче 
выльӑха шӑвармалли, кӗпе-тумтир чӳхемелли валашкасем тата кисӗп, 
килсем лартаҫҫӗ. Валашкисене сиктерсе хывмалли валаксем тӑрӑх шыв 
юхтарса тултараҫҫӗ.

Ҫул. Виҫҫӗмӗш уйрӑмра вулӑр.
Тараса. Тӗрӗк чӗлхинче виҫев 

хатӗрне, пёр арыкран тепӗр арыка 
шыв ӑсса ямалли хатӗре пӗлтерет. Чӑ- 
вашсем ҫӗр алтсан, чавсан шыв ту
хакан вырӑна лартнӑ гтурана шыв ӑсса 
кӑлармалли хатӗре тараса теҫҫӗ. Тара
са пурине йывӑҫран, чулран, тимӗр- 
бетон кӑшӑлӗнчен тӑваҫҫӗ. Тараса ӑшӑх 
та, тарӑн та пулать. Тараса пурине ҫӗр 
ҫийӗнчен чылай хӑпартса купалаҫҫё. 
Пурине ярсан ҫӗр ярса тултараҫҫӗ. 
Ҫине тӑм купалаҫҫӗ. Ҫумӑр шывӗ. 
тӑкӑнакан шыв тараса тулашне юхса 

тӑмалла тӑваҫҫӗ. Тарасари шыва — тараса пусси ҫине е валпа ҫавӑрса 
улӑхтаракан сӑнчӑр ҫине ҫакнӑ е йывӑҫ ҫекӗлӗ ҫинчи витрепе ӑсса 
кӑлараҫҫӗ. Тараса ҫумне выльӑха шӑвармалли, кӗпе-тумтир ҫумалли

валашкасемлартаҫҫӗ. Тарасана, шьюне 
тӑкса, ҫулталӑк хушшинче тасатсах 
тӑраҫҫӗ.

Тёрме. (Тӗрӗк чӗлхинче тюрьма, 
хупӑнса тӑракан вырӑн, ҫурт.) Айӑплӑ 
ҫынсене хупса, питӗрсе тӑмалли хупӑ 
ҫурт, ӳпӗнтернӗ варинкке евӗр чака- 
ланӑ тарӑн шӑтӑк, ям.

Чӑваш ялӗсенче тӗрме пулман.
Айӑпланнисене хурал пӳртне илсе пы- 
нӑ. Унта ватгисем вӗсене тӳрре кӑларнӑ.

Тӗрмесене вулӑс, ямшӑк станци 
ялӗсенче лартнӑ пулнӑ. Халӗ вӗсене хуласенче ятарлӑ вырӑнсенче 
лартаҫҫӗ.

Тимёрҫӗ лаҫҫи — ти- 
мӗрҫӗ ӗҫлекен вырӑн. Ти- 
мӗрҫӗ лаҫҫине йывӑҫран, 
чулран, кирпӗчрен купа- 
ласа лартаҫҫӗ. Чи пахи — 
вучахӗпе сунталӗ. Тимӗрҫӗ 
лаҫҫине шыв хӗррине лар- 
таҫҫӗ. Унта хуҫалӑхра кирлӗ 
япаласене тимӗртен шаккаса 
тӑваҫҫӗ, урапа-ҫуна кӑшӑл- 
лаҫҫӗ, лашасене таканлаҫҫӗ.
Хальхи трактор-машина ла
ракан парксенчи тимӗрҫ лаҫ-

ҫинче кӑткӑс япаласем шак- 
каса хатӗрлеҫҫӗ.

Урам, пралук ҫинчен 
маларах, I пайра ҫырса кӑ- 
тартнӑ. Урам вӑл — икӗ 
енӗпе йӗркипе ларакан ҫурт- 
сен хушшинчи ҫул вырта- 
кан вырӑн. Пралук — теми- 
ҫе (пиллӗк) ҫурт-йӗр хуш- 
шинче — пушар сикесрен 
хӑварнӑ ансӑр вьфӑн, лаптӑк.

Утар — хурт вӗлли- 
сем ларакан вырӑн. I пайри 
статьяна вулӑр.

Фельдшер ҫурчӗ. 
(Фельдшер сӑмах вырӑс чӗл- 
хинчен кӗнӗ. Нимӗҫ чӗл- 
хинче вӑрҫӑ уйӗнчи парик
махер сӑмаха ӑнлантарать.) 
Чирлӗ ҫынсене хӑвӑрт ҫӑ- 
мӑл пулӑшу паракан вырӑн. 
Ялсенче 1940—1950 ҫул- 
сенче йӗркеленнӗ.

Ханкӑр. Канкӑр — ҫӗр 
ӑшне чакаласа тунӑ кирпӗч 
е чӳлмек хӗртмелли кӑмака. 
Кирпӗч купаласа хӗртмел- 
ли, кӑрчака чӳлмекӗ пек 
хырӑмлӑ (2:3 м), тарӑн шӑ- 
тӑклӑ (3 метр) кӑмака. Кӑ- 
мака айӗнче — вучах. Вут 
хывса ҫунтармалли пырӗ 
(0,5:1 м) ҫӗре май (горизон- 
таллё) ҫыран хӗррине тух
са тӑрать. Алпа ҫапса туса 
типӗтнӗ кирпӗче ханкӑр кӑ- 
макине хушӑксем хӑварса 
шӑтӑклӑ хывса купалаҫҫӗ. 
Ҫӳлте тӳпе тӑваҫҫӗ. Тӳпин- 
чен тӗтӗм тухмалли мӑрье,



шӑтӑк хӑвараҫҫӗ. Малтанхи 
кун вучаха вӑйлӑ ҫунтар- 
маҫҫӗ, кирпӗчне типӗтеҫҫӗ.
Кирпӗч типсе ҫитсен вучах- 
ри вутга пӗр виҫӗ кун вӑйлӑ 
ҫулӑмпа ҫунтараҫҫӗ. Вучаха 
ҫунтарма, вут тума пӗр-пӗр 
кивӗ ҫуртӑн пурине илеҫҫӗ.
Вучах ҫулӑмпа хӗрсен ҫӳл- 
ти, тӳпери кирпӗчӗсене (0,5 
м) тӑпрапа сапса хуплаҫҫӗ.
Мӑрйине хупламаҫҫӗ. Кир- 
пӗч пиҫсе ҫитнине мӑрьери 
шӑтӑкран турчкапа шаккаса пӗлеҫҫӗ. Кирпӗч пиҫсе ҫитсен мӑрьене 
те, вучахӑн пырне те хупаҫҫӗ. Кӑмака сивӗниччен ханкӑра уҫмаҫҫӗ, 
кирпӗче салатмаҫҫӗ.

Хурал пӳрчӗ. Хурал 
тӑмалли ҫурт. XVI ӗмӗрте 
анлӑ сарӑлнӑ. XX ӗмӗр пуҫ- 
ламӑшӗнче йӑларан тухнӑ.
Ял ҫыннисем хурал пӳр- 
тӗнче черетпе хурал тӑнӑ.
Яла вут-ҫулӑмран, ют ҫын- 
ран, вӑрӑ-хурахран сыхланӑ.
Хурал пӳрчӗ ҫумӗнче авал 
«янракан» хӑвӑл каскасем, 
каярахпа чан е янракан ти- 
мӗр ҫакӑнса тӑнӑ. Вӗсене 
пушар вӑхӑтӗнче ҫапса ха- 
лӑха систернӗ. Тата хурал 
пӳрчӗ ҫумӗнче пӗр-пӗрин 
ҫине тайӑнса тӑракан виҫӗ 
Ураллӑ ҫӳлӗк (вышкӑ) ҫӗк- 
ленсе тӑнӑ. Ҫавӑн ҫинчен ял таврашӗ ал тупанӗ ҫинчи пек курӑннӑ. 
Хурал пӳртне ваттисем канашлама, пӗр-пӗринпе тӗл пулса калаҫма 
пуҫтарӑннӑ.

Часавай (вырӑс чӗлхинчи часовня сӑмахран) — чӑвашсене 
Христос тӗнне йышӑнтарнӑ хыҫҫӑн ял Туррине асӑнакан, ял ӑрат 
чӳкне ирттерекен тӗле юпа лартса турӑш ҫакнӑ вырӑн. Часавай ял 
лаптӑкне, ҫӗнӗ ҫӑва, масар ҫине, ҫул юппине, ҫӑл куҫ умне, кӳлӗ

ҫумне, юхан шывӑн паллӑ 
ҫыранӗ ҫине, авал чӳксем 
ирттернӗ асамлӑ вырӑна 
лартнӑ. XX ӗмӗр пуҫламӑ- 
шӗнче часавайсене кир- 
пӗчрен купаланӑ. Революци 
хыҫҫӑн (1940 ҫулсем тӗл- 
нелле) вӗсене ватса пӗтер- 
нӗ.

Чиркӳ (чирӗк) (вы- 
рӑс чӗлхинчи церковь сӑ- 
махран). Чӑваш енри ял
сенче чиркӳсене XVIII ӗмӗр- 
те йывӑҫран купаласа ларт- 
нӑ, XIX ӗмӗр пуҫламӑшӗн- 
че кирпӗчрен (чулран) тунӑ. 
1930 ҫулсенче вӗсене ватса 
хупса пӗтернӗ. Халӗ ҫӗнӗрен 
юсаҫҫӗ, уҫаҫҫӗ. Паянхи куна 
ялсенче вёсен шучӗ 200 
ытла.

Шкул (вырӑс чӗл- 
хинчи ш кола сӑмахран). 
Ачасем вӗренме, пӗлӳ илме 
ҫӳрекен ятарлӑ ҫурт-йӗр. 
Ялсенче — пуҫламӑш пӗлӳ 
паракан е тӑхӑр класлӑ, е 
вӑтам шкул. Чӑваш ялӗсенче 
чиркӳ ҫумӗнчи чи малтан- 
хи шкулсене XIX ӗмӗр вӗ- 
ҫӗнче уҫнӑ. XX ӗмӗр пуҫ- 
лансан шкулсене Земство 
енӗпе те уҫма пуҫланӑ. 1914 
ҫул умён Чӑвашра пуҫла- 
мӑш шкулсен шучӗ 743 та
рана ҫитнӗ. 1997 ҫулта, ху- 
ларисене шута илмесӗр — 
548 шкул, вӗсенчен вӑтам 
пӗлӳ п ар ак ан н и  — 436
шкул.



Ял администрацийён 
(Ял Совечӗн) ҫурчё. Ялсен- 
чи патшалӑх ӗҫне туса пы- 
рак^н органсен вырӑнӗ. Вӗ- 
сем час-часах колхоз е сов
хоз правленийӗн ҫурчӗсен- 
че вырнаҫаҫҫӗ. Нумай ҫӗрте 
ятарлӑ ҫуртсем пур.

Ярмӑркка (тӗрӗк чӗл- 
хинче «ярӑм» ҫулталӑк те
нине пӗлтерет. Нимӗҫ чӗл- 
хине ҫулталӑк пасарӗ ӑнла- 
нупа хунсем, тӗрӗксем урлӑ 
кӗме пултарнӑ) — ҫулта- 
лӑкра пӗрре ятарласа ирт- 
терекен аслӑ пасар. Кус- 
лавкка, Сӗмӗл, Ҫӗрпӳ, Ху
сан, Макарье, Чулхула яр- 
мӑркки тата ытгисем те. Яр- 
мӑрккара тавара пасартин- 
чен йӳнӗрех хакпа сутаҫҫӗ. 
Ярмӑркка вӑхӑтӗнче суту- 
илӳсӗр пуҫне тата чуччу 
(карусель) лартса вӑйӑ- 
кулӑ, ӑмӑртусем иртгереҫҫӗ. 
Ярмӑркка асра юлакан пу- 
лӑм.



II уйрӑм

ЯЛ-ЙЁР ТАВРАШЁНЧИ ХУШӐСЕМ, 
УЙРӐМ ҪУРТ-ЙЁРСЕМ, ҪУЛСЕМ,

ВЫРӐНСЕМ

2 пайӗ. ЯЛ ҪУМЁНЧИ ВЫРӐНСЕМ

Ака — ана, ана сухи, 
ана йӑранӗ, ана ҫине тырӑ 
акни тата ака-суха ӗҫӗ, ха- 
тӗрӗ, таврашӗ. Ака пуҫлич- 
чен ана ҫӳмӗнче ака пӑтти 
пӗҫерсе чӳк тунӑ. Ака пӗтсен 
акатуй туса уяв ирттернӗ.

Ана — суха тумалли 
вырӑн, уйӑрса палӑртнӑ ҫёр 
лаптӑкӗ, сухаланӑ йӑран, 
тырӑ акнӑ, калча ӳсекен уй. 
Авал ялсенче ҫӗре ятран (ар- 
ҫынсене) валеҫнӗ вӑхӑтра 
пӗр ят ҫӗре е пӗр теҫеттине 
пёр ана тесе каланӑ. Теҫет- 
тин пёр пек пулман. Пат- 

шалӑх теҫеттинӗ — 1,09 гектар. Хуҫалӑх теҫеттинӗ (18—19 ӗмӗрсем) 
1,45 гектар шутланнӑ. Пӗр ят ҫӗр, пёр ана. Пёр пай ани пур ялта та, 
ҫӗр пурлӑхне кура, пёр пек пулман. Пӗр ана 0,36— 1,45 гектар хушшинче 
пулма пултарнӑ. Пӗр теҫеттин (1,09 га) пӗр ана шутран ана пайӗсене

ҫа пла  
тупма 
пулта- 
ратӑр: 
1/2 ана
— ҫур- 
пилӗк 
(0,5045 
га). Ху- 
ҫ а л ӑ х  
теҫет- 
тинӗн- 
че (1,45

гектар) 1/3 ана — ҫургтилӗк 
(0,4833 га), 1/4 ана — тӳге- 
рём. Чёрёк ана пёр тӑваткӑл. 
Пёр тӑваткӑл — хӑрах йӑран. 
Ҫур пилӗкрен пӗр авӑн (хӗ- 
рӗх пӑт) тырӑ тухать тенӗ.

Вар (тӗрӗксен ор, ур 
— чакалать сӑмахран). Ҫыр- 
ма. Ишӗлсе тӑракан сӑртлӑ 
ҫырма е курӑк пусса лапа- 
ланнӑ ҫырма. Ш ывлӑ вар, 
тапӗ вар, чуллӑ вар, юшкӑн 
анса тулнӑ вар, лачакаллӑ 
вар, ӑшӑх вар, кӑмӑр вар, 
тарӑн вар. Тарӑн варта чул 
тухать. Чул хушшинчен ҫӑл 
тухать. Тарӑн варта тараса. 
Шывне ӑсма пит(ӗ) ӑшӑх, 
ҫӗклесе ухма пит(ӗ) йывӑр. 
Уйри ҫырма вӑрӑм, вӑрман- 
ти вар кӗске.

Вӑйӑ лаптӑкӗ — ял- 
ялсенче ҫурхи уявсене, ака 
туйне ирттермелли уйрӑм 
вӑйӑ лаптӑкӗсем пулнӑ. Халӗ 
те сыхланса юлнӑ. Унта 
лашасене чуптарса кӗрешеҫ- 
ҫӗ, юпа тӑрне улӑхса сатур- 
лӑха кӑтаргаҫҫӗ. Пӗр-пӗрин- 
пе кӗрешсе вӑй виҫеҫҫӗ. Кар- 
таланса юрӑ юрлаҫҫӗ, ташӑ 
ташлаҫҫӗ, савӑнаҫҫӗ. Вӑйӑ 
лаптакӗсем, ҫывӑхри улӑх- 
ра, ҫаран ҫинче е вӑрман 
уҫланкинче пулаҫҫӗ. Вӑйӑ 
лаптӑкне улӑх утти тапта- 
ниччен ҫӳреҫҫӗ.

Вӑрман (урман сӑмах- 
ран). Хӑй тӑллӗн тӗрлӗ йывӑҫ- 
сем ӳсекен виҫесӗр пысӑк

лаптӑк. Варианта тӗрлб чӗр 
чунсем, кайӑксем пурӑнаҫҫӗ. 
Каснӑ йывӑҫ ҫумӗнче ҫам- 
рӑкки ӳссех тӑрать. Вӑрман 
хӑтлӑ. Ял вӑрманӗ, яла уйӑр- 
са панӑ вӑрман. Патшалӑх 
вӑрманӗ, патшалӑх тытӑ- 
мӗнчи вӑрман.

Йӑлӑм (тӗрӗксен эл- 
ҫёр, ҫӗр-шыв сӑмахёнчен) 
— улӑх-ҫаран. Ҫуркунне 
т п ы в  илекен улӑх. Атӑл тӑрӑ- 
хёнчи улӑх. Йӑлӑм ути (ут- 
ти) — ухрути (ыхрав утти) 
кукӑль тума пит(ӗ) селём. 
Йӑлӑмра утӑ вӑйлӑ ӳсет. Ана 
ҫулса пуҫтарса капана хы- 
ваҫҫё. Хӗлле Атӑл урлӑ турт- 
тарса килеҫҫё.

Ката — раща. Ял ҫу- 
м ёнчи, вӑрман ҫумёнчи 
ҫӗнё хунав вӑрманӗ. Хӑй тёл- 
лён ӳснё авалхи йывӑҫсене 
каснӑ хыҫҫӑн ҫӗнӗрен лартса 
ӳссе ҫӗкленекен вӑрман вы- 
рӑнё. Мулкач кати, вӑйӑ 
ирттерекен ката, пирён ял 
кати. Малти ката, Кайри 
ката.

Кёлё вьфӑнӗ. Авал чӑ- 
ваш сем хӑйсен йӗркипе 
турра кёлӗ тунӑ. Кӗлё ирт
терекен вырӑнсене чӳк вы- 
рӑнӗ, чӳк уйё, учук вы- 
рӑнё, киремет тесе каланӑ. 
Ҫав вӑхӑтран: кёлӗ карта, 
кӗлё хапхи, кёлё вӑрманё, 
кёлё касси ятсем юлнӑ.

Кушар вырӑнӗ. (К о
шар, кошара, сурӑх выль-



ӑхсен карти сӑмахсенчен). 
Хӑш-хӑш ялта ҫамрӑксем 
вӑййа, пухӑва пуҫтарӑнакан 
вырӑна кушар тесе калаҫҫӗ. 
Авал сурӑхсене ҫаран ҫине 
кӑларнӑ, вӗсен ҫӑмне каснӑ 
йӑлапа ҫыхӑннӑ уяв пулнӑ 
вӑл. Ҫав вӑхӑтра ҫамрӑксем 
вӑйӑ вылянӑ. Вӑйӑ вырӑнне 
те, вӑхӑтне те вӗсем кушар
тенӗ.

Кӳлӗ — кӳлленсе тӑра- 
кан шыв, шыв лаптӑкӗ, шыв 
пуххи. Кӳлӗсем ҫӗр путса 
тӑракан вырӑнсенче, юхан 
шывсен ҫумӗнчи улӑхсенче, 
вӑрман варринчи айлӑм вы- 
рӑнсенче сарӑлса выртаҫҫӗ.
Нумай кӳлӗрен юхан шыв- 
сем уҫӑлса юхса тухаҫҫӗ. Кӳлӗсем ҫумӗнче кӗлӗсем ирттернӗ. Чи таса, 
чи асамлӑ кӳлле ҫутӑ кӳлӗ, ҫут кӳл тенӗ. Тӗнри Ҫут кӳл тӗпсӗр, 
темле типё ҫул пулсан та вӑл кӳлӗре шыв типсе чакмасть. Ҫут кӳл 
тӗнче тинӗсӗпе ҫыхӑнса тӑрать тенӗ. Темӗн ятлӑ кӳлӗ те пур. Вӗсене 
кӳлӗ паллине кура ят панӑ. Ҫӑрттан, кӑвакал, акӑш, хура, тӗпсӗр, 
вӑрман кӳлли т.ыт.те. Кӳлӗсем ҫумӗнче ялсем те вырнаҫаҫҫӗ. Кӳлкас- 
си, Кӳлхири (кӳл хӗрри), Кӳлҫырма тата ыт. те.

Лачака — ӑшӑх кӳлӗ, шурлӑх, путса, ҫӑрса тӑракан лачака 
курӑкӗ ӳссе симӗсленекен вырӑн. Лачака вырӑнӗнче юшкӑн тӑпри, 
хура пылчӑк тӑпри хулӑн. Лача- 
кана кӗрсен лакса ларма, путса 
вилме пулать. Лачака ҫумӗнчи ҫа- 
ранта утӑ лайӑх ӳсет.

Пӗве — юхан шыва пӗвелесе 
лартнӑ вырӑн. Ӑна ҫырантан (тӑп- 
раран), ҫатан картипе тӑпраран, 
йывӑҫ пурана тӑпра тултарса, саваи 
(тӗкме) ҫапса, хӳме туса, бетон 
ярса, стена пӳлсе тӑваҫҫӗ. Пӗве 
юхан шыва пуҫтарса кӳллентерет.
Пӗвери шывпа шыв арманӗ авӑ-

43



рать, электричество кӑларакан 
машина ҫаврӑнать. Пӗвери шывпа 
уй-хире, ҫарана, пахча ҫимӗҫе, 
хӑмла пахчине шӑвараҫҫӗ. Пӗвере 
пулӑ, хур кайӑк ӗрчетеҫҫӗ. Пысӑк 
пӗвесем урлӑ ҫул хываҫҫӗ.

Пусӑ. Пуска ҫи — сухаласа, 
акса тӑракан ана, уй. Ял ҫумӗнчи 
ана. Виҫӗ е пилӗк ҫулта тыр-пул 
акмалли анасен улшӑнса тӑракан 
пайӗ.

Пуху. Пуху лаптӑкӗ
Пуху вырӑнӗ — анлӑ лап- 
так, уҫӑ вырӑн, урам тӑват- 
калӗ, шыв хӗрринче ҫерем- 
лӗ вырӑн, ял кӗтесси. Унта 
ларса тӑмалли каскасем, 
йӑванса выртакан йывӑҫ- 
сем, ятарлӑ тенкелсем ла- 
раҫҫӗ (выртаҫҫӗ). Пуху лап- 
тӑкне пуҫтарӑнса ялти халӑх 
ял ыйтӑвӗсене сӳтсе явать. 
Кӗтӳ, касу кӗтекене тытас 
ыйтӑва, пушартан сыхланас 
тата ытти ӗҫсене пӑхса ту
хать. Ҫакӑнтах ҫамрӑксем 
вӑйӑ каҫӗсене пуҫтарӑнаҫҫӗ. 
Вӗсем валли чуччу, ҫавраҫи 
(карусель) лартса параҫҫӗ.

Сӑрт. Сӑрт-ту (сыра 
— тӗрӗк сӑмахӗ). Каҫан. 
ишӗлсе куҫса таракан ту сӑ- 
махран. Чӑнкӑ, ҫӳллӗ вы- 
рӑн, юхан ш ывӑн чӑнк£ 
ҫыранӗ. Авалхи сӑртсем ҫе- 
ремленсе кайнӑ, вёсен ай- 
лӑмӗнче йывӑҫ, вӑрман ӳсет 
Юхан шыв чавсинчи сӑрт- 
сем ишӗлсе юхса тӑраҫҫӗ. Вё
сен тӗлӗнче ҫӗр ӑшӗнч*

тӑм, тӑпра, чул-хӑйӑр, ҫийӗнчи хура тӑпра, ҫерем курӑнса тӑрать. Сӑрт 
ҫинчи тӳпеллӗ вырӑна е сӑрчӗпе пӗрле сӑрт-ту тесе калаҫҫӗ.

Ҫырма — ҫыр, ҫы- 
ран, ҫурӑк, яр сӑмахсен 
йышӗнчен. Ш ыв ҫурса йӗр 
тунӑ вырӑн, юхса выртакан 
шывӑн хӗрринчи ҫыранӗ, 
тайлӑкӗ, сӑрчӗ. Тип ҫырма
— ҫулла типӗ, ҫуркунне е 
ҫумӑр вӑхӑтӗнче шыв юхса 
анакан тайлӑклӑ ҫыран.

Тапӑ (тӗрӗксен топ — 
ушкӑн сӑмахӗнчен). Вӑхӑт- 
лӑха, вӑййа пуҫтарӑнмалли 
лаптӑк. Тапӑ уҫланкӑра, 
улӑхра, шыв ҫумӗнчи ла- 
памра пулать. Вӑйӑ вырӑнӗ 
ҫинчен вулӑр.

Тапӑр. Кӗтӗве, выль- 
ӑха, касуна кӑнтӑрлахи вӑ- 
хӑтра выртмана илсе пы- 
малли вырӑн.

Тӗме. Купаланса ҫӗк- 
ленсе тӑракан вырӑн. Пӗчӗк тӗме (т), пысӑк т., мӑнтӑр т., Улӑп тӗми 
(т.), Киремет т., Тӗтрӗк т., Кӗл т., Чӳк т.

Ту. (Тӗрӗк чёлхинче ту, тау, таг, дат — ҫӳллӗ, чӑнкӑ, чуллӑ, 
ҫирӗп сӑрт). Сӑрт, тӗме, ҫӳллӗ вырӑн. Чӑнкӑ ту (т.), ҫӳллӗ т., сӗвек т., 
Чике т., карман т. Чӑваш енче 100—250 м ҫӳллӗш тусем пур. Шупаш- 
карти асӑну сӑртӗнчи ту (т.) 125 м, Атӑл тӑрӑхӗнчи Уракӑвӑ ялё (я.) 
ҫумӗнчи (ҫ.), Ятсӑр т. — 193 м, Кивӗ ҫурт я.ҫ. Чар т. 192 м, Куславк- 
ка ҫ. Качака т. — 190 м, Хусана хирӗҫ ҫыранри Арӑслан (Услон) т.
-  224 м, Кама шывӗ Атӑла юхса тухакан тӗлти Тур ҫи (Богородские 
горы) т. — 192 м ҫӳллӗш.

Тӳпе. Сӑрт-ту, сӑрт-ту тӑрри, сӑрт-ту тӑрринчи лаптӑк, сӑрт-ту
пуҫӗ.

Ҫичӗ (ҫиҫ) тӳпе (т.), виҫ(ӗ) т„ ҫӗлен тӳпи (т.), кашкӑр т„
тӑмана т., ҫӑва т., Киремет т.

Уй, ой, уйӑ (тӗрӗк чӗлхинчи ой — лакӑм, тайлӑк, палӑрса 
тӑракан вырӑна ӑнлантаракан сӑмах) — уҫӑлса тӑракан вырӑн, улӑх, 
анлӑ лаптӑк, ана, сухаласа, акса уйра тыр-пул ӳҫтереҫҫӗ. Уя уй

сыхчи сыхлать, уй турри 
пӑхса тӑрать. Уйра уй чӳкӗ 
ирттереҫҫӗ. Уйпа уя уй юпи 
уйӑрса тӑрать.

Укӑлча (вырӑссен око
лица сӑмахӗнчен) ял ҫу- 
мӗнчи, ял таврӑшӗнчи вы- 
рӑн.

Улӑп тӗми (тӗрӗксен 
халапӗнче, Улӑп, Алп, Ал- 
памыш — пысӑк вӑйлӑ пат- 
тар. Алп, Улп купа сӑмаха 
ӑнлантарать).

Чӑвашсен халап-юма- 
хӗ тӑрӑх чӑвашсем Улӑп 
йӑхӗнчен пуҫланса кайнӑ. 
Лаптӑк вырӑнти, уй-хирти 
тӗмене вӗсем Улӑп тӑпри, 
Улӑп тӗми тесе калаҫҫӗ. Ҫак 
вырӑнта Улӑп ҫӑпати ӑшне 
тулнӑ ҫӗре силлесе кӑларнӑ 
пулать.

Икӗ тӗме юнашар ла- 
раҫҫӗ пулсан икӗ ҫӑпатине 
те силленӗ пулать. Ҫапла лап- 
так вырӑнта тӗмесем пулса 
юлнӑ тесе шутлаҫҫӗ (тӗме 
сӑмаха вулӑр).

Улӑх (ут(лӑх) — угӑ 
ӳсекен сӑмахран) — утӑ ҫа- 
ранӗ, шыв хӗрринчи, шыв 
ҫыранӗнчи ҫаран. Улӑхра утӑ 
ҫулаҫҫӗ. Улӑхра капансем 
лараҫҫӗ. Улӑхра кӗтӳ ҫӳрет. 
Улӑхра выльӑх утарӗ ларать. 
Улӑх ухрути симӗс сухан 
пек тутлӑ, кӑвак чечеке лар- 
сан хытса каять.



Униче (анинчи, тё- 
|лёнчи вырӑн сӑмахран) — 
1ял ҫумӗнчи ҫерем, ҫӗр, вы- 
рӑн. Укӑлча.

Хир — ҫын пурӑнман, 
сухаламан, ҫеремлӗ, анлӑ 
вырӑн. Чӑваш енӗн кӑнтӑр 
енчи вырӑнне авал ҫеҫен 
хир тенӗ. Ҫеҫен хир, пушӑ 
хир, вӗҫсбр курӑнакан хир. 
Хир кайӑкӗ, хир лаши, хир- 
ти кӗтӳ. Аслӑ ҫеҫен хирсем 
Раҫҫейӗн кӑнтӑр, кӑнтӑр- 
хӗвел тухӑҫ енче выртаҫҫӗ.

Чӳк вырӑнӗ. Чӑваш- 
сене Христос тӗнне йышӑн- 
тариччен ял тытӑмӗнче, кил 
ҫумёнче чӳк вырӑнё пулнӑ. 
Ҫав тӗлте лӑпӑска туратлӑ 
йывӑҫ ларнӑ. Ҫакӑнта яла 
хӳтӗлекен турра, яла пуҫ- 
ласа яракан ватӑсене, ӑратра 
пурӑннӑ несӗлсене асӑннӑ. 
Ҫулталӑк хушшинчи асӑн- 
малли ырӑ-усала чӳкленӗ. 
Ҫӗнё вилесене асӑннӑ. Ҫы- 
вӑхри ҫырмана, вырӑна вё
сен япалисене пӑрахнӑ.

Шур. Шор (тёрӗксен 
су — шыв сӑмахёнчен) — 
лачакаллӑ, кӳлёллё, шывлӑ 
вырӑн. Шурлӑх. Пёчёк ӑшӑх 
кӳлӗ. Ял ҫумёнчи кӳлӗ, шыв 
кӳлленчёкё.

Юхан шыв (юх, шыв 
сӑмахсенчен). Ҫырансен 
хушшинче юхса тӑракан, 
юхса выртакан шыв. Шыр- 
ланлӑ вырӑнта шыв юхса 
тӑрать, кӳлленчёкре кӳллен-



се выртать. Юхан шыв ҫӑл 
куҫӗнчен, шурлӑхлӑ вы- 
рӑнтан пуҫланать, аслӑ юхан 
шыв тинӗсе юхса кӗнӗ ҫӗрте 
вӗҫленет. Ҫак тӗлте вӑл хӑ- 
йӑр, тӑм, юшкӑн сапать, вӑр- 
рине акать. Ҫавӑнпа юхан 
шыв юхса кӗрекен вырӑна 
вӑрри е ҫӑтмах тесе калаҫҫӗ. 
Авал вилнӗ ҫыннӑн чунӗ те 
юхан шывран юхан шыв 
ҫине тухса вӗҫсӗр тӗнче ти- 

нӗсӗнчи ҫӑтмаха, леш тӗнчери ҫьшӑхсӑр ҫутӑ вырӑна ишсе каять тенӗ. 
Пёр юхан шыва тепӗр юхан шыв ҫӑтса тӑнӑран, юлашкине тинӗс 
ҫӑтса янӑран леш тӗнчери пурнӑҫа чӑвашсем ҫӑтмах тесе каланӑ.

Ҫавна кура кивӗ йӗрӗх хуллисене, пуканесене ҫурхи юхан шыва 
пӑрахнӑ. Юхан шыв вӗсене ҫӑтмаха ҫитерет тесе шутланӑ. Юхан шыв 
ку тӗнчерен леш тӗнчене илсе каякан ҫул шутланнӑ.



ЯЛ-ЙӖР ТАВРАШӖНЧИ ХУШӐСЕМ, 
УЙРӐМ ҪУРТ-ЙӖРСЕМ, ҪУЛСЕМ, 

II уйрӑм_____________________________________ ВЫРӐНСЕМ

3 пайӗ. ЯЛ-ХУЛА ҪЫВӐХӖНЧИ ҪУЛ-ЙӖРСЕМ, 
ҪУЛ ҪИНЧИ ПАЛЛӐСЕМ, 
КАҪӐ-КӖПЕРСЕМ

Ҫул (тӗрӗк чӗлхинчи 
йол — йӗр сӑмахран) ҫу- 
ран, лавпа, машинӑпа, пуй- 
ӑспа ҫӳремелли тӑкӑрлӑк. 
Вӑхӑтне, ҫулне кура, вӑл 
ӑҫтан иртсе пынине кура 
ҫулӑн темӗнле палӑрту ячё 
те пур.

Айлӑмри ҫул (ҫ.) ан- 
лӑ ҫ., ансӑр ҫ., апос, опос, 
упус ҫулӗ (ҫ-ӗ), асфальт 
сарнӑ ҫ., аякри ҫ., вак ҫ., 
вӑрӑм ҫ., вӑрман ҫ-ӗ, инҫе 
ҫ., йывӑҫ лартнӑ ҫ., йывӑҫ 
сарнӑ ҫ., картланнӑ ҫ., карт- 
лашкаллӑ ҫ., кӗске ҫ., ка- 
ҫӑллӑ ҫ., каҫӑсӑр ҫ., кӗ- 
перлӗ ҫ., кукӑр ҫ., кукӑр- 
макӑр ҫ., кӳлӗ тӑрӑхӗнчи ҫ., 
лайӑх ҫ., лачака тӑрӑхӗнчи 
ҫ., мӑн(ӑ) ҫ., начар ҫ., пал- 
лакан ҫ., пасар ҫ-ӗ, сарлака 
Ҫ., сукмаклӑ ҫ. (Сукмак 
ҫинчен уйрӑм вулӑр), сӳрӗк 
ҫ., ҫуллахи, ҫурхи, кӗрхи, 
хӗллехи ҫ., ҫуна ҫ., ҫывӑхри 
Ҫ., тайлӑк ҫ., такӑр ҫ., тӑвӑр 
Ҫ., тумхахлӑ ҫ., тури ҫ., уй- 
рӑм ҫ., уйри ҫ., улӑхри ҫ., 
урамри ҫ., урапа ҫ., усал 
Ҫ., хаяр ҫ., хӑйӑр ҫ., хӑйӑр,

вак-тӗвек чул сарнӑ ҫ., хирти ҫ., хула ҫ., хура ҫ., хытӑ ҫ., хурӑнлӑ 
ҫ., чукун ҫ., чул сарнӑ ҫ., шоссе ҫ-ӗ, шыв ҫинчи (пӑр ларсан уҫӑлнӑ) 
ҫ., ютӑ ҫ., ялти ҫул.

Ҫул сукмакран пуҫланать. Ҫулӑн вӗҫӗ ҫук. Ҫул темӗнле вӑрӑм 
пулсан та ҫул ҫӳревҫе шутланӑ ҫӗре е киле илсе ҫитерет.

И нкек аслӑ ҫулпа килет, вак ҫулпа вакланса тухса каять. Пӗлӳ 
сукмак ҫинчен аслӑ ҫула илсе тухать. Ҫул ҫинче ҫул ҫӳревҫе ырӑпа- 
усал йӗрлесе пыраҫҫӗ.

Ҫул ҫинчи ырӑ усалсен йышӗ: ҫул (ҫ.) амакӗ, ҫ. инкекӗ, ҫ. 
йӗрӗхӗ, ҫул-лав киремечӗ, ҫ.перекечӗ, ҫ. пуҫӗ, ҫул ҫинчи (ҫ.ҫ.) 
пӳлӗхҫи, ҫ.ҫ. чун илли, ҫ. ҫӗтерекен, ҫ.ҫ. телей, ҫ.ҫ. турӑ, ҫ.ҫ. турӑ 
амӑшӗ, ҫ.ҫ. чӳк турри, ҫ.ҫ. ырӑ, ҫ. сыхчи, ҫ.ҫ. усал, ҫ. хаярӗ, ҫ. ырри, 
ют ҫул усалӗ, ҫ.ҫ. явӑл. Ҫул ҫинче ултавҫӑран, вӑрӑ-хурахран, ют 
ҫынран, тӑшманран, инкекрен хӑрамалла. Ҫул ҫине юлташпа тух. 
Ҫул ҫинче юлташ туп. Ҫул ҫинчи ырӑ калаҫу ҫула кӗскетет, усал 
калаҫу (харкашу) кӗске ҫула вӑрӑм тӑвать.

Ҫул тӑршшӗне шутлама ҫухрӑм юписем лартаҫҫӗ, ҫул юппинче, 
ҫул пӑрӑнса уйрӑлнине кӑтартма паллӑ хӑмасем ҫапаҫҫӗ. Чарӑнса канма 
кану лаптӑкне хатӗрлеҫҫӗ, ларса кайма, анса юлма станцисем 
лартаҫҫӗ. Авал вӗсене ям, ямсем тенӗ. Пысӑк станципе юнашар

выртса тӑмалли, ҫӗр каҫмалли вырӑнсем, ҫуртсем лартаҫҫӗ. Ҫуран, 
лашапа ҫӳрекен ҫул ҫӳревҫӗ валли канмалли вырӑнта тараса е ҫӑл 
куҫӗ пур. Ӑнсӑртран инкек пулсах тӑракан вырӑнта ырӑ-усалсем 
пурӑнаҫҫӗ тенӗ. Ҫак тӗле авал паллӑ юпа, чӳк юпи лартнӑ. Унта ӳсекен 
йывӑҫа чӳк, киремет йывӑҫӗ тенӗ. Иртен-ҫӳрен мӗн те пулин пӑрахса 
хӑварнӑ. Халӗ ҫакӑн пек вырӑнсенче палӑрту хӑмисем ҫакӑнса тӑраҫҫӗ. 
Тата ҫул ҫӳреме шанчӑклӑ пултӑр тесе ҫул тӑршшӗпех уйрӑм асӑрхану 
хӑмисем, паллисем ҫакса тухаҫҫӗ. Хальхи ҫул ҫӳревҫӗн ҫак паллӑсене 
вулама, вуласа асӑрханма пӗлмелле. Ҫул ҫӳреме, ҫитес ҫӗре ҫитме, 
утма, чупма пултарнисӗр пуҫне тата ҫул ҫинчи пӗлӳ кирлӗ. Ш ыв, 
тинӗс, сывлӑш ҫинче ҫӳренисен ҫулӗсем ку статьяна, ҫул ӑнланӑвне 
кӗмеҫҫӗ. Ҫул ҫинчен ӳкерчӗксене пӑхӑр.

Сукмак (сӗк, тапта 
сӑмахсенчен) пулса кайнӑ 
пулмалла. Ҫын, выльӑх ҫӳ- 
рекен ансӑр йӗр, утма ҫул.
Уйри сукмак (с.) улӑхри с., 
хирти с., вӑрманти с., ту 
ҫинчи с. Сукмак ҫинчи ка- 
ҫӑ, сукмак ҫинчи паллӑ, сук
мак ҫинчи шухӑш. Ухмахӑн 
пёр сукмак, ӑслӑ ҫыннӑн 
ҫбр сукмак. Сукмак ҫула кӑ- 
ларать. Сукмак чӑтлӑха кӗрсе 
ҫӗтет. Сукмак тупакан ҫул 
ҫӳреме пӗлет.

Каҫӑ — шыв урлӑ, ҫырма урлӑ хывнӑ каҫӑ, ансӑр кӗпер. Иывӑҫ 
хывнӑ каҫӑ, йывӑҫ сарнӑ каҫӑ, карлӑклӑ каҫӑ, хӑва, ҫатан касса 
тултарса хывнӑ каҫӑ, чул хывнӑ каҫӑ, шырланти ӑшӑх каҫӑ, ҫара 
уран каҫмалли каҫӑ. Кимӗпе ишсе каҫмалли каҫӑ ҫинчен I пайри 
статьяна вулӑр.

Кӗпер (ученӑйсем тӗрӗк чӗлхине грек чӗлхинчен кёнё сӑмах 
тесе шутлаҫҫӗ. Темшён кёпе+йӗр шыв ҫине хывнӑ кӗпе тенине йышӑн- 
маҫҫӗ). Ш ыв урлӑ хывнӑ анлӑ каҫӑ. Кӗперӗн ятне шыв, вырӑн ятне 
пӑхса калаҫҫӗ. Тӗслӗхрен: Сёве кӗперӗ (к.), Ҫавал к., Энёш к., Хусан 
к., Хёрлё ҫырма к., Хура ҫырма к., Ҫӑва ҫине кёмелли к. т.ыт.те. 
Юмахри кёперсен ячёсем: ылтӑн к., кёмӗл к., пӑхӑр к., йӗс к., 
тимӗр к., чукун к., чӗнтёрлё к., асамат к-ё, Саламат к-ё, вилнӗ ҫын 
к-ӗ, леш тёнчене каҫмалли к. Мӗнле япаларан тунине кура каланӑ 
кёперсем: йывӑҫ к., чёнтёр (уйрӑм вулӑр) к., чул к., тимӗр к., 
чукун к., тимёр-бетонран тунӑ к.

Йывӑҫран хывнӑ кӗпер карлӑклӑ та, карлӑксӑр та пулма 
пултарать. Кӗпер хушши пӗр аслӑкран е темиҫе аслӑкран тӑрать. Аслӑкӗ 
юпасем ҫине хывнӑ каштасем ҫинче витӗнсе выртать. Аслӑкӗн сар- 
лакӑшне кура каштийӗсем пӗр хутлӑ е темиҫе хутлӑ пураланӑ сийрен 
тӑраҫҫӗ. Чылай сарлака тӗлте картса, урлӑ-пирлӗ ҫыхӑнтарса кашта 
вырӑнне чӗнтӗрлӗ карта тытса хываҫҫӗ. Йывӑҫ кӗпер 10—15 ҫул ларать.

Чул кӗпере чулран, ҫурма ункӑ майлӑ, кӑмака ҫӑварне купаланӑ 
йӗркепе купаласа тӑваҫҫӗ. Чул кӗпер темиҫе ӗмӗр ларать.

Чёнтёр, чёнтӗрлё кӗпер. Халӗ чӑвашсем чӗнрен ҫыхса ҫакса янӑ 
кӗперсем тумаҫҫӗ. Сахал хушӑран троссем ҫине пӑралуксем ҫыхса, 
хӑма хывса ҫакса янӑ каҫӑсем тӗл пулкалаҫҫӗ. Вӗсене авал чӗнпе ҫыхса 
тунине тахҫанах манса кайнӑ. Авал чӑвашсем Кавказ тӑвӗсем тӗлӗнче 
пурӑннӑ. Ҫав вырӑнти сӑртпа ту хушшинче ҫакӑнса тӑракан кӗпере 
чӗнрен явнӑ, ҫыхнӑ вӗренсенчен туртса Карса тӑнӑ. Каҫса ҫӳреме лаптӑк 
йывӑҫ сарнӑ. Ҫав вӑхӑтри кӗперсенчен пирӗн чӗлхене чӗнтбр, чӗнтӗрленӗ 
кӗпер ячӗ кӗрсе юлнӑ. Халӗ эпир илемлӗ, тӗрӗллӗ, эрешленӗ кӗпер 
карлӑкне, кӗперне чӗнтӗрлӗ кӗпер тесе калатпӑр.

Тимёр кӗпер. Аслӑ ҫул ҫинче, чукун ҫул ҫинче выртакан кёпер- 
сене ку ӗмӗр пуҫламӑшӗнче тимӗртен тума пуҫланӑ. Тимӗр кӗпере те 
теприсем чукунран тунӑ кӗпер тесе калаҫҫӗ. Чукун кӗперсем час 
ванаҫҫӗ, сивӗре ҫурӑлаҫҫӗ. Ҫавӑнпа вӗсене тахҫанахтума пӑрахнӑ. Тимӗр 
кӗперсем шанчӑклӑ. Вӗсене халӗ те чылай ҫӗрте хываҫҫӗ.

Тимӗр бетон кӗперӗ. Ӑна тимӗр бетонран тӑваҫҫӗ. Вӗсене ытларах 
хальхи вӑхӑтра тума пуҫларӗҫ.

Усӑ курнӑ литература:

III уйрӑм

КИЛ-ҪУРТ. УН ТАВРАШӖНЧИ 
ХӲТЛӖХ-ХУРАЛТӐСЕМ, 
ИСТОРИ ВЫРӐНӖСЕМ

1 пайӗ. НИКӖСЛЕНСЕ ТӐРАКАН ПЁЛӲ

Чӑвашсем ҫемьепе, йышпа пурӑнакан вырӑна тата пурӑнмалли 
хӳтлӗхсене кил-ҫурт сӑмахпа палӑртса калаҫҫӗ.

Авал асӑннӑ сӑмах икӗ ӑнлава пӗлтернӗ. Кил сӑмахпа пёр ҫӗрте 
тёпленсе ларакан ҫуртсене, керменсене, хӳшӗ-хӳтлёхсене тата вӗсем 
тавра ҫавӑрнӑ хӳмесене палӑртнӑ. Сӑмахран: Саркел (сарӑ кил) хазарсен 
тӗп хулин ячӗ пулнӑ.

Перс, тӗрӗк, араб чӗлхинчи чул, чул сӑрчё, чул ҫурт, чулран 
купаланӑ крепоҫ, хула, ял курӑмӗсене ӑнлантаракан кала (хала, хула, 
кила, киле, кел, келе...) сӑмахран чӑваш чёлхинче кил, киле, кил- 
йыш, кил хуҫалӑхне ӑнлантаракан сӑмахсем пулса кайнӑ.

Ҫурт сӑмахпа авал вырӑнтан вырӑна, пӗр ҫӗр лаптӑкёнчен тепёрне 
куҫса ҫӳремелли пысӑк урапа ҫинчи юрта евӗр хӳмене каланӑ. Ӑсчахсем 
чӑвашсен ҫурт сӑмахё ҫӳрет, юрта, ҫӗр сӑмахсенчен пулса кайнӑ тесе 
шутлаҫҫё. Ҫурт-йёр сӑмахри йӗр тёрёк чӗлхинчи ҫӗр сӑмахпа пёр килет 
тесе шутлаҫҫё. Ҫурт-йӗр тени ҫёр ҫинчен ҫёр ҫине вырӑнтан вырӑна 
куҫса ҫӳрекен юрта тесе калани пулса тухать.

Халё ҫурт сӑмахпа пурӑнмалли вырӑнти пӳрте, кил хушшинчи 
ьпти хушӑсене палӑртаҫҫӗ. Куҫса ҫӳрекен ҫуртсем халӗ мёнле аталанни. 
вёсемпе вахтӑра ёҫлекенсем, космонавтсем ӑҫта усӑ курнине ӳкер- 
чёксенче пӑхӑр.

Аса илёр: кил-ҫурт лартас ӑсталӑха авалхи несёлӗмӗрсем темиҫе 
ҫӗр пин ҫул маларах пуҫласа янӑ. Тёнчери чи малтанхи ҫынсем ту 
хӑвӑлёнчи ханкӑрсенче, ту, шыв ҫумне лартнӑ ӳпле-хушӑра пурӑннӑ.

Кил-ҫурт, ял-хула лартас ӑсталӑх мбнле аталанса пыни ҫинчен
ансат ӳкерчӗксенче пӑхӑр.

Чӑвашсен ватӑ аслашшӗсен несӗлӗсем икӗ пин ҫул каярах кӑнтӑр 
енче пурӑннӑ. Пирӗн ученӑйсем ҫырнӑ тӑрӑх, вёсем (суварсем) Нухрат 
пӑлхарӗсемпе пёрле VII ёмӗрте Ҫурҫёр Кавказран Вӑтам Атӑла куҫса 
килнё. Унччен вёсем Байкал тӑрӑхёнчен тухса Енисей, Вӑтам Ази,

Ҫурҫӗр Инди, Каспи, Азербайджан урлӑ Ҫурҫӗр Кавказа куҫса ҫитнӗ. 
Ку ӗнтӗ пӗр икӗ-виҫӗ пин ҫул каярах пулнӑ. Ун чухнехи халӑхсем 
мӗнле пурӑннине ҫав вӑхӑтри чулсем ҫинче упранса юлнӑ сӑнарлӑ 
ӳкерчӗксем урлӑ пӗлме пулать. Унтах куҫса ҫӳремелли пысӑк кӳмесен, 
юртӑсен ӳкерчӗкӗсем те пур. Вӗсене паллӑ ӑсчахсем тӗпченӗ, ун пирки 
нумай ӗҫ ҫырнӑ. Тӗслӗхсем илсе кӑтартар: умра Хӑкас, Тури Енисей 
тӑрӑхӗнче, Типе Тесь юхан шыв ҫумӗнчи Пысӑк Яр (Бояры) сӑрчӗ 
ҫинчи чулҫи ӳкерчӗксенче ку эрӑчченхи тимӗр ӗмӗр вӑхӑтӗнчи халӑх- 
сен пурнӑҫне кӑтартса «ҫырса» хӑварнӑ Чулҫи (Петроглиф) ӳкер- 
чӗкӗсем.

Вӗсене Д.А.Авдусинӑн «Археология СССР» (161 стр.) кӗне- 
кинчен тата 1990 ҫ. «Атеистические чтения» журналтан илнӗ.

Урапа ҫинчи ҫӑмӑл 
хӳтлӗхе «Сухая Саратовка» 
ҫырминче тупнӑ чӳпмек ҫин- 
че курма пулать.

Чӑваш наци музейӗн 
директор ҫумӗ В.Г.Шляхи- 
нан 1975 ҫ. экспедици отче- 
тӗнчен илнӗ. Сӑнарласа 
Е.П.Наумова ӳкернӗ.

Ҫавӑн пек куҫса ҫӳ-

Саратоа  с?А-$е ¥
\  „Сухая С арат обка с ы р м и .

/д75с. археологи зкспеҫицинч* 
в.г.ш/1яхи#а тул н а

рекенсен чул ҫине ӳкерсе хӑварнӑ ураписенчи ҫурчӗсене Д.Майдарпа 
Д.Пюрвеевӑн «От кочевой до мобильной архитектуры», Д.Медоедо- 
вӑн «Гравюры на скалах», Р.М алиновапа Я.М алинӑн «Прыжок в 
прошлое» кӗнекисенчен илнӗ ӳкерчӗксенче курма пулать.

Авалхи хунсен, тӗрӗксен юртисене китай ӳнерҫисен сӑнарлӑ 
ӳкерчӗксенче кӑтарнӑ. Вӗсенче урапасен, кӳмесен, юртӑсен ӳкер- 
чӗкӗсем. Д .М айдарпа Д.Пюрвеевӑн маларах асӑннӑ кӗнекинчен (22 
стр.) илнӗ.

Хазарсен, чӑвашсен ҫурчӗсем мӗнлерех пулни пирки тамха, 
тӗрӗ паллисем урлӑ тунӑ ӳкерчӗксенчен пӗлме пулать. Вёсен курӑмне 
В.Каховскин «Происхождение чувашского народа» кӗнекинчи 302 
страницӑра хазарсен Саркел хулин чулӗ ҫинче ӳкернӗ тамхара, А.Тро- 
фимовӑн «Орнаменты чувашской вышивки. Древний язык чуваш

ского орнамента» кӗнекинчи тӗрӗ паллисенче кӑтартнӑ. Сӑнарласа 
Е.Н.Наумова-Гатаулина ӳкернӗ.

Чӑваш тӗрринчи паллӑсем.
Сӑнарлӑ ӳкерчӗкӗсем.

д / Д О гД 1!
< г

\ (  > ■V-;  ̂ , • '

—- ~ жчг. ■-
Хазарсен тӑмха паллисем. 
Сӑнарлӑ ӳкерчӗкӗсем.

Авалхи Атӑлҫи Пӑлхар вӑхӑтӗнчи несӗлӗмӗрсене ҫут ҫанталӑк 
йӗркипе пурӑнма темиҫе тӗрлӗ ҫурт-йӗр кирлӗ пулнӑ: ҫуллахи-хӗллехи 
ҫуртсем, вӑхӑтлӑх ӳпле, выльӑх картисем тата ытти те. Атӑл тӑрӑхӗнче 
вӗсем X ӗмӗр тӗлӗнче мӗнле пурӑнни пирки Ибн Фадлан («...путе
шествие на Волгу в 921-922  гг.») кун кӗнекинче ҫырса кӑтартнӑ. 
Унта вӑл юртӑсем, хӗллехи ҫуртсем, хан керменӗсем, чӳк вырӑнӗсем

пулни ҫинчен асӑннӑ. Вӑл вӑхӑтри ҫурт-йӗрсене, хӳме-крепоҫсене 
археологсен ӗҫӗсенче курма пулать («Советская археология», 1970 
ҫ., 4№; История Чувашской АССР, I том; С.САйдаров, Н.Д.Аксенов. 
Великие Булгары. Хусан, 1983 ҫ.).

Пӑлхар вӑхӑтӗнчи ҫурт, ял, крепоҫсем.

Пӑлхар вӑхӑтӗнчи ҫурт, ял.
Толиккасси ялё. Археологсем (Смир

нова А.П., Каховский В.Ф.) чавса тул
ий палӑртусем тӑрӑх Т.Светлова ху
дожница ӳкернё ӳкерчёкрен илсе илем- 
летнӗ.

Хӳтлӗх карти, хӳми.
Кӗҫӗн Явӑш ялё. Ӳкерчёкне «Ар 

ология» журналран илсе ӳкернӗ. N 
1970 ҫ.

Тикеш крепоҫё. Пӑлхар хули.
Тикеш ялё. Г. А. Федоров - Д  авы- Хӳтлӗх айкки тата сыхлав тӑ|

дов ӳкерчӗкӗ. «История Чувашской накки. «Великие болгары». Хусан I
АССР». 1-мёш томӗнчен илнё, хушса ҫ. кӗнекерен Д.И.Архангельский Щ
сӑнарланӑ. чёкёнчен илсе ӳкернё.

Вырӑс кнеҫӗсем, ҫар пуҫлӑхӗсем чӑвашсем пирки 1552—1555 
ҫулсенче ҫырма пуҫланӑ. Ун хыҫҫӑн чӑвашсем ҫинчен уйрӑм статьясем, 
тӗпчевҫӗсемпе ҫул ҫӳревҫӗсен калавӗсем вырӑсла пичетленнӗ. Вӑл 
вӑхӑтра чӑваш ҫӗрӗ ҫинче Ш упашкар, Ҫӗрпӳ, Етӗрне крепоҫӗсене 
лартнӑ. (Ш упаш кар крепоҫне ӳкерчӗкре пӑхӑр.)

1928 ҫулта чӑваш ӑсчахӗ Н.В.Никольский чӑваш пурнӑҫӗ ҫин- 
чен ҫырнӑ «Краткий курс этнографии чуваш» кӗнеки пичетленсе тухнӑ.

1962 ҫулта чӑваш ар
хитекторе Г.Н.Павлов «Чу
вашская народная архи
тектура» темӑпа ӗҫлесе архи
тектура ӑслӑлӑхӗн канди- 
дачё пулса тӑнӑ. Чӑваш ар- 
хитектурине тёпчес енёпе 
ку пёрремёш диссертаци.
Кунта пурӑнмалли ҫурт-йӗр 
аталанӑвне тӗпченӗ. Пӗтӗм- 
летсе ӑнлантарнине умри 
ӳкерчӗкре пӑхӑр.

Паянхи ӑсчахсем те чӑвашсен 
ҫурт-йӗр тӑвасси мӗнле аталанса пы- 
нине тӗпчеҫҫӗ. Вӗсем хушшинче: 
В.П.Иванов, Г.Б.Матвеев, П .П .Ф о
кин ӑсчахсем тата проектсене тӑва- 
кан архитекторсем. (Чӑвашсен ҫурт- 
йӗр лартасси, кил-ҫурт ҫавӑрасси XX 
ӗмӗр вӗҫӗнче мӗнле аталанса пынине 
ӳкерчӗксенче сӑнланӑ. Ӳкерчӗкӗсем 
П.Н.Наумовӑн.)

Пӗтӗмлетсе ҫапла калама пулать: 
ҫурт-йӗр лартасси, кил-ҫурт ҫавӑрасси 
кирек камшӑн та пысӑк ыйту.

Ҫурт-йӗр ҫине пӑхса ку е вӑл 
ҫемье мӗнле пурӑнни пирки пӗлме 
пулать. Унӑн архитектури мӗнлерех 
пулни те халӑх аталанӑвӗн шайне лай- 
ӑх палӑртать. Ҫурт-йӗр лартассипе ҫы-

ПЖМЕЖА1 СХЕМА ЖМЮЦИИ
ЖИАИЩ ЧУ1АШСЙ

хӑннӑ ыйтусене тӗпчеме ачаранах тытӑнмалла. Шкул программные те 
кӗртмелле. Яш-кӗрӗм ҫамрӑклах укҫа-тенкӗ ӗҫлесе илмелли майсем 
шыратӑр. Ҫак шухӑшсене шута илсе вӗренекенсене пулӑшас тесе 
ҫыратӑп та ку кӗнекене.



III уйрӑм

КИЛ-ҪУРТ. УН ТАВРАШӖНЧИ 
ХӲТЛӖХ-ХУРАЛТӐСЕМ, 
ИСТОРИ ВЫРӐНӖСЕМ

2 пайӗ. КИЛ-ҪУРТ ХУШШИНЧИ ХӲТЛӖХ-
ХУРАЛТӐСЕМ, КУРӐМӖСЕМПЕ ЯЧӖСЕМ

Ай. Айлӑк. Айлӑх.
Витнӗ айри вырӑн. Аял. Ай- 
лӑ ҫи. Хӑрах енлӗ хӳтлӗх.
Тайлӑк айлӑк лартрӑм. Тай- 
лӑк айлӑхра лартӑм. Ҫенӗх 
ай, капан ай, хампар ай, 
сакай (сак ай).

Алкум. Алӑк умӑ. —
Алӑк умӗнчи хӳтлӗх. Алӑк 
умӗнчи хӳме, алӑк умӗнчи 
хушӑ. Алӑк умӗнчи ҫурт. Пӳрт ҫумне, кӗрсе тухакан алӑк ҫумне лартнӑ, 
хутса ӑшӑтса тӑман ятарлӑ ҫурт. Пӳртпе алкума пӗр ҫипе витеҫҫӗ. Пӳрт- 
пе алкум урайне пёр шайра сараҫҫӗ.

Ампар. Анпар. Хамнар (перс. Анбар-склад. Япала упрама хывмалли 
вырӑн. Тӗрӗк чӗлхинче те ҫавах) — тыр-пула, апат-ҫимӗҫ хатӗрлевне, 
тум-тире, кил-ҫурт хушшинчи ӗҫ япалисене упрамалли чӳречесӗр 
Ҫурт. Чӳречи вырӑнне хӗсӗк шӑтӑк картласа хӑвараҫҫӗ. Пӗр хутлӑ ампар. 
Йкӗ хутлӑ ампар. Ампара кӗске никӗс юписем ҫине лартаҫҫӗ. Ампар 
айӗ. Ампар айне сурӑхсем кӗрсе тӑнӑ. Ампар айӗнчен йытти вӗрет.

Ампар умӗ. Ампар умӗнчи ҫи витгин ҫунатти тӑсӑлса тӑрать, 
СУмӑр ямасть. Ҫӳлти ам- 
парта (иккӗмӗш хут) ҫулла 
Ҫамрӑксем ҫывӑраҫҫӗ. Ҫӳлти 
ампарта кӗрӗк-сӑхман, тум- 
гир ҫакӑнса тӑрать.

Ҫӳлти ампара улӑх- 
йалли пусма. Ҫӳлти ампар 
Умӗ. Ҫӳлти ампар алӑкӗ.

Арпалӑх ампарӗ (а.),
^р-пул, тумтир, тӳшек-мин- 
ГФ, выртса тӑмалли япала- 
№не хывмалли а. Килти ӗҫе,

пир-авӑр ӗҫне тумалли хатӗрсене, япаласене хумалли а. Тӑвар хумал- 
лиа.

Кирпӗч а., улӑм витнӗ а., хуп витнӗ а., хурӑн хуппи витнӗ а., 
чӗренче витнӗ а. Хӑма витнӗ а. Шуҫ тимӗр (тимӗр листа) витнӗ а.

Арба (араба — турккӑ, 
тӗрӗк чӗлхинче темиҫе вӑ- 
кӑр кӳлекен кӳмене, тӑватӑ 
юпа лартса карлӑк ҫыхнӑ, 
ҫине чатӑр кӗҫҫе витнӗ ура- 
пана калаҫҫӗ). Чӑвашсем 
ҫыхнӑ пысӑк карҫинккана, 
арпалӑха, лартнӑ урапана 
каланӑ.

Арман (II уйрӑмри I 
пайри статьяна вулӑр).

Лаша арманӗ. Кил хуш- 
шине, кил-ҫурт умне ыт
ларах лаша арманӗ лартнӑ. 
Лаша арманӗпе кӗрпе авӑрт- 
нӑ, кантӑрпа йӗтӗн вӑррин- 
чен тата хӗвел ҫаврӑнӑш тӗш- 
шинчен пуснӑ ҫу кӑларнӑ.

Лаша арманӗнче лаша 
кӳлсе, ҫавӑракан урапа са- 
райӗ (лупасӗ) тата арман 
кӗлечӗ пур. Тӗшшине авӑрса 
(хӗссе ҫавӑрса) нимӗрлекен 
арман (вальцовка), нимӗрне 
ӑш ӑтса пӗҫерекен хуран 
лартнӑ кӑмака, вӗри нимӗр- 
тен пусарса пуснӑ ҫу кӑла- 
ракан пусарчӑкӗ пур. Вӗсем 
арман кӗлетӗнче е лаҫӗнче 
лараҫҫӗ. Ҫу пусаркӑчӗн хӗс- 
кӗчӗ — вӑрӑм пуслӑх. Ӑна 
пӑявпа пӑрса пӑркӑчлаҫҫӗ- 
Лаша арманӗ лаша вӑйӗпе 
ӗҫлет.

Арпалӑх (арпа сӑмах- 
ран) — арпа, хӑлчӑк, арпа-пучах аслӑкӗ. Арпалӑха тӑватӑ кӗтессе

тӑватӑ юпа лартса тӑваҫҫӗ. Йӗри-тавра е виҫӗ енчен ҫатан карта тытаҫҫӗ. 
Хапха туса ҫакаҫҫӗ. Варрине вара юпа лартаҫҫӗ. Ун ҫине тӑватӑ кӗтесрен 
чалӑштарса каштасем тӑратаҫҫӗ. Вӗсем ҫине урлӑ сайхахсем хураҫҫӗ, 
вӗсене ҫыхса ҫирӗплетеҫҫӗ. Сайхахсем ҫине каснӑ хӑвана (ҫаппа) авса, 
ҫыхса хываҫҫӗ, улӑм витеҫҫӗ. Арпалӑха арпа тултараҫҫӗ, айне ҫил 
вӗрме вӗрлӗксем, хӑвасем (урлӑ-пирлӗ) хывса хӑвараҫҫӗ.

Арпалӑха урапа-ҫуна, сухапуҫ-сӳресене те лартаҫҫӗ.
Арпалӑха арпа лаҫҫи, арпа лупасси тесе те калаҫҫӗ. Арпалӑха 

пахча хыҫне лартаҫҫӗ. Колхоз пуҫлансан (1930—1935 ҫҫ.) арпалӑхсене 
тума пӑрахнӑ.

Аслӑк (аслӑк ҫи) — 
юпа лартса, сайхахсем сар- 
нӑ ҫилӗк ҫине утӑ-улӑм ху- 
малли вырӑн. Сарай айӗнчи 
аслӑк — сарайӑн иккӗмӗш 
хучӗ, утӑ-улӑм улӑхтарса уп- 
рамалли вырӑн.

Аслӑк тӑватӑ, ултӑ, 
сакӑр... юпа ҫинче ларать.

Витмен аслӑк ҫинчи 
утӑ-улӑма ура-капан евӗр 
шӗвӗртсе уртмах, ленкӗр яр- 
са купаласа лартаҫҫӗ.

Аслӑк ҫинче утӑ-улӑм 
типӗ тӑрать.

Аслӑк айӗнчи картара 
выльӑх ҫӳрет. Аслӑк ҫине 
Йпарма пусма лартнӑ. Выль- 
ах картипе юнашар аслӑк 
ларать.

Вите (витнӗ сӑмах- 
ран) — выльӑха хӗлле уп- 
Раса усрамалли карта. Вите- 
не пура туса е тӑватӑ кӗтес- 
Ри енчекленӗ юпасем хуш- 
Шине хӳме купаласа лартаҫ- 
Ҫӗ. Ҫине аслӑк сараҫҫӗ. Тӑр- 
Рине сарай евӗрҫи витеҫҫӗ.

Витене йывӑҫран, чул- 
Ран, кирпӗчрен купалаҫҫӗ. Ҫине улӑм, хӑма, шуҫ (калай) витеҫҫӗ.

Сурӑх, ӗне, пӑру, лаша, сысна, кайӑк-кӗш ӗк витисем пулаҫҫӗ.
Колхоз вити аслӑкӗ ҫине урапапа улӑхаҫҫӗ. Ф инн хресченӗсем 

витене чулран купаласа тимӗр-бетон аслӑк сарса лартаҫҫӗ, утӑ- 
улӑмне трактор урапипе улӑхса пушатса анаҫҫӗ.

Гараж — машина ларт- 
малли вырӑн, автомашина, 
трактор тӑмалли сарай.

Калинкке (вырӑсла 
калитка). — Пӗчӗк хапха. 
Алкумӗнчи, кил картинчен 
пахчана тухмалли калинк
ке.

Калинкке юпи эреш- 
лӗ, ун тӑрри тӗрӗллӗ.

Карта (II уйрӑмри I 
пайри «Карта, выльӑх кар
ти» статьясене вулӑр). Вы- 
рӑна уйӑрса, карса хӳтӗ- 
ленсе тӑракан хушӑ.

Кил карти — кил- 
ҫурт лаптӑкӗн карти.

Кил картине йӗри- 
тавра лартнӑ ҫурт-йӗрсем 
карталаса тӑраҫҫӗ.

Кӳршӗсен кил кар- 
тийӗн пӗр енӗн хушшине 
хӳме купаланӑ, тепӗр сы- 
пӑкне хӑма ҫапса тӑратна, 
виҫҫӗмӗш енне ыраланӑ сай- 
хах карса тытнӑ.

Мал енчи кӳршисем, 
ҫурчӗсене те, кил картине 
те чулран-кирпёчрен купа
ласа лартнӑ.

Килти выльӑх карги 
— выльӑха хӗл каҫарма кир- 
лӗ карта. Выльӑх карта ҫу- 
мӗнче сарай-лупас ларать. 

Авал выльӑх картине ҫатан ҫыхса е шӑтӑрнак, чикме тӑратса тытнӑ 
Выльӑх картине йывӑҫран (пӗренерен) пураланӑ. ЮлашкИ

ҫулсенче ӑна чулран та купал аса тӑваҫҫӗ.
Кер, кӗр (тӗрӗк чӗл- 

хинче гэр) — юрта. Юрта 
евӗр пурӑнмалли ҫурт. Чӑ- 
ваш чӗлхинче хӑй паллипе 
сыхланса юлман, кӗреке сӑ- 
мах ҫине куҫнӑ.

Кӗреке — кӗр йӗкин- 
чен, улча юпинчен, мачча- 
ран иртнӗ вырӑн. Тёпел.
Сӗтел ларакан вырӑн, сӗтел 
ҫинчи апат-ҫимӗҫ. Хальхи 
виҫепе маччаран иртсе лар- 
нӑ вырӑн. «Кӗрекене кӗрсе лар, тӗпеле иртсе лар», — теҫҫӗ чӑвашсем.

Кермен (иран, тӗрӗк 
чӗлхинче — керман, кар
ман, кирмен). Аккерман — 
белый дворец — пысӑк ҫурт.
Халӑх пуҫтарӑнакан илемлӗ 
Ҫурт.

Керменчук (г. К ре
менчуг) — авалхи чӳк, чӳк 
кӗллине иртгермелли аслӑ, 
пысӑк ҫуртӑн ячӗ, вырӑнӗ.
Чӑваш чӗлхинче халӗ кер
мен сӑмах пуян , пы сӑк 
ҫурта, клуб, театр, спорт 
залӗ тата ҫавӑн пек пысӑк 
ҫуртсен ячӗсене ӑнланта- 
рать.

Кёлет (вырӑсла клеть)
— ҫуллахи ҫурт, япаласене 
хумалли ҫурт. Ты р-пула 
пуҫтарса хумалли ҫурт. Ам- 
партан пӗчӗк (2x3 — 3x4 тӑ- 
ваткӑл метр) ҫурт. Кӗлете 
тӑватӑ, ултӑ юпа ҫине лар-

• Тырӑ, ҫӑнӑх, сӳс, мунчала, тумтир хумалли, кӗлӗ кӗлечӗсем. 
Кӗлет умӗ, кӗлет айӗ. Ҫамрӑк мӑшӑрсене туйра кӗлете хупаҫҫӗ. Кӗлет

ырри. Кӗлет турри. Кӗлет киремечӗ. Кӗлет йӗрӗхӗ. Кӗлетре йӗрӗх пӗрни 
ҫакӑнса тӑрать.

Кил (килӗ). (Иран, тӗрӗк, араб. Кала... — крепоҫ, замок, ял, 
хула) — пурӑнмалли ҫурт, пурӑнакан вырӑн. Хуҫалӑхри ҫурт-йӗрсем. 
Кил-йыш  — ҫемье йышӗ, ҫемье. Пысӑк кил (к.), пӗчӗк к., пуян к., 
чухӑн к. Кил-пӳрт. Кил-ҫурт. Ял хӗрринче пӗчӗк кил, урамалла пӗр 
кантӑк. Кил картийӗ хапхасӑр. Кӳршӗсен килӗ кермен пек, урамалла 
ҫич(ӗ) кантӑк. Йӗри-тавра ҫӑт хӳме, кӗрсе тухма шӑтӑк ҫук. Кил- 
картийӗ пит(ӗ) анлӑ, ут ҫӳрекен улӑх пек. Тӑвансем шут йышлӑ, ҫын 
хушшинче пит(ӗ) чыслӑ. Кил пуҫ(ӗ). Кил хуҫи. Кил сыхчи.

Кил (К.) Турри. К. хӗрт-сурчӗ, к. тухмарӗ. Килти (к.) вучах, к. 
куйкӑрӑш, к. йӗрӗх, к. турӑсем.

Кил ҫӗленӗ кил таврашне сыхлать. Кил йытти — кил-ҫурта 
сыхлать. Кил куйкӑрӑшӗ (вутлӑ кайӑк, вутлӑ ҫулӑм) кил вучаххине 
сыхлать, кил ӑш -чикне ӑшӑтать.

Кил туррисене юсманпа, пӑтйпа, ҫӑмахпа, сӑрапа асӑнаҫҫӗ. Вилнӗ 
ватӑсене ҫӑмарта хӑпартни пӗҫерсе асӑнаҫҫӗ.

Кил-йыш  ӑшши ютта кайсан та ӑшӑтать.
Кипет. Кипӗт. Кипеч. (Вырӑсла кибитка — крытый экипаж.) У 

кочевых народов переносное жилье, войлочная кибитка. Кибет —

кры тая  т е л е га , л а в к а . 
Арабск. КоиЬеП — палатка) 
— ҫул ҫ и н ч и ,  урапа ҫ и н ч и  
хӳтлӗх, пурӑнмалли вырӑн 
(ҫурт). Кӗҫҫе кипечӗ. Кӗҫҫе 
витнӗ кипет. Кипетсӗр: — 
ҫул ҫине 'Хӳтӗсӗр витмен 
лавсӑр тухнӑ лавӑҫа каланӑ. 
Чухӑн ҫын. Ҫуртсӑр ҫын. 
Йӗркесӗр ҫын тенине пӗл- 
тернӗ. Усалсене намӑссӑр, 
кипетсӗр тесе вӑрҫаҫҫӗ.

Кипеч — кипитка, 
хӳме ӑсталама пӗлекен ҫын. 
Кипеч ялӗ, Кипечкасси — 
кипет ӑсталакан, кипеч пу- 
рӑнакан ял.

XX ӗмӗр пуҫламӑшӗн- 
че ҫул ҫӳремелли кипет ура- 
п и -ҫу н и с е м  (к и б и тк а ) 
йӑларан тухса манӑҫа юл- 
нӑ.

Кипет ырри. Кипет 
киремечӗ. Кипет кӗлли — 
авалхи тӗнрен юлнӑ ырӑсем, 
ӑнланусем.

Конура (вырӑс сӑма- 
хӗ) йытӑ выртакан хӳтлӗх.

Котельнӑй (вырӑс сӑ- 
махӗ). Пӳрт-ҫурта ӑшӑтакан 
шыв хуранӗ вырнаҫтарнӑ 
кӑмакаллӑ ҫурт, пӳлӗм.

Крепоҫ. Халӑха, ҫар 
ҫыннисене хӳтӗлемелли хӳ- 
ме. Крепоҫ.



Крыльца (вырӑсла 
крыльцо). Вырӑс чӗлхинчен 
кӗнӗ сӑмах. Пӳртумӗ. Ҫенӗх 
умӗ. Чӗнтӗрленӗ, чӳречел- 
лӗ, урам енне тухса тӑра- 
кан крыльца.

Кунтӑ. Кунтӑк урапи 
(перс. кунд. Кунда — мо
гила, холм, колода, куча, 
груда) — хупран авса тунӑ 
тӗплӗ кӑш кар, кӑшкарлӑ 
урапа. Тыр акмалли, вёлле 
хурчӗсем сӑхасран пуҫ ҫине, 
пит ҫине тӑхӑнмалли кӑш- 
кар, кунтӑ. Пӗчӗк ача урапи 
ҫине витсе лартнӑ кунтӑ. 
Пӗчӗк ачана туртса ҫӳре- 
мелли кунтӑллӑ урапа. Кӳме.

Кӳме. (Кӳме сӑмах хум, хӳме, кум, кумтарать сӑмахсене ҫы- 
вӑх. Вӗсем карталанса, ҫӗкленсе, хупӑнса тӑракан вырӑна ӑнланта- 
раҫҫӗ) — лав, витнӗ урапа. Ҫул ҫӳревҫӗн урапи. Пӗчӗк ачана туртса 
ҫӳремелли урапа. Ӳпле. Хӳме. Лаҫ. Кӳмене ҫатанран, хупран, кӗҫҫе- 
рен тӑваҫҫӗ. Туй кӳми (к.), лав к. Ахмат кӳмине ултӑ лаша туртай- 
масть. Тупмалли юмахри кӑмака. Авал куҫса ҫӳрекенсем ҫӑкӑр, 
апат пӗҫермелли кӑмакана витнӗ урапа ҫине лартса турттарса ҫӳ- 
ренӗ.

тенӗ .

Тбрбксем темиҫе кӳме (кибитка) ларакан вырӑна аул (ял)

Кибитка — крытая по
возка. Переносное жилье кочев
ников, из жердяного остова с 
покрышкою из войлоков (ко
шем), бересты или шкур. Си
бирская юрта, вежа и чум...

Несколько кибиток об
разуют аул, кочевое селение 
(В.И.Даль. 2 том 106 стр.).

Кудо. Ҫармӑс, мӑкша 
чӗлхинче лаҫ, пбчбк кӗлет.
Ӳпле. Вырӑн-вырӑнта чӑ- 
вашсем те хуто, хута тесе 
калаҫҫӗ.

Лаҫ. Лаҫӑ (тбрбк чбл- 
хинчи алачык, алачук... вы- 
рӑс чблхинче — лачуга сӑ- 
маха куҫнӑ). Ҫуллахи ҫурт.
Ҫуллахи вучах ҫурчб. Вӑ- 
хӑтлӑх хушӑ.

Ҫулла лаҫра апат пб- 
ҫереҫҫб, апатланаҫҫб. Лаҫра 
какай-шӑрттана пбҫерсе тбтбмлеҫҫб.

Сӑра лаҫҫинче нӳхреп пур. Лаҫра им-юм курӑксем ҫакӑнса тӑраҫҫб. 
Лаҫри вучаха ҫырмари чулран купаланӑ. Вучах умне урай сарман. Лаҫри 
хуран ҫакки сӑнчӑрлӑ ҫӳлти кашта ҫинче ҫакӑнса тӑрать.

Авалхи хуран ҫаккине чӑрӑш кутанбнчен тунӑ. Вӑл ҫӳлти икб

кашта ҫинче урлӑ патакӗпе 
ҫакӑнса тӑнӑ. Унталла-кун- 
талла куҫма пултарнӑ.

Арман лаҫҫи (л.). Кё
лё л., киремет л., сӑра л., 
ҫӑнӑх л., тимӗрҫӗ л., чӳк 
л., ҫуллахи л.

Лупас. Лапас (лап., 
лапӑ сӑмахран) — ҫӳллӗ мар 
аслӑк, ҫине пӗр еннелле 
тайлӑк туса витнӗ сарай. Лу
пас юпа ҫинче ларать.

Л упас айне карта 
тытнӑ.

Анкарти лупасси (л.), 
арпа л., вут-шанкӑ л., выль- 
ӑх л., сӑра л., урапа-ҫуна 
л., сунарҫӑ л.

Вӑрманти лупас (л.), 
улӑхри л. Йывӑҫ ҫине улӑх- 
тарса лартнӑ л.

Мунча (тёрёк чёл- 
хинче — монча, мунчо, мол
ча, мулча, мылча, мойлча, 
муйлица, мунса, монша) — 
уйрӑм ларакан ятарлӑ ҫурт.



Мунчана уничене, пахчана, пахча хыҫне, ҫырма хӗрне, шыв ҫумне 
лартаҫҫӗ.

Мунчана кӑмакине хутса ӑшӑтаҫҫӗ. Мунча кӗме шыв ӑшӑтса 
(вӗретсе) хатӗрлеҫҫӗ. Мунчара сентре, лапка ҫине ларса ӑшӑнса тарлаҫ- 
ҫӗ. Милӗке вӗри шывпа пӗҫерсе ҫемҫетсе темиҫе хут ҫапӑнаҫҫӗ. Тула, 
мунча умне, алкумне тухса канаҫҫӗ.

Мунчара ӳг-пуҫа ҫуса, шыва кӗрсе (пӳ тӑрӑх шыв ярса) тасалаҫҫӗ.
Килти мунча (м.), кӳршӗ м., улах м., ял м., хула м.
Хура м., шурӑ м., ҫӗр м.
Чулран купаласа тунӑ м., йывӑҫран (пураланӑ) м.
Тӑмран-тислӗкрен ҫӑрса тунӑ м. Ҫатан карта тытса, тӑм ҫапса 

тунӑ м.
Тӑмпа улӑма ҫӑрса, калӑпласа типӗтнӗ купташкасенчен купаланӑ 

м., саман м., хӑма ҫапса тунӑ м., чикме (йывӑҫ-сӑйхах) тӑратса тунӑ 
мунча.

Ш ӑмат кун хутнӑ м. Авлансан, туй хыҫҫӑн ҫамрӑксене хутса 
панӑ м., хӑна (валли хутнӑ) м., ҫӗнӗ кӗрӳ м., кӗҫӗн ҫын м., йывӑр 
ҫынна ача ҫуратма хутнӑ м., тӑлла пусма хутнӑ м., ҫӑва ҫинчен ҫын 
пытарса килекенсене ҫӑвӑнма хутнӑ м.

Мунчара: мунча ырри, мунча ийи, мунча турри пурӑнать, ют 
ҫынсен мунчинче мунча усалӗ, шуйттанӗ, усал-тӗселӗ, ийе-ш акки 
пурӑнать тесе калаҫҫӗ. Мунчана хутса яриччен мунча кӗллине, такмакне 
калаҫҫӗ:

Тӗслӗхрен:

Мунча ийи, кӑмака ырри,
Вутти (турпасси) хӗрӳ ҫунтӑр,
Сӗрём тухса ан тӑтӑр,
Вут-кӑвар сиксе ан тухтӑр.
Ашши-пӑшши тутлӑ пултӑр:
Аллӑ арҫын кӗмелӗх,
Хӗрӗх хёрарӑм савӑнмалӑх,
Ватги-вӗтти ҫӑвӑнмалӑх.
Ялта ясар пӗтмесӗр 
Мунча ӑшши ан пӗттӗр.
Мунча кёнӗ вӑхӑтра 
Чир-чӗр килсе ан кӗтӗр.

Ун хыҫҫӑн: тьфу, тьфу тесе сураҫҫӗ, урайне вут пуҫҫипе ш ак- 
шак туса шаккаҫҫӗ, урайӗнчи ҫӳп-ҫаппине шӑлса ҫунтарса яраҫҫӗ,
сӑмах-такмакне ҫапла вӗҫлеҫҫӗ:

— Усал-тӗселӗ, чирӗ-чӗрӗ килсе ан кӗтӗр, йӳҫҫи кайтӑр, тутли
юлтӑр, кӗрсе тухма лӑп пултӑр.

М унча кӗнӗ, ҫапӑннӑ, ҫӑвӑннӑ, ш ыва кӗнӗ вӑхӑтра ытти 
такмаксене те каланӑ. Вӗсене Г.Юмарт тӗпчевҫӗ нумай пухса хатӗрленӗ, 
уйрӑммӑн пичетлемелле (Г.Юмарт. «Хыпар». 23.09.1997 ҫ. «Мунча 
такмакӗсем»).

Тӗнчере мунча кӗресси темиҫе пин ҫул авалтан пырать. Малтан 
ҫынсем вӗри шыв тухса тӑракан вырӑнсенче ҫӑвӑннӑ. Кайран ятарлӑ 
мунчасем лартма пуҫланӑ. Китай, Инди, Египет ҫӗр-шывӗсенче 
мунчасене 3—4 пин ҫул каяллах лартнӑ. Грексем вӗсене кура пысӑк 
мунчасем — термӑсем — ларта пуҫланӑ. Унта 2—3 пин ҫын таран кӗме 
пултарнӑ. Ҫеҫен хирсенче куҫса ҫӳрекен халӑхсен мунча пуррине 
Геродот пирӗн эрӑччен, IV ӗмӗртех ҫырса хӑварнӑ.

Анчах пур халӑхӑн та мунча пулман. Хӑш-пӗр ҫӗрте кӑмака 
хутса, кӑмака ҫӑварне (хӑма хывса) кӗрсе ӑшӑнса, кӑмака умӗнче 
ҫӑвӑнни те паллӑ. Тӗрлӗ халӑхӑн мунчи тӗрлӗ ятлӑ. Яппунсен мунчи — 
фуро (килти), халӑхпа кӗмелли сэнто ятлӑ. Вӗсем катка ӑшне (шывӗ 
50—60 градус ӑшӑ) кӗрсе ларса ӑшӑнаҫҫӗ, йывӑҫ кӗрпи ӑшне выртса 
витӗнсе тарлаҫҫӗ, кайран ҫӑвӑнаҫҫӗ.

Китайсен мунчи — 
юхи, юхой, ча от анг, турк- 
кӑсен — хамам чарта, перс- 
сен — гэр табе, грузинсен 
— арабано, арабсен — хам- 
мам, грексен — терма, вы- 
рӑссен — баня, финсен — 
сауна, славянсен — лазня, 
венгрсен — фюрдо ятлӑ.

Ч ӑ в а ш с е н  м унча 
(мун+ча, мӑн+ча) сӑмахӗ, 
тӗрӗксен: мин — пин, ну
май, пысӑк, мӑнӑ, перссен: 
ча — пуса (колодец), тарӑн 
шыв ямӗ, лакӑмӗ сӑмахӗ- 
сенчен пулса кайнӑ.

Мунча тесе пысӑк шыв 
чанне (шанне), пысӑк пуса 
каткине каланӑ. Каярахпа 
вут хутса ӑшӑтнӑ, ҫӑвӑнса 
шыва кӗмелли лаҫне, ҫурт- 
не мунча тесе каланӑ.

Нушник (вырӑсла нуж
ник, туалет) — тула тух- 
малли вырӑн, тула тухмал- 
ли пӳлӗм. Чӑваш чӗлхине 
XX ӗмӗр пуҫламӑшӗнче кӗ- 
нӗ.

Нӳхреп (арабла — 
михраб — ниша в мечети)
— ҫӗр ӑшне чаваласа сте- 
нисене чул хывса, ҫине вит- 
се лартнӑ тарӑн шӑтӑк. Ям, 
ямӑ. Путвал. Нӳхрепре сивӗ 
тӑрать. Нӳхрепе пахча ҫимӗҫ 
хываҫҫӗ. Тӑварланӑ апат- 
ҫимӗҫе лартаҫҫӗ. Нӳхрепре 
сӗт-ҫу, улма-ҫырла упраҫҫӗ.

Нӳхреп анӗ — нӳхрепе анмалли вырӑн, хупкӑҫӗ.
Нӳхреп пусми — нӳхрепе анмалли пусма.
Нӳхреп ҫи — нӳхреп ҫинчи лаҫ, лупас, сарай.

Нӳхреп кӗлечӗ. — Нӳхреп ҫинчи кӗлет. Нӳхрепре: нӳхреп ийи, 
нӳхреп амӑшӗ, нӳхреп ырри пурӑнать теҫҫӗ. Нӳхреп кёллинче вӗсене
пӑтӑ парса чӳклеҫҫӗ.

Павар — павар лаҫҫи (вырӑсла поварня) — сӑра лаҫҫи. Сӑра

75



'  к  * - 
к у . у  П а л г а р

\ %  У ( м й р ь е )

юхтарса вёретмелли 
лаҫ.

Пӑлтӑр — (пӑл 
— тӗтӗм, тӑр — тӑр- 
ринчи, ҫӳлти тӑрӑ). 
Тӗтӗме кӑларакан хӑ- 
вӑл —тӑрӑ. Ҫӳлте ла
ракан мӑрье.

Хурапӳртритӗ- 
нӗ шӑтӑкӗнчен туха
кан тӗтӗме ҫӳле хӑ- 

партса кӑларакан мӑрье, 
труба. Украинецсен хатгин- 
чи коморӑна ҫав тӗллевпех 
лартнӑ.

Х ура пӳрт алӑкӗ 
умӗнчи тӗтӗм тухса тӑракан 
хушӑ, хӳтлӗх.

Булдыр — вырӑс чӗл- 
хинче: пӗччен ларакан чу- 
хӑн ҫурт. Вырӑс чӗлхине чӑ- 
ваш чӗлхинчен кӗнӗ.

Пахча — ҫурт-йӗр 
ҫумӗнчи тытнӑ карта-хӳме, 
ҫӗр лаптӑкӗ, ӳсен-тӑранӗ, 
пахчи ҫимӗҫӗ, улми-ҫыр- 
ли ытти йывӑҫсем.

Азербайджан чӗлхин- 
че: багча, узбек — бохча, 
турок — бахче, пушкӑрт — 
баксе, тутар — бакча — са
дик. Баг — сад.

Пура. Пыра — касса 
пӳлсе купаланӑ ҫурт пӳлми 
— кӑшкарӗ. Пураран пӳрт 
лартаҫҫӗ, ҫурт тӑваҫҫӗ.

Пӳрт-ҫурт пури (п.), 
мунча п., ампар п., кёлет 
п., вите п., нӳхреп п.

Путвал (вырӑсла под
вал) — нӳхреп. Айккинчен 
кӗмелли нӳхреп. Путвал умӗ
— алӑкӗ умӗнчи аслӑк. Пут
вал картлашки — путвала 
анса кӗмелли пусма карт
лашки.

Путка (вырӑсла буд
ка). Вӑхӑтлӑха лартнӑ пӗчӗк 
(хӑма) пӳрт. Чукун ҫул ҫин- 
чи путка (п.). Хурал тӑмал- 
ли п.

Пусӑ (вырӑн-вырӑнта 
калакан сӑмах) — килкар- 
тишӗнчи тараса. Пусӑ шывӗ. 
Пусӑри шыв. (II уйрӑмра та
раса ҫинчен вулӑр.)

Пӳкле. Пӳкле вӗҫӗ — 
ҫенӗх. Ҫенӗх умӗ. Алкум. 
Алкум умӗ. Алкумне кӗ- 
мелли карлӑкпа пусма карт
лашки.

Пӳрт (марилле порт)
— ҫурт, пурӑнмалли ҫурт. 
Ҫӗр пӳрт (п.), хура п., шурӑ 
п., ҫӗнӗ п., чул п., йывӑҫ 
п., тир ирҫи п., ҫуна тӑва-

кан п., хурал п., кӑҫат йӑвалакан п., карҫинкка ҫыхакан п., катка- 
пичке ҫапакан п., улах ларакан п.

Пӳртри — тӗнри пӳрте сыхлакан ырӑ, хӗртсурт.
Пӳрт ум — ҫенбх, алкум.
Сакай — путвал. Пӳртри урай айӗнчи лакӑм, шӑтӑк. Хӑш-пӗр 

сакайне урамран та, пӳртрен те кӗме пулать.
Сарай — (персла, тӗрёкле — сарай, гостиница, дом, дворец, 

крытый рынок) хуҫалӑхра усӑ куракан тӑрне витнӗ пысӑк хушӑ, 
аслӑ ҫурт.

Аслӑклӑ сарай — икӗ хутлӑ сарай. Утӑ-улӑм упрама иккӗмӗш 
хута аслӑк сарнӑ сарай. Аслӑксӑр сарай. Ҫӳлти хутсӑр сарай, пӗр хутлӑ 
сарай.

Улӑм витнӗ сарай (с.), хуп витнӗ с. Хӑма витнӗ с. Шуҫ витнӗ с.



Юпа ҫинчи (ҫ.с.), пура ҫ.с., чул (кирпӗч) кӑшкарӗ ҫ.с.
Вутӑ сарайӗ (с.). Утӑ-улӑм с. Выльӑх с. Лаша тӑракан с. Ямшӑк с.
Сарай тӑмани сарай чӑххине сыхлать.
Сарайӗнче сарай ийи, сарай ырри пурӑнать теҫҫӗ. Чӳк тусан 

вӗсене иккӗмӗш хута пӑтӑ ывӑтса параҫҫӗ.
Ҫӗнӗк. Ҫенӗх (вырӑс- 

ла сени) — алкум, пӑлтӑр, 
пӳртум.

Ҫенӗхе пураласа тӑ- 
ваҫҫӗ, тӑррине пӳрт тӑрри 
шайӗпе витеҫҫӗ, урайне 
пӳрт урайӗ шайӗпе сараҫҫӗ.

Ҫенӗхе хӑма ҫапса 
икӗ чӑлан лартнӑ. Пӗринче 
— ҫулла выртса ҫывӑрмал- 
ли вырӑнсем, тепринче — 
апат-ҫимӗҫ, савӑт-сапа ла
рать. Ҫенӗкрен урама тухма крыльца лартнӑ.

Ҫурт, ҫорт (В.Г.Егоров. Этимологический словарь чувашского 
языка. Ҫӳрекен юрта сӑмахсенчен. Узбекла чурт — жилище) — 
Пурӑнмалли вырӑн. Пӳрт. Йывӑҫ ҫурт (ҫ.), чул ҫ„ пӗр хутлӑ ҫ., икӗ 
хутлӑ ҫ.

Авалхи чӑваш тӗнӗнчи турӑсем, пирӗштисем: ҫуртри, ҫурт 
сыхчи, ҫурт ҫуратакан турӑ, ҫурт кӗтен турӑ, ҫурт ҫуратакан ама, 
ҫуртри аслӑ киремет, ҫурт пуҫӗ, ҫуртри хӗрт-сурт. Авал вӗсене 
ваттисене асӑннӑ вӑхӑтра пӑтӑпа чӳкленӗ. Халӗ вилнӗ ваттисене 
ҫуртри турӑш кӗтессинчи турӑш умӗнче ҫурта ҫутса асӑнаҫҫӗ.

Утар лаҫӗ (вырӑсла омшанник). Утарти е пахчари вӗллесене 
хӗлле кӗрсе лартмалли лаҫ.
Утар лаҫне е пӗтӗмпех ҫӗр 
ӑшне чакаласа лартаҫҫӗ е 
пурине кӑна ҫӗр ӑшне лар- 
таҫҫӗ. Утар лаҫӗ тӑррине сыв- 
лӑша туртса тӑракан пӑлтӑр 
е мӑрье лартаҫҫӗ. Утар лаҫӗн- 
че 1-2 градус таран ӑшӑ пул- 
малла. Халӗ вӗллесем валли 
уйрӑм ҫуртсем лартаҫҫӗ. Пӗр 
вӗллене ҫур кубла метр вырӑн 
кирлӗ. Пысӑкугархуҫалӑхне

тытакансем ӑшӑпа сивве йӗркелеме вӗллесене лартнӑ ҫурта автоматика 
хатӗрӗеене вырнаҫтараҫҫӗ.

Ӳпле — витнӗ ҫи, ху- 
пӑлча. Хушӑ, хӳшӗ, хӳтлӗх. 
Утӑ витнӗ ӳпле (в.ӳ.), кӗҫҫе 
в.ӳ. Кӗлте в.ӳ. Улӑм в.ӳ. Хуп 
в.ӳ. Брезент в.ӳ. Арпа ӳпли 
(ӳ.), хурал ӳ., кӗтӳҫ ӳ., ҫёр 
ӳ., вӑрманти ӳ., улӑхри ӳ., 
йӗтем ҫинчи ӳ., алӑклӑ, чӳ- 
речеллӗ ӳ., алӑксӑр ӳ. Ӳплене 
кӗнӗ ҫӗре чаршав (кӗҫҫе, 
брезент) ҫакнӑ. Ӳпле алӑкӗ 
вырӑнне хуп тӑратнӑ.

Хапха (тӗрӗкле кап
ка) — хупӑлча, пысӑк алӑк. 
Кӗрсе тухмалли вырӑнти хуп- 
кӑч. (II уйрӑмри «Ял хапхи» 
статьяна вулӑр).

Чӑвашла хапха (х.), 
вырӑсла х., тӑрӑллӑ х., тӑ- 
рӑсӑр х., хӑма хупкӑчлӑ х., 
вӗрлӗх хупкӑчлӑ х., ҫуркам 
каска хупкӑчлӑ х., аслӑ х., 
кӗҫӗн х., малти х., кайри 
х., тимӗр х., йывӑҫ х., хап

ха юпи, хапха йӗки, хапха кашти, хапХа тупси, хапха тыткӑҫӗ, хап
ха хӑлӑпӗ, хапха сӑлӑпӗ, хапха айӗ, хапха юпи ҫинчи ункӑ, касса 
тӗрленӗ х., эрешленӗ х., ӳнерленӗ х., ҫӗнӗ х., кивӗ х.

Хуралтӑ — хурал тӑмалли ҫурт. (II уйрӑмри «Хурал», «Хурал 
пӳрчӗ» статьясене вулӑр). Хуҫалӑхри кил хушшинчи хӳгӗленсе, хӳме- 
ленсе ларакан ҫурт-йӗрсем.

Авал хуралтӑ кил хапхи ҫумӗнче, ял хапхи ҫумӗнче, улӑхри, 
йӑлӑмри выльӑх карти (кӑшкарӗ) ҫумӗнче ларнӑ. Пушар хуралтинче, 
пушар сарайӗ ҫумне ҫи витнӗ хуралтӑ (вышкӑ, каланча) лартнӑ.

Хушӑ — ӳпле, икӗ енчен витнӗ ӳпле. Сайхах кахптисене тӑратса 
тунӑ, ал айӗнчи витлӗхпе (мӑк, утӑ, эҫуп) витнӗ вӑхӑтлӑх ӳпле.

«Хушӑ» сӑмахран вырӑссен хижина ҫӑмах пулса кайнӑ.
Хӳме (кӳме) — карта, стена, ҫӗр чакаласа хӑпарнӑ ура, вал, 

ҫурт, крепоҫ.

Ҫӗр хӳме (х.), чул х., йывӑҫран купаласа, тӑпра тултарса тунӑ 
х., чикме хӳми х., хӑма х., карта х., тыр х.

Хӳтлӗх — ӳпле, хушӑ, лаҫ. Сунарҫӑ хӳтлӗхӗ (х.), хуралҫӑ х., 
вӑхӑтлӑх хӳтлӗх.

Чатӑр (перс, чатр) — ӳпле. Палатка, хӳтлӗх, шатер. Чатӑр, пир- 
авӑр карнӑ ӳпле. Ҫамрӑксем ҫулла чатӑр айӗнче ҫывӑрма юратаҫҫӗ.

Чум (коми чӗлхинче чом — шалаш, конура. Удмуртла чум — 
клеть для одежды, жилище) упле. Авалхи куҫса ҫӳрекенсен пурӑнмалли 
кӗҫҫе витнӗ ҫурчӗ. Манӑҫа тухнӑ сӑмах. Чум касси (Шупашкар районӗ).

Чуман — кӳме, кӳмме. Ҫатана авса ҫыхнӑ ҫуна ҫинчи кӳме. 
Авал куҫса ҫӳренӗ ҫынсен пурӑнмалли вырӑнӗ. М анӑҫа тухнӑ сӑмах.

Чӳк карти — кил хушшинчи, пахчари, килти чӳке ирггермел- 
ли вырӑн. Халӗ манӑҫа тухнӑ вырӑн. (II уйрӑмри «Чӳк вырӑнӗ» стать- 
яна вулӑр.)

Шыльӑк, шылик (си
лён, витнӗ вырӑн) — кил 
картине туй иртгерме ларт- 
нӑ хӳглӗх. Ш ыльӑкӑн виҫӗ 
енне каска пуканӗсем ҫине 
хӑмасенё хурса саксем са- 
раҫҫӗ. Варрине сӗтелсем лар- 
таҫҫӗ.

Тӑватӑ кӗтессе юпа- 
семлартса, вӗрен-кантрасем 
турт;еа кӗҫҫе е чатӑр витеҫҫӗ. 

Тата тӑватӑ кётессине хурӑнсем касса тирсе лартаҫҫӗ, шыльӑка илем- 
летеҫҫӗ. Кӑнтӑр енче пурӑнакансем (Саратов, Дон, Украинӑн чылай 
вырӑнӗсенче) халӗ те туй тума вӑхӑтлӑх чатӑр караҫҫӗ.

Ш ыльӑк (ш.) карти, ш. лаҫӗ, ш. хуранб,_ ш. сакки, ш. сӗтелӗ, 
ш. хурӑнӗ. |  ,И '

Юпа — палӑрту, тыткӑҫу тӑркӑҫӗ. Чӳк юпи (ю.), лаша ю., ; 
мишавай ю., ҫухрӑм ю., карлӑк ю., выльӑха ҫыхса тӑратмалли юпа

(ю.), ҫул юппинчи ю., виле тӑпри ҫинчи ю.
Юрт. Юрта (тӗрӗкле юрт, тутарла йорт, узбекла чурт). Куҫса 

ҫӳрекен халӑхсен ҫурчӗ, пурӑнмалли вырӑнӗ. Чӑваш чӗлхинче ҫурт 
сӑмаха куҫнӑ.

Ыра — пура. Пурана 
ыраласа тӑваҫҫӗ. Хӑш-пӗр 
ҫёрте пурана ырӑ тесе ка- 
лаҫҫӗ.

Ям — нӳхреп, путвал, 
сакай. Кил ҫумне чавнӑ ям.
Ҫӗр улмине хӗл каҫма ху
малли ям. Силос ямӗ. Авал
ямшӑксем ҫӳрекен ҫулсем



ҫинче, ялсем ларман вырӑнта, лашисене кӳлсе улӑштарнӑ вӑхӑтра 
ямшӑксене кӗрсе тухмалли ҫӗр ӑшне чакаласа витсе лартнӑ ӳпле пулнӑ. 
Ӑна ям тенӗ. Ям сӑмахранах ямшӑк, ямшӑк станцийӗ сӑмахсем пулса 
кайнӑ. II уйрӑмри «Ям» статьяна вулӑр.

Яран. Яранга — чум, 
юрта, ҫурт. Ҫармӑссемпе 
тӑванла халӑхсен чӗлхинче 
пурӑнакан вырӑна, ҫурта 
пӗлтерет. Ҫурҫӗр енче пурӑ- 
накансен чум евӗр чӑнкӑ 
юртӑ ячӗ. Чӑваш чӗлхинче 
хӑй пӗлтерӗш ӗпе манӑҫа 
тухнӑ сӑмах. Яранкасси ялб, 
Шупашкар районӗ, Яранск 
хули, Киров облаҫӗ ятсен- 
че юлнӑ.



III уйрӑм

КИЛ-ҪУРТ. УН ТАВРАШӖНЧИ 
ХӲТЛӖХ-ХУРАЛТӐСЕМ, 
ИСТОРИ ВЫРӐНӖСЕМ

3 пайӗ. ПӲРТ ӐШ-ЧИКӖ. ПӲРТ ӐШ-ЧИКЁНЧИ ПАЛЛӐ 
ВЫРӐНСЕМ, ПАЙӖСЕМ, ПӲРТРИ ЯПАЛАСЕМ

Пӳрт-ҫурт лартас майсем ҫӗнелсе, улшӑнса тӑраҫҫӗ, унти 
япаласем те ҫӗнелсе пыраҫҫӗ. Авалхи нумай япаласен, хатӗрсен палӑрту 
ячӗсем манӑҫа тухаҫҫӗ. Ҫавна шута илсе иртнӗ вӑхӑтри ҫурт-йӗр ӑш- 
чикӗнчи курӑмсене, ун чухне кирлӗ пулнӑ хатӗрсене ҫырса хӑварар. 
Ӳкерчӗксемпе сӑнарланӑ сӑмахсен пӗлтерӗшӗсене пуҫтарса ас туса
ЮЛар.

ТУПЕ,

тяклн

К Я Ч Я

ЧЕРПЕ ШЙКЙЛЧА
КАШ ТА 4ЕРЕнЧЕ

ЧЕМЕ ХАМЯ 

ШЯВЙҪ

хялхяс

КЯКЙР

УРЯН

сякяи

УРЯТЙ

' ПЕРЕНЕ 

ЧӖНТӖР

у р я ҫ ҫ и

Ш И Т М Е

ПйРйППЯН

ШЯВЙШЛЯХ

КАРНИС 

ХАРШ А  

с у р п я н

ХЯШАК

К Я Н Т Й К /  т д п р й с

Ч У Р Е Ч Е  Ч Ӳ Р ЕЧ Е Н Н К 6 С  
ЯН Я Х Е

НИКЕС
ЮПИ

Ҫурт-йӗр пайӗн ячӗсене В.Чернов ӳкернӗ («Хатӗр пул», 1988 ҫ.) 
ансат курӑмран пӗлме пулать.

85



Хресчен ҫуртӗнчи япа- 
ласене, вырӑнсене М.Спи
ридонов 1930—1940 ҫул- 
сенчеӳкернӗ ӗҫӗсенче кур
ма пулать.

Паянхи пӳрг-ҫурт ӑш- 
чикне питӗ нумай япала ил
се лартаҫҫӗ. Вӗсем ҫинчен 
ҫырмастпӑр.

Палӑртнӑ тӗллев пат- 
не куҫатпӑр. Сӑмахсен ӑнла- 
вӗ-курӑмӗ пирки калаҫӑпӑр.

Пӳрт. Пӳрг ҫинчен ма- 
ларахри статьяна вуларӑр. 
Халӗ кӗскен унӑн тытӑмне 
пӑхса тухар. Пӳрт вӑл пу- 
рӑнмалли хӳтлӗх. Унӑн тӑр- 
ри, ҫийӗ, урайӗ, сакайӗ (каш- 
ти), енӗ (стени), алӑкӗ, чӳ- 
речи пур. Пӳртре кӑмака ла
рать, пӳрте ӑшӑтать. Пӳртре 
сӗтел-пукансем, выртса-тӑ- 

малли вырӑнсем пур. Куллен-кун усӑ курмалли савӑт-сапасем лараҫ- 
ҫӗ. Ҫавсем ҫинчен йӗркипе уйрӑм ҫырса кӑтартӑпӑр.

Алӑк — пӳрте-ҫурта кӗрсе тухмалли хупӑлча. Алӑк питне тачка
х ӑм ар ан  
сарса тӑ- 
ваҫҫӗ.Алӑк 
ҫине хӑ- 
л ӑп  ҫа- 
паҫҫӗ, кӗ- 
ле ҫакаҫ- 
ҫё.

Пӳрт 
а л ӑ к ӗ
(а.), ҫурт 
а., кӗлет 
а., ампар 
а., мунча 
а., сакай

а., нӳхреп а. Чӗнтӗрленӗ алӑк (а.), сӑрланӑ а., кӗҫҫе сӑрнӑ а., чӑпта 
сӑрнӑ а.

Арча вырӑнӗ. Тӗпелте арча ларакан вырӑн. Арчана таса тумтире 
хураҫҫӗ. Арчара тумтир нумай. Арча ҫинче ача ҫывӑрать. Хӑма арча 
(а.), ҫатан карҫинкка а., пушӑтран ҫыхнӑ а.

Кӑмака — ҫӑварлӑ хӑвӑл вучах. Ӑсчахсем: кӑмака (кӑм+ака) 
тӗрӗк чӗлхинчи кӑм, хӑм — хӑпарса йӑранланса тӑракан хӑйӑр хумӗ,

ака (акка) — хӑвӑл тытаканӗ сӑмахсенчен пулса кайнӑ тесе шуглаҫҫӗ. 
Кӑмака хӑпарса тӑракан шӑтӑка хӑнкара пӗлтерет иккен. Авал кӑмакана 
ҫӗр ӑшне чакаласа, ҫӗр ҫине витӗр шӑтӑк чавса кӑларса тунӑ. Ҫав 
авалхи вӑхӑтран ҫавӑн пек кӑмака тунӑран «кӑмака варӗ», «кӑмака 
ҫӑварӗ» ятлӑ вырӑнсем, ҫырмасем асра юлнӑ. Чӑвашсем кӑмакана 
ятарлӑ калӑпласа ҫыхнӑ карҫинкка ҫине хӑйӑрпа пылчӑк сарнӑ тӑмран 
ҫапса тунӑ. Типнӗҫемӗн «ҫӑварне» каснӑ, ӑшне вут чӗртсе майӗпен 
типӗтсе шӑрантарнӑ. Темиҫе эрнерен вут ҫунтарса хӗртнӗ, чӳлмек пек 
пӗҫертсе ҫирӗплетнӗ. Ш алти ҫатанӗ ҫунса кайнӑ. Ҫакӑн майлах кӑма- 
кана урапа ҫине те лартса тунӑ. Хальхи пек кал асан, ҫӳрекен кӑмака 
та пулнӑ.

Чӑвашсем хура пӳртре вут-йыш туррисем пурӑнаҫҫӗ тенӗ. Мӗн 
чухлӗ хӑрӑм тачкарах, ҫавӑн чухлӗ вӗсем ҫемьене хӳтӗлеҫҫӗ имӗш. 
Ҫавна кура авалхи асатгесем мӑрьеллӗ шурӑ кӑмакана йышӑнасшӑн 
пулман. Тӗне кӗрсен, крепостла правӑран хӑтӑлсан тин шурӑ пӳртсем 
лартма пуҫланӑ. Ун хыҫҫӑн вырӑсла кӑмакасем йӑлана кӗнӗ. Кивӗ 
йӑлана пӑхӑнакансене, Столыпин вӑхӑтӗнче патшалӑх укҫа, кирпӗч 
парса хура пӳртри кӑмакасене сӳтсе-ватса вырӑслисене ларттарнӑ.

Халӗ ҫуртсенче тӗрлӗ тӗллевлӗ кӑмакасем лартаҫҫӗ. Кӑмакаҫӑсем 
валли темиҫе тӗрлӗ проектсем, кӗнекесем кӑларса параҫҫӗ. Кӑмака 
аталанӑвне ӳкерчӗкре пӑхӑр.

Вучах — кӑмака анӗ, ҫӑварӗ ҫумӗнче вут ҫунса тӑмалли вырӑн. 
Вучаха хуран ҫакаҫҫӗ. Вучаха кӑмакаран туртса кӑларнӑ кӑвара яраҫҫӗ. 
Хуранти апат (яшка) пиҫсен вучаха кӑвайт хумаҫҫӗ.

Ен. Енӗ — стена. Пӳрт стени. Пӳрт тӑватӑ енлӗ. Тӑватӑ енлӗ, 
пилӗк стеналлӑ, сакӑр кӗтеслӗ пӳрт. Кайри тата малти пӳлӗмлӗ пӳрте 
ҫапла калаҫҫӗ. Кӑнтӑр енӗ (е.) хӗвел анӑҫ е., ҫурҫӗр е., хӗвел тухӑҫ е., 
урӑхла: — урам е., кил карти е., алӑк (алкум) е., пахча е.

Йӗрӗх — Йӗрӗх ҫамрӑксене хӳтӗлекен, ача-пӑча ҫуратма пулӑ- 
шакан Турӑ шутланать. Йӗрӗх сӑпки (йӗрӗх пӗрни) авланнӑ, качча 
тухнӑ ҫамрӑксен ҫывӑракан вырӑнӗ тӗлӗнче ҫакӑнса тӑрать. Христос 
тӗнне йыш ӑнсан йӗрӗхе усал сывлӑшпа танлаштара пуҫланӑ. Халӗ 
йӗрӗхе, йӗрӗх пӗрнине музейра кӑна курма пулать.

Кашӑк-тирӗк ҫыххи — хулӑсене пӗрсе ҫыхнӑ пӗчӗк карҫын. 
Каш ӑк-тирӗке ҫусан, ҫав карҫына типӗтме янӑ.

Кашӑк-тирӗк ҫыххи кӑмака умӗнчи стена ҫинче ҫакӑнса тӑрать.
Кашта. Вӑрӑм, ҫинҫе йывӑҫ вулӗнчен тунӑ тумтир ҫакмалли 

вырӑн. Тумтир ҫакмалли, ыхра-сухан ҫыххи ҫакмалли тата ытти 
япаласене ҫакмалли кашта (к.), кӑмака ҫумӗнчи к., вырӑн ҫинчи 
(ҫумӗнчи) к., алӑк енчи кашта.



Кӑмкан — алӑ ҫу- 
малли икӗ сӑмсаллӑ шыв 
савӑчӗ (рукомойник). Ҫул- 
ла кӑмкана алкум хыҫне 
(айне) тухса ҫакаҫҫӗ. Ву
чах лаҫҫинчи кӑмкан (к.), 
пӑхӑр к., йӗс к., шуҫ- 
тимӗр к., тӑм к., кӗмӗл 
к.

Кӑмкан — икӗ сӑм- 
саллӑ, хӑлӑп ҫакки ҫак- 
малли икӗ ункӑллӑ, пы- 
сӑк (хӑмпу) хырӑмлӑ са- 
вӑт. Хӑлӑп ҫакки тӗлӗнче 
кӑмкан выляса тӑрать.
Сӑмсине тайӑлтарса пус- 
сан алӑ ҫине шыв юхса 
тухать. Ҫунӑ шывӗ шайка 
ҫине тумланать.

Кумган, кубган, 
кулган, курган — метал
лический азиатский ру
комойник. Кувшин с но
сиком, ручкою и крыш
кой. Встарь бывали кум- 
ганы серебряные.

Кумган — у тюркских народов высокий кувшин с носиком. У 
татар, азербайджан — кружка для воды. (В.И.Макаров, Н.П. Матвеев. 
Словарь лексических трудностей. Былина — 93).

Халӗ кӑмкан пурнӑҫран, йӑларан тухнӑ савӑт. Ун вырӑнне 
рукомойник, умывальник савӑтсем йӑлана кӗнӗ.

Кӑмкан ҫакки. Кӑмкан ҫакӑнса тӑракан вырӑн. Кӑмкан ҫакки 
кӑмака умӗнче тӑрать. Кӑмкан ҫакки айӗнче шайка ларать. Кӑмкана 
улчипе юпи ҫине ҫакнӑ.

Кравать (вырӑсла кровать) — ҫывӑрмалли вырӑн — йӑлана XX 
ӗмӗр варринче кӗнӗ.

Кутник. Кутник сакки (кут, хут — хутланакан тӗл, вырӑн) — 
ларкӑч, сак, тенкел. Кутник сакки алӑк ҫумӗнче е кӑмака ҫумӗнче 
ларать. Кутник кӑмака ларакан лаптӑкран тухса тӑрать.

Лапка (сарлака, лаптӑк сӑмахран) — сак, сентре, тенкел, ҫӳлӗк. 
Стена ҫине пӑраласа шӑтарса ҫапнӑ икӗ йывӑҫ пӑта ҫинче лапка выргать. 
Лапки ҫине ҫӑкӑр хывнӑ. Унта чӳлмек те ларать. Вырӑн лапки (л.), 
сентре л.

Лаххан (вырӑсла лохань). Кӑмака умёнче лаххан ларать. Лахханне 
ш ыв тултарса лартнӑ.

Мачча. М ачча каш ти (вырӑсла матица) — тӗн кашти, пӳртҫи 
кашти. Пӳртҫи сарӑмӗ, лаптӑкӗ. Пӳрт тӑрри айӗ. Хура пӳртӗн тӑрӑсӑр 
пӳртҫи ҫине хулӑм ҫӗр хӑпатса хураҫҫӗ. Йӗпе-сапара тӗн каштийӗ 
(маччи) ҫӗрсе тӑрать. Ҫавӑнпа ун айне юри улча лартнӑ. Тӗн кашти 
айне ларма юраман.

М ачча сӑмах чӑваш чӗлхине XIX ӗмӗр вӗҫӗнче, шурӑ пӳртсем 
ларта пуҫланӑ тапхӑрта кӗнӗ. М ачча кашти пӳртӗн кайри, малти 
(тӗпелти) вырӑнӗсене уйӑрса тӑрать. «Мачча кашти айне ан лар, 
пурнӑҫра йывӑр инкек пулать», — тесе каланӑ ваттисем.

Нар. Путмар (вырӑсла — под нар! тесе каланӑ сӑмахран) — 
сак, кравать. Ҫывӑрмалли вырӑн.

Олча — кӑмака ҫумӗнчи тӗн каштине тӗксе, ҫӗклесе тӑнӑ юпа. 
Улча ҫинчен вулӑр.

Пукан — ларса 
тӑмалли, пӳ канмал- 
ли ларкӑч. Хулӑм пӗ- 
ренерен пуленкесем 
касса тунӑ пукана 
каска пуканӗ тенӗ. 
Тӑватӑ ураллӑ пукан- 
сем йӑлана XIX ӗмӗр 
варринче тин кӗнӗ. 
Ҫурӑм хыҫлӑ пукан 
(п.). Ҫатанран ҫыхса 
тунӑ п ., пушӑтран 
ҫыхса тунӑ п., хут- 
ланакан хӗреслӗ п.

Пӳлём — пӳрт 
ӑш -чикӗн пайланнӑ 
вырӑнӗ. Ҫывӑрмалли 
пӳлӗм (п.). Кӑмака 
умӗнчи п.

Сак (сӗк, мӑй' 
рака, тӗме сӑмахсен-

чен) — ураллӑ (мӑйракаллӑ) тӗртсе, ҫӗкленсе тӑракан вырӑн, лаптӑк, 
ларкӑч.

Тӑрӑхла сак (с.), урлӑ с., вӑрӑм с., кӗске с., выртса тӑмалли с., 
кутник с. Ёмӗр сакки (тӗми, сӑрчӗ) сарлака, утса каҫма ӗмӗрӗ кӗске.

Сакай алӑкё — сакайне анса улӑхмалли шӑтӑкӑн алӑкӗ. Сакай 
алӑкӗ кӑмака умӗнче.

Сентре — сак, лаптӑк, выртса тӑмалли вырӑн. Пирӗн енче 
мунчари улӑхса ларса милӗкпе ҫапӑнмалли вырӑна сентре тесе калаҫҫӗ.

Сӗтел — апат ларса ҫимелли вырӑн. Ӑсчахсем ку сӑмах вырӑс 
чӗлхинчи стол сӑмахран пулнӑ тесе шутлаҫҫӗ. Н.Я.М арр сӗт+тӗл(ӗ), 
сӗт ларса ӗҫмелли, ҫимелли тӗл вырӑна пӗлтерекен сӑмахран пулса 
кайнӑ тесе каланӑ.

Стан (ӑстан) вырӑнӗ — пир-авӑр тӗртсе тумалли стан тӗрткӗҫ 
вырӑнӗ. Стана чӳрече тӗлне лартаҫҫӗ. Пирне тӗртсе пӗтерсен стана 
ҫенӗхе, кӗлете илсе тухса лартаҫҫӗ.

Ҫекӗл — йывӑҫ тураттинчен тунӑ ҫакланчӑк. Чӳрече ҫумӗнчи 
стена ҫине пӑраласа ҫекӗл ҫапса лартнӑ. Ҫекӗл ҫине ҫаклатса ҫӑпата 
кантри е урӑх кантра яваҫҫӗ. Ҫекӗл ҫине япаласем ҫакаҫҫӗ.

Ҫӳпҫе. Ҫӑкаран чавса 
якатса тунӑ, ҫиелти тумтире 
упраса тӑмалли катка евӗр 
арча. Пӗр ҫӳпҫине выртса 
тӑракан тӗле лартнӑ, тепӗр 
ҫӳпҫине кӗлете лартнӑ.

Тенкел — кӗске сак.
Пӗчӗк сак. Кӑмака ҫумӗнчи 
тенкел.

Тӗнӗ (пӗлӗт, тӗнче уҫ- 
ҫи сӑмахсенчен). Тӗнӗ шӑ- 
тӑкӗ — хура пӳртӗн кӑмака 
ҫумӗнчи, алӑк ҫумӗнчи сте- 
насем ҫинче шӑтарса тунӑ 
шӑтӑксем. Тӗнӗ шӑтӑкӗнчен 
сывлӑш кӗрет, тӗнӗ шӑтӑ- 
кӗнчен тӗтӗм тухать. Тӗнӗ 
пӑкки. Халӗ хура мунчара 
курма пулать. Тӗнӗ шӑтӑкне 
ватгисене, вилнисене асӑннӑ 
вӑхӑтра ҫурта лартнӑ. Халӗ 
турӑш умне лартаҫҫӗ.

Тӗн кашти. Авалхи хура пӳртӗн мачча кашти. Тён кашти ҫине 
ҫурса хывнӑ йывӑҫран ҫи сарнӑ. Пӳрт ҫи ҫине ӑшӑ пулма типӗ ҫулҫӑ 
сарнӑ. Ҫулҫӑ ҫине ҫӗр (тӑпра) хӑпартса купаланӑ. Йывӑр пулнӑрӑн, 
тӗн кашти хуҫӑласран кӑмака тӗлне тён каштине ҫӗклесе тӑма улчипе 
юпи лартнӑ. (М ачча ҫинчен вулӑр.)

Тёпел (тӗп, ҫёр сӑмахсенчен) пӳрт маччинчен иртнӗ малти 
вырӑн. Сӗтел ларакан вырӑн. Хисеплӗ вырӑн. «Тёпеле иргсе лар. Кӗрекене 
кӗрсе лар», — тесе калаҫҫё хӑнана.

Турӑш кӗтесси. Сётел тёлӗнчи кётес. Виҫӗ кӗтеслё лаптӑк ҫине 
(турӑш) лартнӑ. Ун тавра тёрленӗ сурпан ҫакнӑ.

Улча. Улчи. Улчипи, ӳлчепи, олчепи юпи (эл, ел+юпа, ҫӗр+юпа, 
ҫёр юпи сӑмахсенчен пулса кайнӑ) — пӳртри ҫӗр урайне лартнӑ тӗн 
каштине тӗртёнсе ҫёклесе, йӑтса тӑракан юпа. Улча юпи (улчепи) 
кӑмакапа юнашар ларать. Улча юпи мӑшӑрлӑ. Икё юпине шӑтарса 
уратасем касса кӗртсе лартаҫҫё. Ҫӳлти урати ҫине тӗн кашти выр- 
наҫтараҫҫӗ.

Ш урӑ пӳртсем ларта пуҫласан улча юпи йӑларан тухнӑ. Халь
хи вӑхӑтра чёлхере те манӑҫа тухнӑ. (Малти ӳкерчёк).

Хӑйӑ чикки. Виҫӗ ураллӑ, икӗ 
е тӑватӑ («аллӑ») туратлӑ чарак.

«Аллисем» ҫинче тимёр чёрне. 
Чӗрнисем ҫине хӑйӑ чикнӗ. «Ури- 
сем» ҫумёнче шайкапа шыв ларать 
Ҫунакан хӑйӑ кӑварё ӳксе шайка 
ҫинче сӳнет. «Хӑйӑ чиккине пӑхса 
тӑман вӑхӑтра ун ҫине вутлӑ кайӑк 
— куйкӑрӑш пырса ларать, пӳрте 
ҫунтарса яма пултарать», — тесе 
калатчё манӑн асанне.

Чӑлан (вырӑсла чулан) — 
пӳлӗм.

Чӳрече (персладориче). Пёчёк 
алӑк. Пӳрте ҫутӑ кӗмелли тӑваткӑл 
шӑтӑк.

Ёлёк хура пӳртӗн чӳречине 
вӑкӑр хӑмпи карса лартнӑ.

Ш урӑ пӳртӗн чӳречине кан- 
тӑк кӗртсе лартаҫҫё. Чӳрече питне 
тӗрё касса чӗнтёрлеҫҫё.

Шайка (турркӑ чӗлхинче кимӗ, шыв ҫинче ишекен пысӑк 
кимӗсем) — шыв тытмалли савӑт.

Ш ыв шайки (ш.) — мунча ш. Икӗ авӑрлӑ шайка.
Шкап (вырӑсла шкаф) — савӑт-сапа хумалли вырӑн. Ш кап 

чӑваш чӗлхине XIX ӗмӗр вӗҫӗнче кӗнӗ.
Ҫакӑнса тӑракан шкап (ш.). Урайӗнче ларакан ш., хупӑлчаллӑ 

ш., уҫӑлса ларакан ш.

САВӐТ- САПА, МИХӖ-ХУТАҪ, КАРҪИНККА- 
КУНТӐК, АРЧА- СУНТӐХ ТАТА ӐШЛӐХА, 

ХУПӐ-ХАПӐЛӐХА ТЫТСА ТӐРАКАН 
IV уйрӑм______________________________ ЫТТИ ЯПАЛАСЕМ

Ала — савӑт тата ӗҫ 
хатӗрӗ. Тӗпне вӗтӗ тӗтел кар
ий кӑшӑл е кӑшкар. Тӗпне 
шӑтӑклӑ шӑла ҫи карнӑ са- 
вӑт... Алпа силлентерсе е тай- 
лӑкран юхтарса вӗтӗ шӑтӑклӑ 
шӑла ҫи витӗр кӑларса тыр- 
пула ҫӳп-ҫапран, хӑлчӑкран 
уйӑрмалли савӑт тата ӗҫ ха- 
тӗрӗ. Ала кӑшкарӗ. Ала кӑш- 
карне ҫӑка хуппинчен авнӑ. 
Ала кӑшкарӗ хупӑнчӑк. Тӑ- 
рӑхла ала кӑшкарне хӑмаран 
ҫапса тунӑ. Ала тӗпӗ. Ала тӗпӗ 
шӑтӑклӑ, ала витӗр тыр юхать. 
Шултра ала (а.), пысӑк а., 
мӑн а., тӑрӑхла а. Арман али 
(а.), йӗтем а., тыр а., ҫӑнӑх а., 
кёрпе а., Ҫӑра а., вӗтӗ ала 
(а.), шултра а., пӗчӗк а., 
ҫаврака а. Тимӗр а., йӗс а., 
хӗлӗх а., чӗр ҫип а., ансӑр 
пуш ӑт а., ш ӑла чӑпта а., 
мунчала а., капрун а.

Алтӑр — ӑскӑч, кур
ка, авӑрлӑ савӑт. Алтӑра ти- 
рӗкрен, ҫӑкаран, юманран, 
хурамаран алтса, чавса, ча- 
каласа касса, якатса тӗрӗлесе 
тӑваҫҫӗ.

Пысӑк алтӑр (а.), пӗчӗк а., тарӑн а., ӑшӑх а. Пӗр авӑрлӑ алтӑр 
(а.а.) икӗ а.а., вӑрӑм а.а., кӗске а.а. Тӗрӗленӗ а.а. Чӳк алтӑрӗ ҫинче 
вӑкӑрпа хӗвеле е лашапа кустӑрмине, е кӑвакалпа ҫӑмартине тӗрӗленӗ. 
Ш ыв ӗҫмелли алтӑр (ё.а.), сӑра ӗ.а., мунча а. Каҫпа тӳпере алтӑр- 
ҫӑлтӑр курӑнса тӑрать. Алтӑр-ҫӑлтӑр ҫичӗ ҫӑлтӑр. Турри ҫумӑра ал-

тӑрпа сапса ҫутарать иккен. (Юмах- 
ра).

Арча — тумтире, япаласене 
хупса тытса тӑмалли ырҫа, пӳлмек, 
хуплӑх, сунтӑх, ещӗк. Арчана йывӑҫ- 
ран тӑваҫҫӗ. Сухӑрлӑ йывӑҫран тунӑ 
арчара кӗве ӗрчемест, хунӑ япаласене 
кӗве ҫимест. Урӑх, ҫемҫе йывӑҫран 
тунӑ арчана кӗве ӗрчесрен сухӑрлӑ па
так е пуленке хураҫҫӗ. Арчана, ырҫана 
авал уртӑш (арча) йывӑҫӗнчен тунӑ. 
Ун ҫумне кӗве нихӑҫан та ҫьшӑҫмасть. 
Арча сӑмах, арча йывӑҫҫин ячӗн пӗл- 
терӗшӗпе тӗрӗксен (туркменсен) чӗл- 
хи урлӑ пирӗн чӗлхене кӗрсе юлнӑ. 
Чӑрӑш йывӑҫран (хӑмаран) тунӑ арча 
(а), ҫӑка а., тирӗк а., уртӑш а., юман 
а., пысӑк а., пӗчӗк а., тимӗрпе кӑ- 
шӑлланӑ (к) а., йӗспе к.а., ҫӑра ҫакнӑ 
а., шалти вӑрттӑн ҫӑраллӑ а., ҫӗкле- 
мелли икӗ авӑрлӑ а., пӗр авӑрлӑ а., 
кукамай арчи (а), асанне а., анне 
а., инке а., кин а., кӗҫӗн ҫын а.

Ӑскӑч — савӑк, курка, алтӑр, 
савӑт. Ш ыв ӑсса илмелли ӑскӑч (ӑ). 
Тыра, ҫӑнӑх ӑсса илмелли ӑ. Йывӑҫ ӑ., 
тимӗр ӑ., хурӑн хуппинчен тунӑ ӑ., 
хупран тунӑ ӑ., пластмассран тунӑ ӑ. 
Пысӑк ӑ., пӗчӗк ӑ. Шыв арман урапин 
ӑскӑчӗ (ӑ). Ҫӗр чакалакан экскава- 
торӑн ӑ.

Бак (вырӑс сӑмахӗ) — пысӑк 
(тимӗр) савӑт. Французсен чӗлхинче 
— пысӑк шыв савӑчӗ. Ш ыв бакӗ (б.). 
Бензин б.

Банка (вырӑс сӑмахӗ) — по
ликсен чӗлхинче — хӑмпӑллӑ, хӑм- 
пӑланнӑ шыв савӑчӗ, хупӑнса тӑра- 
кан савӑт. Тимӗр банка (б), кӗленче 
банка.



Бокал (вырӑс сӑмахӗ) — савӑт черкке. Пысӑк черкке. Вырӑс 
чӗлхине француз чӗлхи урлӑ грексен савӑт сӑмахӗнчен кӗнӗ. Кӗмӗл 
бокал (б.), кӗленче б.

Бвдон (вырӑс сӑмахӗ) — савӑт, фляга. (Грек чӗлхинчи пичке сӑмах- 
ран). Тимӗр бидон (б.), алюмини б., эмальленӗ б., пысӑк б., пӗчӗк б.

Бутылка (вырӑс сӑмахӗ) — кӗ- 
ленче савӑт. Вырӑссен виҫев савӑчӗ 
вырӑс чӗлхине француз чӗлхинчен 
кӗнӗ. Унта савӑт, пичке сӑмаха пӗл- 
терет. 18—20ӗмӗрсенче: 1 хӗрлӗэрех 
бутылкине 1/16 витре е 0,77 л хӗрлё 
эрех, 1 бутылка шурӑ эрех, унта сӑра 
1/20 витре е 0,624 л шурӑ эрех кӗнӗ.

Ваза — вӑрӑм ансӑр савӑт. (Ла
тан чӗлхинчи ваза — савӑт сӑмахран.) 
Кӗленче ваза (в.), хрусталь в., фарфор 
в., тӑм в., пысӑк в., пёчёк в., чечек 
вази.

Валак (вулак) — кункра, пӑ- 
рӑх, такана, лакӑм. Пӑрӑхланӑ вул. 
Чакаланӑ каска. Тӑрӑхла кил, килӗ. 
Ҫаврака лакӑм, кил, килӗ. Выльӑха 
шӑвармалли валак (в.). Кӗпе ҫумалли 
(в.). Ҫӑл шывне юхтаракан в., пӑрӑхлӑ 
в., лакӑмлӑ в. Ус йывӑҫҫинчен тунӑ 
в., чӑрӑш в., хыр в., уртӑш в., юман 
в. Валак — вул ҫинчи лакӑма пӗлте-

рекен, ӑнлантаракан сӑмах.
Валашка — валак, вӑрӑм валак, курите, кункӑра, такана, 

тӑрӑхла кил, килӗ. Пӗр йывӑҫ вуллинчен чакаласа тунӑ вӑрӑм (4-6 
метр) валак (в.). Ҫӑл куҫӗнчи в., кил картинчи в. Кӗтӳре шыв 
ӗҫтерекен кӗтӳ валакӗ (в.). Лаша кӗтӳ в., сурӑх кӗтӳ в. Ҫӑл куҫӗнче, 
ҫӑл шывне тултарса тӑракан валак. Ҫӑл куҫӗнче кӗпе-тумтир ҫумалли 
валак е килӗ.

Ванна (вырӑс сӑмахӗ) — савӑт, 
шыв савӑчӗ, шыва кӗмелли тӑрӑхла 
чан. Вырӑс чӗлхине нимӗҫ чӗлхинчен 
кӗнӗ, унта чара, таз сӑмахсене ӑн- 
лантарать.

Варинкке (вырӑс чӗлхинче во
ронка, дыра) — ҫаврака шӑтӑк. Кӑ- 
шӑллӑ, валаклӑ, пӑрӑхлӑ, шӑтӑклӑ пу
лать. Йывӑҫ варинкке (в.), турат ку- 
ҫӗнчен тунӑ (т.в.), мӑйракаран т.в., 
шуҫ тимӗртен т.в., пластмассран т.в., 
пӗчӗк в., пысӑк в.

Веҫ — манӑҫа тухнӑ савӑт. Йывӑҫ чашӑк (ч.), пысӑк ч. Какай 
лартмалли ч. Веҫлӗ тирӗк — пысӑк йывӑҫ ч. Тирек йывӑҫӗнчен тунӑ

ч. Веҫлӗ тирӗк чашӑкӑн лакӑмӗ ӑшӑх, кӑшӑлӗн хӗрри сарлака (веҫлӗ) 
пулнӑ темелле. Кӑшӑл хӗррине, веҫ ҫине, какай (апат) ҫинӗ вӑхӑтра, 
вӑхӑтлӑха какай таткине хунӑ.

Ветел (Вятель) — 1. кушел. 2. 
сӗке. Кантра-вӗрентен ҫыхса тунӑ 
ҫӗклем ҫыххи, пуххи. Ветеле ҫур пӑт 
(пӗр пӑт) утӑ тултарнӑ. Сурӑхсем утга 
ҫакса янӑ ветелтен ҫисе тӑраҫҫӗ. Кант- 
ра ветелпе пулӑ тытаймӑн...

2. сӗке, шакӑ (верша) — пулӑ 
тытмалли хӑваран ҫыхнӑ карҫинкка. 
Икӗ варинкке евӗр ҫыхнӑ пӗрне, кар- 
ҫинкка, марата, нерете (морда).

Вӗчев — савӑт, ӑскӑч, алтӑр, 
пысӑк ҫӑпала, кӗске авӑрлӑ ҫӑпала. 
Кӗреке курки. Сӑра курки.

Виҫе (вырӑсла весы) — виҫев 
савӑчӗ. Ш ыва, шӗвеке тата сапӑнса, 
куҫса, юхса, вӗрсе-вӗҫсе тӑракан япа- 
лана, сывлӑша виҫмелли савӑт. Шыв 
виҫин савӑчӗ (с.). Сывлӑш, сӗрӗм ви- 
ҫин с. Тыр-пула, ҫӑнӑха виҫмелли савӑг.

Витре (вырӑсла ведро). Сёте, 
шыва тата ытги япаласене тытмалли 
савӑт. Шуҫ витре (в.), йӗс в., эмальпе 
витнӗ в., пластмассран тунӑ в., йывӑҫ 
(чӗрес) в. Ш ыв витри (в.), сӗт в., 
сӑра в. Авалхи витрен виҫи 12,3 л. 
Хальхи витрен виҫи — 10 литр.

Графин (вырӑс сӑмахӗ) — кӗ- 
ленче савӑт. Вырӑс чӗлхине нимӗҫ чӗл- 
хинчен кӗнӗ. Хӑнасене хӑналама эрех

лартса памалли савӑт. Пысӑк графин (г.). Пӗчӗк г., кӗленче г., 
хрусталь г., тёрёленё г.

Енчӗк — пёчёк хутаҫ, сумка, 
кӗсье. Тёрёк чӗлхинчи йан+чык сӑ- 
махсем чӑваш чёлхинче ен+чик (чёк), 
енлё чиклӗх, енчӗк сӑмахсене пёл- 
тереҫҫӗ. Сӑран енчёк (е.), пир е., тёрё- 
ленё е., лаша ҫумне ҫакнӑ е. Енчёке 
укҫа хураҫҫё, яраҫҫӗ. Пасара енчёк 
тёпне тасатма каяҫҫё.

Ещӗк (вырӑсла ящ ик) — кун- 
тӑк, тёплӗ кӑшкар. Ещёклё урапа. Хӑма 
ҫапса тунӑ ещёк (е.). Тырра (арманта) 
авӑртма яракан е., килти япаласене 
упрама хывнӑ е. Вырӑс чёлхине авал
хи Скандинави чёлхинчен кёнё кар- 
ҫын сӑмаха тата каврӑҫ (ясень) йывӑ- 
ҫӗнчен (хӑминчен) тунӑ пёрнене пёл- 
терет.

Канти — манӑҫа тухнӑ пысӑк 
йывӑҫ чашӑк (ч.). Станокпа каснӑ 
пысӑк ч. Касса кӑшӑлланӑ ч. Ҫӳлти енӗ 
(хӗрри) ҫине лакӑмлатса кант, хӑю 
каснӑ чашӑк. Ҫӑпалана чашӑк канти

ҫине тивертсен яш ка (шӗвек) сӗтел 
ҫине тумланмасть.

Канистра (вырӑс сӑмахӗ) -  
шӗвеке тытмалли хупӑ бак. Вырӑс 
чӗлхине акӑлчан чӗлхинчен кӗнӗ. Унта 
чей, кофе, тытакан хупӑ банкӑсене 
пӗлтерет.

Капак, кабак — манӑҫа тухнӑ 
савӑт, кавӑн хуппинчен тунӑ савӑт. 
Тӗрӗк чӗлхинче кабак — хытӑ, тачка 
хупӑллӑ кавӑн, кабачок — ҫемҫе 
хупӑллӑ кавӑн. Кабак кавӑнне темиҫе 
пин ҫул хушши хытӑ хуппишӗн кӑна 

ӳстернӗ. Кабак сӑмахӗ сӑра лавкки, хупах, сӑра лаҫӗ ҫине куҫнӑ.
Карҫинкка (вырӑсла корзина) — ҫатан савӑт, кунтӑк, лӑпӑ. 

Хӑва хуллинчен ҫыхнӑ карҫинкка (ҫ.к.), хӑмӑшран ҫ.к., ыраш 
улӑмӗнчен ҫ.к., пушӑтран ҫ.к., ҫӑка хуппинчен ҫ.к., хурӑн хуппинчен 
ҫ.к. Пысӑк к., кӑшавай к., пӗчӗк к. Ҫӗр улми пуҫтармалли к., тӗрӗллӗ 
к., ҫул ҫӳремелли к., хупӑлчаллӑ к., чечек карҫинкки, сӑпка кар- 
ҫинкки.

Касмӑк — катка. Пӗр йывӑҫ 
вулӗнчен татса, касса, чакаласа, якат- 
са тунӑ катка. Касмӑк каткана ҫӑкаран, 
тирекрен тунӑ. Пысӑк касмӑк (к.), 
пӗчӗк к. Пыл касмӑкӗ (к.), ҫӑнӑх к., 
шыв к. Укҫа (вак укҫа хывса пуҫта- 
ракан) к., пуҫ ҫине тӑхӑнакан к. Авал 
чӑвашсен ҫар ҫыннисем пуҫ ҫине, 
пуҫа сӑнӑран, чукмартан, хӗҫрен 
упрама касмӑк калпакӗ тӑхӑннӑ пул- 
малла. Касмӑк — шыв йӑтмалли пысӑк 
чӗрес. Касмӑк — шыв витри.

Кастрюль (вырӑсла кастрюля)
— савӑт. Вырӑс чӗлхине чех, нимӗҫ 
чӗлхисенчен кӗнӗ. Унта вара — фран
цуз чӗлхинчен. Француз чӗлхинче 
авӑрлӑ ҫатма тени пулать. Апат хатӗр- 
лемелли авӑрлӑ хупӑллӑ савӑт. Тимӗр 
кастрюль (к.), алюмини кастрюль к., 
эмальленӗ к., пӗчӗк к., пӗр авӑрлӑ 
к., икӗ авӑрлӑ к.

Катка (вырӑсла кадка, вырӑс 
чёлхине грек чӗлхинчи витре, кӑкшӑм 
ячӗсенчен кӗнӗ) — йывӑҫ савӑт, шет- 
ник. Юман катка (к.), ҫӑка к., тӗрӗк 
к., чӑрӑш к., йӗлме к. Каткана ансӑр 
хӑмаран, клепкӑсенчен, шетниксенчен 
тӑваҫҫӗ. Кӑшӑл хӑми — кӑшӑл клепки, 
катка тӗпӗн хӑми — катка тӗпӗн клепки. Катка кӑшӑлне хӑва, ҫӗмӗрт 
йывӑҫран е тимӗр ункӑран тыттараҫҫӗ. Катка тӗпӗ енчи кӑшӑл 
(кӑшӑлсем) (к.), катка варринчи к., ҫӳлти к.

Хӗрӗх кӑшӑл (40 к.), 12 к., 6 к., 3 к. ҫапнӑ катка. Каткаҫӑ, 
катка-пичке ӑсти, аслӑ лаҫра катка-пичке ҫапать, катка-пичке тӑвать. 
Ш ыв юхасран катка хӑмисен хушшине хӑмӑш хураҫҫӗ. Шӳтернӗ 
каткаран шыв юхмасть. Типсе кайнӑ катка ала пек, шыв тытмасть.

Пысӑк катка (к.), пёчёк к., тыр к., ҫӑнӑх к., кёрпе к., шыв 
к., мунча к., пахча ҫимӗҫ тӑварлакан (т.) к., пулӑ т.к., какай т.к., 
сӑра к., пыл к., чуста йӳҫекен к., виҫе катки. Сакӑр пӑт (8 п.), 4 п., 
2 п., 1 п. кёрекен катка (к.к.). Хёрёх витре (40 в.), 12 в., 6 в., 4 в., 2 в. 
к.к. Пысӑк катка — чан катки. Чан каткине пушартан сыхланма

шыв тултарнӑ. Чан каткине 20 кубла 
метр шыв кӗнӗ.

Кашӑк — ҫӑпала (тӗрӗкле ка- 
шык). Кашӑка ытларах тирек йывӑ- 
ҫинчен чакаласа тӑваҫҫӗ. Ҫавӑнтан 
тирӗк-ҫӑпала, тирӗк-чашӑк сӑмахсем 
йӑлана кӗнӗ.

Тата кашӑка ҫӑкаран та тӑваҫҫӗ. 
Йывӑҫ каш ӑк (к.), тимӗр к. Пысӑк 
к., пӗчӗк к. Пысӑк кашӑкпа яшка 
антараҫҫӗ. Пӗчӗк кашӑкпа яшка ҫиеҫҫӗ. 
Чей кашӑкӗпе чей ӗҫеҫҫӗ, стакана 
сахӑр ярса пӑтратаҫҫӗ. Кашӑк пӗрни, 
каш ӑк чӗресӗ, каш ӑк хунӑ савӑтсем. 
К аш ӑк ҫӑмахӗ, чустаран кашӑкпа 
татса тунӑ ҫӑмах, салма.

Кӑвас чӗрес — чуста йӳҫӗтекен 
савӑт. Кӑвас чӗресне ҫӑкаран тӑваҫҫӗ. 
Кӑвас чӗресёнче чуста йӳҫет. Унта 
чуста ҫӑраҫҫӗ. Пӗчӗк кӑвас чӗрес (к.ч.), 
пы сӑк к.ч. Пӗр кӑвас чӗресӗнчи 
чустаран ҫичӗ ҫӑкӑр пӗҫертӗм. Килти 
ҫӑкӑр 10 кӗрепенке (4 кг) таять.

Кӑкшӑм — савӑт. Чӑм. Чӳлмек. 
Авӑрлӑ, вӑрӑм тӑм савӑт. Сӗт кӑкшӑмё 
(к.), шыв к., сӑра к. Авалхи кӑкшӑм 
(к.), авӑрлӑ к., авӑрсӑр к., шурӑ тӑм 
(т .)  к ., хӗрлӗ т .к .,  к ӗ л ен ч е  к., 
хрусталь к. Тимӗр к., йӗс к., кӗмӗл 
к., илемлӗ к., тӗрӗллӗ к., ҫыруллӑ к.

Кӑмкан — савӑт. Ал ҫумалли, 
пит ҫумалли шьш савӑчӗ. Пӗр сӑмсаллӑ 
кӑмкан (к.), икӗ сӑмсаллӑ к., тӑм к., 
шуҫ к ., кӗмӗл к., йӗс к., хӑлӑплӑ 
к., авӑрлӑ к. (89 стр. вулӑр).

Кӑрӑш — савӑт, пӗрне, кунтӑ, 
кӑш кар, ш ӑпаня, ҫӑтӑ карҫинкка. 
Кӑмпа пуҫтармалли кӑрӑш (к.). Тыр- 
пула тултарса упрамалли к. Ҫӑмха



ҫипне пуҫтарса хумалли к. Пир тӗрт- 
мелли ӑса-йӗкесене чиксе упрамалли 
к. Чӗрнӗ хурӑн тымарӗнчен авса тунӑ 
хупӑлчаллӑ илемлӗ кӑрӑша аккана (ап- 
пана) парнелерӗм.

Ҫатан хӑвинчен ҫыхса тунӑ (ҫ. 
т.) к. Хурӑн тымарне чӗрсе тунӑ 
пушӑтран ҫ.т.к. Ҫӑка пушӑтӗнчен ҫ.т.к. 
Хурама пушӑтӗнчен ҫ.т.к. Ҫӑка хуп
пинчен е хурама хуппинчен авса тунӑ 
к., хупӑлчаллӑ к. Пёр витре кӗрекен 
(в.к.), ҫур в.к.к.

Кӑрман — савӑт. Кунтӑк евӗр 
ещӗк, лар. Ҫатан кӑрман (к.), кунтӑк 
к., хуп к., япаласем хумалли (х.к.), 
ҫӑнӑхх.к. Арпа кӑрманӗ (к.), ҫуна к., 
тислӗк турттармалли к. Ҫуртри тыр- 
рисен кӗске кӗлтисене кӳмелли, турт
тармалли к.

Кӑрчака — пысӑк тӑм савӑт, ӗҫ 
хатӗрӗ. Сарлака хӑмпу хырӑмлӑ, ансӑр 
е анлӑ пысӑк куршак, тӑм чӳлмек. Сӑра 
кӑрчакин тӗпӗ ҫумӗнче пӳрне тачкӑш 
шӑтӑк пур. Унтан ӑсла юхса тухать. 
Ӑслине салатран шыв ярса, вӗретсе 
пыллантарса тӑваҫҫӗ. Кӑрчака сӑмах 
тёрӗк чӗлхинчи корчак сӑмахран. Тир- 
тен ҫӗленӗ хӑмпӑллӑ савӑта пӗлтерет. 
Унтах хӗрлӗ эрех упраннӑ. Тӗрӗк 
чӗлхине перс чӗлхинчи корцо сӑмах- 
ран кӗнӗ пулмалла. Корцо сӑмахран 
ытти чӗлхесенче: харчо, корчма сӑ- 
махсем пулнӑ. Чӑваш чӗлхинче кӑр- 
чама, кӑрчака сӑмахсем пулса кайнӑ. 
Сӑра кӑрчаки (к.), шерпет к., макае
ма к.

Тӑм кӑрчака (к.), чукун к.
Кега, кег (акӑлчанла кег — пич

ке) — савӑт. Завод сӑрине усрамалли 
ятарлӑ савӑт. Ӑна тимӗр листаран ятар-



ласа тунӑ. Унта 50 литр сӑра кӗрет. Хӑй йывӑрӑшӗ — 14 килограмм. 
Сӑрана 2 атомосфера пусӑмӗпе хӗссе тытса тӑрать. Сӑра юхтармалли 
ятарлӑ клапанлӑ пӑкӑ пур. Савӑта Германире, Чехире туса кӑлараҫҫӗ.

Унпа сӑра завочӗсенче, сӑра сутмалли 
ятарлӑ хупах-лавккасенче усӑ кураҫҫӗ. 
Чӑваш чӗлхине 1990 ҫулсем хыҫҫӑн 
кӗнӗ.

Кӑленче — савӑт (вырӑс чӗлхин- 
чи скляница сӑмахран). Кантӑкран 
шӑратса, юхтарса тунӑ савӑт. Ҫур литр 
кӗленчи (л.к.), 1.л.к., 2 л.к., 3 л.к., 
четвӗрт (3 л .), бутыль (12 л.) к. 
Кӗленче банка. Виҫевӗсем маларах- 
ри пекех. Сӑра кӗленчи (к.), шыв к., 
эмел к., эрех к., им-ҫам шывӗн к. 
Таса тӗслӗ к., хура, хӑмӑр тӗслӗ к.

Кӗсье, кессе — тумтир ҫинчи 
ӑшлӑх, хутаҫ. Тӗрӗк чӗлхинче каса, 
киса — мих, хутаҫ, сӑран сумка. Ҫӳхе 
кӗсье (к.), тачка к., ӑшӑх к., тарӑн 
к., шӑтӑк к., кӗпе ҫинчи (ҫ.) к., йӗм 
ҫ.к., ҫиелти тумтир ҫ.к.

Кил, килӗ — ӗҫ хатӗрӗ тата савӑт. 
Ҫӗкленсе ларакан кил. Урлӑ выртакан 
кил. Ҫӗкленсе ларакан кил ҫӳллӗшӗ 
60-80 сантиметр. Ӑна хулӑм юман 
йывӑҫран тӑваҫҫӗ. Кил лакӑмне 30-35 
сантиметр чакалаҫҫӗ. Тулаш енчен вӑл 
мӑн черкке евӗр курӑнать. Кӗрпе 
тӳмелли кил (т.к.), кантӑр вӑрри т.к., 
сӳс т.к ., тӑлла-сукна т.к. Килӗри 
япалана кисӗппе тӗвеҫҫӗ. Пӗччен, 
иккӗн, виҫҫӗн: — 2, 4, 6 кисӗппе 
тӗвеҫҫӗ.

Урлӑ выртакан килӗре кӗпе- 
тумтир ҫӑваҫҫӗ, ӑна кӗпе килли тесе 
калаҫҫӗ. Кӗпе киллин варринче кил 
лакӑмӗ. Икӗ вӗҫӗнче ҫунатланса каснӑ 
икӗ тыткӑч. Кӗпе-тумтире шыв сапса, 
килӗре икӗ кисӗппе (тӑватӑ кисӗппе)

Ҫӑл куҫӗнчи кил (к.), тараса ҫумӗнчи к., кӳлӗ хӗрринчи к., 
шыв (юхан шыв) хӗрринчи к.

Кирпет — савӑт. Хупӑран авса, 
ҫыхса тунӑ савӑт. Пӗрне, кунтӑк, кӑш- 
кар, пурак. Кӑмпа пуҫтармалли кир
пет (к.). Тырӑ тултарса лартнӑ (т.л.) 
к., улма т.л.к.

Крушка (вырӑсла кружка) — 
курка евӗр тимӗр савӑт. Вырӑс чӗл- 
хине нимӗҫ чӗлхинчен кӗнӗ. 16—18 
ӗмӗрсенче крушка виҫев савӑчӗ пулнӑ.
1 к. 10 чарка (черкке) е 1,23 л. эрех- 
сӑра кӗнӗ. Сӑра к., эрех к., шыв к., 
тимӗр к., тӑм к., йывӑҫ к.

Кулата (вырӑсла колода) — 
савӑт, ӗҫ хатӗрӗ. 1. Кӗске валак, кӗске 
валашка. Юман кулата (к.), хыр к., 
ӑвӑс к. 2. Вӗлле кулати, вӗлле тункати.
Вӗлле кулатине чӑрӑшран, ҫӑкаран 
тӑваҫҫӗ.

Кункӑра — йывӑҫ савӑт, ӗҫ 
хатӗрӗ. Валашка. Шулап. 1. Выльӑха 
шӑвармалли тӑрӑхла валашка. 2. Ҫӑл 
куҫӗнчи, тараса ҫумӗнчи кӗпе-тум- 
тире ҫуса чӳхемелли тӑрӑхла валашка.
3. Ю хса выртакан ш ывра, кӗпе- 
тумтире чӳхенӗ вӑхӑтра, вӑл ан вара- 
лантӑр тесе шыва ярса ҫирӗплетсе 
лартнӑ валакланӑ лапашка, пуҫӗ-вӗҫӗ 
уҫӑ кункӑра. 4. Ҫӑнӑх тытмалли, ҫӑнӑха 
алланӑ вӑхӑтра усӑ курмалли, ҫӑкӑр 
пӗҫермелли чустана ҫавӑрса йӑвала- 
малли валакланӑ шулап. Пуҫӗ-вӗҫӗ уҫӑ 
кункӑра. Кункӑрана ҫӑкаран, ӑвӑсран, 
тирӗкрен, юманран тӑваҫҫӗ. Ш ыв 
кункӑри (к.). Ҫӑнӑх к. Сӑра, ӑсла юх- 
тармалли кункӑра (шан).

Кунтӑ, кунтӑк — ҫӑка, хурама, 
хурӑн хуппинчен кӑшӑлне кӑшкар

тӳсе-ҫавӑрса, ухса ҫӑваҫҫӗ.

пек кӑшӑлласа, тӗпне тӗплесе хупса 
тунӑ савӑт. Вӗтӗ-вакӑ япалана, тыр- 
пула хурса тытмалли савӑт. Тырӑ ак- 
малли кунтӑк (к.), улма-ҫырла пуҫ- 
тармалли к., кӑмпана ҫӳремелли к. 
Ҫӗнӗрен ҫемьеленнӗ вӗлле хурчӗсене 
пуҫтарса тепӗр вӗллене лартмалли к. 
Пысӑк к., пӗчӗк к. Ача урапи (ачана 
туртса ҫӳремелли урапа) ҫине лартнӑ 
кунтӑк.

Курите (вырӑсла корыто) — 
савӑт, валаш ка, кункӑра, такана. 
Ҫӑкаран тунӑ курите (т.к.). Ӑвӑсран 
т.к. Хӑмаран ҫапса т.к. Купӑста тӗвекен 
курите (т.к.). Ҫӗр улми т.к., кишӗр 
т.к., чӗкӗнтӗр т.к.

Курка — савӑт. Тӗрӗк чӗлхинче 
курга, корка — йывӑҫ савӑт, чашӑк. 
Тӗрӗк ҫемйинчи халӑхсен чӗлхинче: 
— чашӑк, чӗрес, алтӑр, катка (хурӑн 
хуппинчен авса тунӑ катка). Ученӑйсем 
курка сӑмах — кура, кӳре-кӗсмен, 
ишкӗч (весло) сӑмахран пулса кайма 
пултарнӑ тесе шутлаҫҫӗ. Авӑрлӑ курка 
(к.), икӗ авӑрлӑ к., вӑрӑм авӑрлӑ к. 
Курка аври (к.а.) ҫакӑллӑ, к.а. ҫакӑсӑр. 
Йывӑҫ к., тимӗр к., йӗс к., эмаль 
витнӗ к., пластмасс к. Ш ыв курки 
(к.), сӑра к., эрех к., ҫӗр чакалакан 
маш инӑн к.

Курупка (вы рӑсла коробка. 
Кора, плетеная посуда, посуда из 
коры сӑмахсенчен) — савӑт. Тӑваткӑл 
савӑт. Картонран тунӑ курупка (т.к.), 
тачка хутран т.к., йывӑҫ хуппинчен 
т.к., чӗрнӗ черенчерен т.к. Пысӑк к., 
пӗчӗк к. Спичка курупки (к.), эмел 
курупки.

Куршак (вырӑсла горшок) — 
савӑт, чӳлмек. П ы сӑк курш ак (к.), пӗчӗк к. Сӗт куршакӗ (к.), ш ы е

к., ҫу к., пыл к., пӑтӑ к. Куршакра пӗҫернӗ апат (пӑтӑ, шаркку) 
тутлӑ.

Кушилкке (вырӑсла кошелек) — пӗчӗк хутаҫ, енчёк. Сӑран 
кушилкке (к.), пир к., тёрленё к., укҫа к., пурлӑх к., тапак к., 
салтак к.

Кушел (вырӑсла кошель, кош,
корзина сӑмахран). Вёрен-кантраран 
ҫыхса тунӑ пысӑк енчёк, ҫыхса енленӗ 
хушлӑх, ҫыхса кӑш ӑлланӑ чармак 
чикмелӗх. Хаппӑлчӑк. Вӗтел.

Пӗр кушеле пӗр пӑт утӑ кӗрет. 
Лаша утта кушелрен ҫисе тӑрать. Утӑ 
кушелӗ (к.), улӑм к., арпа к., укҫа 
к., вӗрен кушел (к.), сӑран к., чӗн 
к., мунчала к., пушӑт к.

Кутамкка (вырӑсла котомка, 
котома, комок сӑмахран) — сумка. 
Ҫурӑм ҫине ҫакса ҫӳремелли сумка, 
михӗ. Салтак кутамкки (к.), ыйтка- 
ласа ҫӳрекен ҫын к. Сӑран кутамкка 
(к.), сӑхман к., брезент к., пир к., 
карҫинкка к., пушӑтран ҫыхнӑ (пеш- 
тёр) к., кушел к.

Кӳллек (вырӑсла куль) — михё, 
савӑт, карҫинкка, чӑпта, сӑран михё, 
шыв ҫинче ишмелли кимӗ.

1. Михё. Пысӑк михё, 6—9 пӑт 
кӗрекен михӗ. Икӗ хутлӑ михӗ, пӗр 
хучӗ — пиртен, тепри — чӑптаран.

2. Карҫинк- 
ка. Урапа ҫине 
лартнӑ карҫинк- 
ка. Арпа тултар- 
малли, турттар- 
малли карҫинк- 
ка.

3. Шыв ҫин- 
че ишмелли авал
хи сӑран кимӗ, 
сӑран михӗ (пон
тон). Сӑран ким- 
мӗн кӑш карне, 
карҫинккапекхӑ- 
варан авса ҫых- 
нӑ, тулашне сӑ- 
ранпа ҫӗлесе хуп- 
ланӑ. Кӗсменпе 
ишсе шыв ҫинче 
ҫӳренӗ.

Лакӑм — савӑт. Чӗрес, пӗчӗк 
пичке, лакун. Сӑра лакӑмӗ (л.), ҫул., 
тикӗт л.

Лакун (вырӑсла лагун) — савӑт. 
Лакӑм сӑмаха вулӑр.

Лар (вырӑсла ларь) — савӑт. (Вырӑс чӗлхине швед чӗлхинчи 
ещӗк сӑмахран кӗнӗ.) Хӑмаран тунӑ пысӑк арча, ещӗк. Ларана ҫӑка, 
ӑвӑс, чӑрӑш йывӑҫӗсенчен тӑваҫҫӗ. Арманти лар (л.), килти, кӗлетри 
л. Ҫӑнӑх ларӗ, тыр л., хупӑлчаллӑ л., хупӑлчасӑр л.

Лаххан (вырӑсла лохань) — савӑт. (Вырӑс чӗлхине грек чӗлхинчи 
чашӑк сӑмахран кӗнӗ). Ӑшӑх катка. Виҫӗ ураллӑ, икӗ хӑлхаллӑ лаххан 
(л.). Тирек (хӑминчен тунӑ) л., ӑвӑс л., юман л. Мунчари л., лаҫри 
л., хӑйӑ чикки айӗнче ларакан л., каяш шывӗ тытакан л.

Лӑпӑ — савӑт. П ы сӑк ш ӑтӑклӑ, выльӑха апат памалли, 
ҫитермелли карҫинкка савӑт. Анлӑ кӑшӑллӑ, кӑшӑлӗ тавра сайра хӑва 
тыткӑҫсене ҫыхнӑ, вӗсене ҫатан тытса ҫирӗплетнӗ, аяк енӗсенче уҫӑ 
вырӑн хӑварнӑ, тӗпне карҫин евӗр тӗплесе ҫатан ҫыхнӑ, утӑ-улӑм, 
лӑпӑ тултармалли карҫинкка савӑт. Лӑпӑ — тарӑн, шӑла карҫинкка. 
Кушел евӗр карҫинкка. Пушӑтран авса тунӑ лӑпӑ. Выльӑха пӗр лӑпӑ 
утӑ ҫакса патӑм. Выльӑх лӑпӑ шӑтӑкӗнчен утта туртса ҫиет.

Лейка (вырӑсла лейка) — шыв сапмалли сӑмсаллӑ савӑт. Сӑмси 
ала шӑтӑклӑ, шыва ҫумӑр ҫунӑ пек пӗрӗхтерет. Шуҫ тимӗр лейка (л.), 
пластмасс л., пысӑк л., пӗчӗк л.

Миска (вырӑсла миска) — савӑт, тарӑн чашӑк. (Вырӑс чӗлхине 
нимӗҫ чӗлхинчен 1е$а, 1ез — сӗтел, чашӑк, савӑт сӑмахсенчен кӗнӗ.) 
Йывӑҫ миска (м.), тӑм м., эмаль витнӗ м.

Михё (вырӑсла мешок) — гаысӑк 
иь; вӑрӑм хутаҫ. (Вырӑссен мех, ҫӑмлӑ тир,

тиртен ҫӗленӗ, хутаҫ сӑмахран пулса 
- ■*'- * кайнӑ). Пир м., чӑптам ., сӑран (пӗт-

ре) м., брезент м., полиэтилен (цел
лофан) м. Ҫӑнӑх миххи (м.), ыраш 
м., тырӑ м., ҫӗр улми м. Миххе виҫӗ 
пӑт (тӑватӑ пӑт) тырӑ кӗрет.

Патман. Пасман (вырӑсла бат
ман, басман. Тӗрӗк чӗлхинчен, виҫӗ 
ӑнлавран) — 1. Виҫе; 2. Ёҫ хатӗрӗ; 3. 
Савӑт.

1. Виҫе. Виҫе шайӗ. Пур ҫӗрте те 
хӑйӗн шайӗпе ҫӳрет. Крым, Кавказ 
тӑрӑхӗнче 1 патман (п.) — 26 пӑт. Вӑтам 
Азире 1 п. — 12 пӑт. Хусан тӑрӑхӗнче 
1 п. — 4 пӑт. Чӑвашсен хушшинче 1 п. 
(пыл), 1,4 пӑт (тӑвар), 2 пӑт (ҫӑнӑх).

2. Ёҫ хатӗрӗ. Писмен. Шутхатӗрӗ. 
Писмен ҫинчи патман карчӗ, палли 
пур. Писмен — вӑрӑм, кӗске хул пуҫ- 
ҫиллӗ виҫев япали, тараса. Кӗске енне 
ҫекӗл ҫакнӑ. Виҫене шуҫса ҫӳрекен

шайлаштару пуканӗ тӑрӑх пӗлеҫҫӗ.
3. Савӑт. Пасман. Касса чакаласа тунӑ пёр патман тырӑ кӗрекен 

катка. Пӑтавкка евӗр савӑт. Ҫӑка п., авӑс п., икӗ пӑт кӗрекен п.к.п.,
тӑватӑ п.к.п.

Патьен (вырӑсла бадья, тӗрӗк 
чӗлхинчен бадья, таз, лохань сӑмах- 
ран, тӗрӗк чӗлхине перс чӗлхинчен 
бадийе — пысӑк савӑт, таз, лехань — 
сӑмахран кӗнӗ) — савӑт. Витре евӗр 
пысӑк савӑт. Пӗр патьене 1—2 витре 
шыв кӗрет.

Тимӗрҫӗ туса хатӗрленӗ кӑшӑл- 
лӑ, хулӑм хӑлӑплӑ шыв витри. Тараса- 
ран, пусӑран шыв ӑсмалли патьен (п.). 
Шахтӑран тупӑш япалине кӑлармалли 
п. Выльӑха шыв памалли п. Лашана 
шьш ӗҫтермелли п. Тимӗр п., йывӑҫ п.

Вырӑссем вырӑн-вырӑнта лохань, витре, банка, пысӑк тӑм чашӑка 
ытти савӑт-сапана бадья тесе калаҫҫӗ.

Пӑлтарашка. Пӑлтараска — савӑт. (Ҫӗнӗ сӑмах. Вырӑссен полутора 
сӑмахӗнчен.) 1,5 литр минерал шывне тултарса сутакан пӑкӑллӑ 
пластмасс савӑт. Ял ҫыннисем ҫак савӑтпа пасарсенче сӗт сутнӑ ҫӗрте 
усӑ кураҫҫӗ. Ӑшлӑхне 1,5 л кӗнӗрен пӑлтарашка тесе калаҫҫӗ. Нумай- 
ччен пурӑнӗ-ши чӗлхере?.. Вӑхӑт кӑтартӗ.

Пӑртманет (вырӑсла портмоне) — енчӗк, укҫа хутаҫҫи. Сӑран 
пӑртманет (п.). Темиҫе енчӗклӗ п. Ҫӑраллӑ е кӗлӗллӗ п. Кӗсьере чиксе 
ҫӳрекен п. Хӑш-пӗр вырӑнта пӑртне тесе калаҫҫӗ.

Пӑртне — хутаҫ, енчӗк. Хӑш- 
пӗр вырӑнта пӑртманет сӑмаха кӗс- 
кетсе калани.

Пӑтавкка (вырӑсла пудовка) —
савӑт. Виҫе савӑчӗ, пӑт чӗресӗ. Пӑ- 
тавккана пӗр пӑт тырӑ кӗрет. Ыраш, 
тулӑ пӑтавкки, пӑрҫа пӑтавккинчен 
пысӑкрах, сӗлӗ пӑтавккинчен пӗчӗк- 
рех. Сӗлӗ пӑтавкки (п.), тулӑ, ыраш 
п., пӑрҫа п. Пӑтавккана ҫӑкаран чӗрес 
пек чакаласа тӑваҫҫӗ. Авӑрлӑ п., авӑр- 
сӑр п.

Плашка (вырӑсла плошка) — 
ҫатма евӗр хупӑлчаллӑ тӑрӑхла савӑт. 1. 
Ҫатма. Кайӑк-кӗшӗк ашне ӑшалакан 
плошка (ӑ.п.) Ашпа ҫӗр улмине ӑ.п. 
Ӑшӑх п., тарӑн п. 2. Хӑйӑ ҫутти ҫут- 
малли пӗчӗк п.



Пештӗр (вырӑсла пещер, пестер. Ҫӗр хӑвӑлӗ, кӑмака сӑмах- 
сенчен) — савӑт, пысӑк тарӑн карҫинкка, кушел. Хупӑлчаллӑ сумка. 
Карҫинкка хуллинчен ҫыхнӑ пештӗр (ҫ.п.), ҫӑка пушӑтран ҫ.п., хурӑн 
хуппинчен ҫ.п., йывӑҫ тымарне чӗрсе ҫ.п. Ҫул ҫӳреме ҫ.п., сумка, 
хупӑлчаллӑ п., хупӑлчасӑр п., пысӑк п., пӗчӗк п. Платник япалисене 
хумалли (х.п.), пир-авӑр тӗртмелли япаласене х.п. Карҫинкка 
хуллинчен ҫыхнӑ пештӗрпе выльӑха апат лартса патӑм. Пӗр пештӗр 
пан улми татрӑм. Пӗр пештӗр кӑмпа пуҫтартӑм. Пештӗр ҫакса ҫула 
тухнӑ, укҫине те пештӗрех янӑ.

Пӗрне — савӑт. Карҫинкка, пурак, кунтӑ, кушел. Пӗрне хырӑмлӑ 
анлӑ, ансӑр тӗплӗ карҫинкка. Тӗпсӗр пӗрне. Ҫӑпала пёрни (п.), арпа 
п., арман п. Арман пёрни ещёк пек, пӗрнӗ ҫӗртен чул ҫине тыр юхса 
тӑрать. Хупран пёрнё пёрне (п.). Ҫӑка хуппинчен тунӑ пёрне (х.т.п), 
хурамах.т.п. Хӑнана ҫӳремелли (ҫ.) сӑран (п.). Вӑрмана, кӑмпа-ҫырла, 
мӑйӑр татма ҫ.п.

Пӗтре — сӑран михӗ, тиртен ҫӗленӗ михё, куль. Пӗтре анӗ 
тавра сӑран йӑлӑсем ҫӗлесе ҫаврӑнаҫҫӗ. Ёне тирӗнчен ҫӗленӗ пӗтре 
(т.ҫ.п.), вӑкӑр т.ҫ.п., лаш а т.ҫ.п., сысна т.ҫ.п., качака т.ҫ.п. 1. Пӗтре 
— бурдюк. Кӑнтӑр енчи халӑхсен шыв, эрех, кумус тултарса ҫӳремелли 
михӗ. Пӗтрене шыв кӗмест, пӗтререн шыв юхмасть. 2. Пӗтре — хупӑ 
кимӗ, понтон. Пӗтре ӑшне типӗ утӑ чиксе ҫӗлесен понтон — кимӗ 
пулать. Ҫыхса тытнӑ пӗтресенчен авал шыв ҫи ҫинче выртакан кӗпер 
тунӑ, шыв ҫине кӗпер хывнӑ. 737 ҫулта арабсен ҫар пуҫлӑхӗ Мерван 
ибн Мухаммед Атӑл урлӑ аль Байду хулинчен ҫӳлерех пӗтре кӗпер 
хывса ҫарӗпе Атӑлӑн сулахай енне каҫнӑ. Хазарсем ҫине тапӑнса вӗсене 
ҫӗнтернӗ. 3. Пӗтре — михӗ. Ҫӑнӑх миххи, тырӑ миххи. Тӑватӑ пӑт кӗрекен 
пӗтре (п.к.п.), пилӗк п.к.п. 4. Пӗтре — куль. Латин чӗлхинче куль,

кулеус — сӑран миххи. Чӑваш чӗлхинче михӗ, чӑпта миххи. Чӑпта 
миххине Ветлуга, Вятка шывӗ тӑрӑхӗнче ҫапса ҫӗленӗ. Ӑна тума ҫӑка 
мунчали кирлӗ пулнӑ. Ыраш тырри тултарнӑ куль 9 пӑт та 10 
кӗрепенке, сӗлӗ тултарнӑ куль 6 п. 5 к. тайнӑ.

Пичке (вырӑсла бочка) — хупӑ савӑт. Икӗ тӗпне тӗпленӗ 
хырӑмлӑ катка. Юман пичке (п.), тирӗк п., ӑвӑс п., ҫӑка п., пластмасс 
п. Йывӑҫ пичкесене ятарлӑ ансӑр хӑмасенчен, клепкӑсенчен тӑваҫҫӗ. 
Хӑмисене, клепкисене ӑшӑтса шӳтереҫҫӗ, калӑпӗ ҫине сарса тӑратса 
мӑйкӑҫ пусаркӑчпа пӑрса кӑшӑллаҫҫӗ. Кӑшӑлӗ пушӑрах вӑхӑтра тӗпне, 
ҫине (пуҫне), пичке хӑмисене ҫавӑрса каснӑ лакӑмне ҫартине 
вырнаҫтараҫҫӗ. Ун хыҫҫӑн кӑшӑлсене ҫапса пичкине хытараҫҫӗ. Хӗрӗх 
кӑшӑллӑ пичке (к.п.), вун икӗ к.п., тимӗр к.п., йывӑҫ (хӑва, хурама) 
к.п. Пушар пички (п.), шыв п., бензин п., краҫҫын п., эрех-сӑра п., 
им-ҫам п. Пичкен пӑкки, шӑтӑкки пур. Сӑра пичкин тёпёнче е пу- 
ҫӗнче сӑра юхтарса илмелли пӑкки (кранё) пур. Сӑра пичкине пуҫ- 
личчен асаттесем кӗлӗ тунӑ. Пичкене кӗлӗ каласа пуҫланӑ.

Пукӑ — пёрне, кунтӑ, кузов.

Пурак (вырӑсла — бурак. Ш вед чӗлхинчи — банка, коробка 
сӑмахран) — савӑт, кунтӑ, чӗрес. Хурӑн хуппинчен ҫавӑрса тунӑ ҫав- 
рака савӑт. Хупӑлчаллӑ пурак (п.). Пурак хупӑлчи авӑрлӑ. Хупӑл- 
чине пурак ӑшне тайӑлтарса кӗртеҫҫб, туртса тӳрлетсе, хёстерсе хупаҫ- 
ҫӗ. Хупӑ пуракран шыв юхмасть. Ш ыв тултарнӑ (т.п.), яш ка т.п., 
сӗт т.п., уйран т.п., ҫырла т.п.

Пурака 3—4 л. шыв кёрет. Пуракри шыв хёвел ҫинче часах 
ӑшӑнмасть.

Пухмач (вырӑсла копилка) — хупӑ савӑт. Хурӑн хуппинчен 
авса тунӑ (т.) савӑт, хап, пухмач (п.). Тӑмран т.п., кёленчерен т.п., 
йывӑҫран касса т.п., куш ак кӳлепеллё (к.) п., йытӑ к.п. Пухмачра 
вакӑ укҫа пухаҫҫё. Укҫине яма ҫӳлӗ енче укҫа кӗмелӗх хушӑк каснӑ. 
Ҫичӗ ҫул пухмача вакӑ укҫа ярса пуҫтартӑм. Укҫине пухмач тӗпне 
касса (ватса) кӑлартӑм.

Пучушши, пушуччи (вырӑсла лукошко) — пушӑтран ҫыхса 
тунӑ савӑт, сумка, йёнё, енчёк, чехол. Платник япалисене хумалли 
пучупппи. Пуртӑ чиксе ҫӳремелли пучушши (ч.ҫ.п.). Ҫава ч.ҫ.п., кймпа 
пуҫтармалли п.

Пӳрнеске (пӳрне сӑмахран). 1. Ҫӗвӗҫӗн пӳрни 
ҫине тӑхӑнтартакан йёсрен, пӑхӑртан тунӑ пӳрне 
калпакё, ҫийӗ. 2. Пӳрне вӗҫё пысӑкӑш пёчӗк савӑт. 
Эрехё питӗ хӑватлӑ пулчё, пӳрнескепе ёҫсех ӳсӗ- 
рӗлтёмёр.

Савӑт — сёт, шыв, вётӗр-шакӑр тата ытги 
япаласене тултармалли ӑшлӑх, ӑшлӑ хупӑ, шӑнӑ- 

ҫуллӑх, ӑскӑч. Тёрӗк ҫемйинчи халӑхсен чёлхинче: саут, сауут, савыт, 
савут — витём хуппи, ҫи витӗмё, тултармалли ӑшлӑх сӑмахсене пӗлтерет.

Йывӑҫ савӑт (с.), тимӗр с., ҫатан с., хуп с., сӑран с., кӗленче 
с., тӑм с., пластмасс с., пёчёк с., пысӑк с., кивё с., ҫӗнӗ с.

Сапа — савӑт. Тӗрӗк ҫемйинчи халӑхсен чёлхинче: саба, хаба, 
сав, сепет, себет — сӑран мих, сӑран чӗрес, сӑран пурак, сӑран савӑт 
сӑмахсене пӗлтерет.

Тӗрӗк чӗлхине перс чӗлхинчи саба — лаша, лаша тирӗ, тиртен 
карса тунӑ савӑт сӑмахсенчен куҫнӑ.

Хурӑн хуппинчен тунӑ сапа, пӗчӗк сапа (с.), пысӑк с.

Савӑт-сапа — тӗрлӗ япаларан (материалтан) тунӑ, тӗрлӗ йьппши 
савӑт. Пуҫтарса калакан сӑмах.

Савук (вырӑсла совок) — ӑскӑч. Йывӑҫ савук (с.), шуҫ тимӗр 
с., алюмини с., пластмасс с., илемлетсе касса тунӑ с.

Ҫӑнӑх ӑсмалли (ӑ.)с., шыв ӑ.с., ҫӳп-ҫап пуҫтармалли с.
Сӑмавар — савӑт, ӗҫ хатӗрӗ (вырӑсла самовар). Чей, шыв 

вӗретмелли, апат пӗҫермелли япала. Кӑмакаллӑ, хуранлӑ (пёр витре,



икӗ витре кӗрекен) хатӗр. Йӗс сӑмавар (с.), пӑхӑр с., кӗмӗл с. Сӑма- 
вар вӗрерӗ, сӗтел ҫине ларчӗ, ҫемьене, хӑнасене чей ӗҫме пуҫтарчӗ.

Сетка (вырӑсла сетка, авоська) — кушел, ветӗл. Тачка ҫипрен 
сӗреке пек ҫыхнӑ, алӑпа япала, ҫӑкӑр-кулач ҫӗклемелли хутаҫ.

Ҫипрен ҫыхнӑ сетка (ҫ.с.), капрон ҫипрен ҫ.с., пысӑк с., пӗ-
чӗк с.

Суланча (вырӑсла солонка) — савӑт. Тӑвар хумалли савӑт. Йывӑҫ 
суланча (с.), тӑм с., кӗленче с., фарфор с., пӗчӗк с., пысӑк с., ала 
пек шӑтӑклӑ с.

Щш '  ®
Сумка (вырӑсла сумка) — енчёк, хутаҫ. Сӑран сумка (с.), 

брезент с., пир с., пысйк с., пёчёк с. Ш кул ачи сумки (с.), хӗрарӑм 
сумки.

Сунтӑх, сунтӑк (вырӑсла сундук). Вырӑс чӗлхине тӗрӗк чӗлхинчен 
сандык — ящик, каменный ящ ик сӑмахран кӗнӗ. Сӗтел сунтӑхӗ (с.), 
ҫӑкӑр-тӑвар с., апат-ҫимӗҫ с., тумтир с.

Арча сунтӑх. Сунтӑх сакки тӗпелте ларать. Кӑшӑлланӑ с., юман 
с., тимӗр с., карҫинкка с.

Супне (вырӑсла зобня — лукошко, плетенка для дачи лошадям 
овса и ячменя) — савӑт, пушӑтран ҫыхнӑ кушел. Хупран авса ҫыхнӑ 
ӑшлӑх. Лаша мӑйне супне ҫакнӑ. Унта сӗлӗ тултарнӑ. Лаша супнерен 
сӗлӗ ҫисе тӑрать. Пёр супне арпа тултарса сурӑхсене апат патӑм.

Ҫӑка хуппинчен тунӑ супне (х.т.с.). Хурама х.т.с., хурӑн х.т.с. 
Сӑран с., тырӑ ярҫа памалли я.п.с. Ш ыв я.п.с. Ачасем ҫветкире (ҫӗнӗ 
ҫул хыҫҫӑнхи уяв) хӑйсем ҫине чӑпта, мунчала ҫыххи ҫакаҫҫӗ. Пуҫӗ 
ҫине супне, кӑшкар тӑхӑнаҫҫӗ, умне супне ҫакса яраҫҫӗ. Аллине мунчала 
шӑпӑрӗ (мӗлке) тытаҫҫӗ.

— Эпир вӑрман хуҫисем. Пире кукӑль парӑр, ҫӑкӑр парӑр, 
апат парӑр. Памасан вӑрмана кӗртместпӗр, вутӑ, йывӑҫ памастпӑр 
тесе калаҫҫӗ, шуйӑхаҫҫӗ.

Стакан — савӑт (вырӑсла стакан). Тӗрӗк чӗлхинчен кӗнӗ. Чагатай 
чӗлхинче тостакан, то+стакан, стакан.

Стопка — савӑт. Черкке (вырӑсла стопка. 100 грамм кӗрекен 
черкке ятӗнчен). Кӗленче стопка (с.), 
кӗмӗл с., хрусталь с., эрех виҫи, шыв 
виҫи, эрех ӗҫмелли с.

Ҫапӑр — савӑт, пурак, чёрес.
Сарлака анлӑ савӑт. Хул пуҫҫи урлӑ 
ума ҫапӑр ҫакса ик(ӗ) аллӑмпа ҫырла
пуҫтартӑм.

Ҫатан — савӑт. Карҫинкка. Са
тан (ҫ.) арча, ҫ. карҫинкка, ҫ. кӑрман- 

Ҫатка — савӑт. Карҫинкка,



кушел. Ҫатан ҫатка (ҫ.), шалпар ҫ. Ҫӑт ҫыхнӑ ҫ. Ҫаврака ҫ., тарӑн ҫ., 
кӗленче (бутыль) лартмалли ҫ., выльӑха апат памалли ҫ.

Ҫатма, ҫатна — савӑт, ӑшӑх чашӑк, тупа (туба).
Тӑм ҫатма (ҫ.), тимӗр ҫ., чукун ҫ., алюмини ҫ., авӑрлӑ ҫ., икӗ 

тыткӑчлӑ ҫ., пысӑк ҫ., пӗчӗк ҫ., тӑрӑхла ҫ.
Ҫ. аври, ҫ. тимри, ҫ. тыткӑҫӗ.
Ҫӑпала — савӑт, авӑрлӑ ӑскӑч.
Тӗрӗк ҫемйинчи халӑхсен чӗлхинче: шабала, шабыла, ҫӑпала. 

Вырӑс чӗлхине ш ебалка (шумовка) сӑмахпа кӗнӗ.
1. Хуран ҫӑпали. Пысӑк ҫӑпала.
2. Апат ҫимелли ҫӑпала, каш ӑк, пӗчӗк ҫӑпала.
3. Сехет ҫӑпали.
4. Суха пуҫ ҫинчи ҫӑпала.
Йывӑҫ ҫӑпала (ҫ.), тимӗр ҫ., алюмини ҫ., кӗмӗл ҫ., ьштӑн ҫ.

Ҫурхат, ҫӑрхат, чурхах, чорхат — авалхи ураллӑ, таканлӑ савӑт,

лаша, ут, сӑнарлӑ савӑт. Тӑватӑ ураллӑ (виҫӗ ураллӑ, ултӑ ураллӑ) 
авӑрлӑ (сӑмсаллӑ) шуҫ, йӗс савӑт. (Юртса, ҫӑрса чупакан ут. Ҫӑрха 
ат, ут сӑмахран).

Ҫурхата ҫунакан вут ҫине лартнӑ.
Ҫурхатра пыл ирӗлтернӗ, вӗретнӗ. Шерпет тунӑ, пьш сӑри тунӑ, 

ирӗлтернӗ пыла йӳҫекен сӑрана янӑ. Сӗтел ҫинче пӗр ҫурхат сӑра 
ларать, тепӗр ҫурхат шерпет ларать.

Тӑм ҫурхат (ҫ.), пӑхӑр (ҫ.), шуҫ (ҫ.), йӗс (ҫ.).
Ҫӳпҫе — савӑт (ҫӳп сӑмахран.) Катка, чӗрес.
Ҫӳпҫене ҫӑка, тирек, ӑвӑс каскинчен касса, чавса якатса тӑваҫҫӗ. 

Ҫӳпҫе тӗпӗ катка тӗпӗ пек, хупӑлчи кӑшӑллӑ, ҫыхӑнса е ҫӑрапа 
питӗрӗнсе тӑрать. Ҫӳпҫене тумтирсене, хаклӑ япаласене хываҫҫӗ.

Хӗрарӑм ҫӳпҫи (ҫ.), хӗр (хӗрача) ҫ., кин ҫ., уйран ҫ., кӗл (кӗл 
пуҫтаракан катка) ҫ.

Ҫӳпҫи пулсан хупӑлчи тупӑнать.
Вӑл виҫӗ ҫӳпҫе тупрапа качча тухнӑ.

Таз (вырӑсла таз) — савӑт, чара, 
лахан (вырӑс чӗлхине тӗрӗк чӗлхинчен 
кӗнӗ. Турккӑ чӗлхинче тас (таз) — 
чашӑк).

Пӑхӑр таз (т.), шуҫ т., алюмини 
т., эмальленӗ т., кӗмӗл т.

Кӗпе ҫумалли т., ҫырла пӗҫер- 
мелли т., апат-ҫимӗҫ тыткаламалли т., мунча кӗмелли т.

Такана — савӑт, ӑшӑх курите (корыто), валашка, кункӑра.
Тӗрӗк ҫемйинчи халӑхсен чӗлхинче: токна, тагана, тигана - 

курите, пысӑк чашӑк, валак.

Такана, ҫурнӑ йывӑҫа тул енчен чугласа ҫӳхетсе тӗплетнӗ, вар 
(варри) енчен чакаласа якатнӑ, икӗ вӗҫне такан тыткӑҫлӑ каснӑ ей- 
леке ӑшлӑ курите, кункӑра. Ҫӑка такана (т.), йӑмра т., ӑвӑс т., кӗпе 
ҫумалли т., ача ҫумалли т., шыв тытмалли т., тыр ӑвӑсмалли т., ҫӑнӑх 
аламалли т., чуста унамалли т., выльӑха, чӑх-чӗпе апат памалли т.

Такмак — сӑран сумка, пӗчӗк сӑран михё (торба), (тӗрӗк чӗл- 
хинче сӑран михӗ). Хӑнана кучченеҫ илсе каймалли сӑран сумка. Хул 
пуҫҫи урлӑ ҫакнӑ сӑран сумка. Икӗ енлӗ урлӑ такмак (у.т.), лаша ҫине 
хурса ҫыхнӑ икӗ енлӗ у.т.

Такмак (т.) туй пуҫӗн, мӑн кӗрӳн сумкки. Икӗ хутаҫлӑ т. Авал, 
асатгесен ватӑ аслашшӗсем куҫса ҫӳресе пурӑннӑ вӑхӑтра, йӗнер умне 
ҫыхса ҫакнӑ икӗ енлӗ такмаксенче ача амӑшӗсем хӑйсен пӗчӗк ачисене 
лартса ҫӳренӗ. Амӑшӗ ачине такмакран илсе лаша ҫинче ларсах чӗчӗ 
ҫитернӗ.

Тирек — савӑт, йывӑҫ чашӑк, 
йывӑҫ турилкке. Тирек йывӑҫӗнчен 
тунӑ тӗрлӗ савӑт: тирек чашӑк, тирек 
каш ӑк, тирек ҫӑпала, тирек алтӑр, 
тирек (тополь) ӑвӑс йышши йывӑҫ. 
Тирек 20—30 ҫулган ҫитӗнет, 90 ҫулч- 
чен ӳсет. Вулӗ 2—3 метр тачкӑшне ҫи- 
тет. Тирекрен килте, пӳртре тумтире 
хывса ҫакса тӑмалли япаласем тата 

ьпти хатӗрсем касса илемлетсе тӑваҫҫӗ. Тирекрен, ӑвӑсран шывра ише- 
кен чакаланӑ кимӗ тӑваҫҫӗ.

Тупа (тӗрӗкле туп, тӳп, тюп — тӗп, тӗпӗ, никӗсӗ, айӗ) — ӗҫ 
хатӗрӗ, савӑт, ҫатма, противень. Ӑшӑх тупа (т.), анлӑ т., пысӑк т.,

чукун т., шуҫ т. Кукӑль пӗҫермелли т. 
Какай типӗтмелли т., шӑрттан шӑ- 
ратса типӗтмелли т.

Турилкке (вырӑсла тарелка, ни- 
мӗҫ чӗлхинчи ӑшӑх чашӑк сӑмахран).

Йывӑҫ турилкке (т.), фарфор 
т., эмальленё т., кёмёл т., пысӑк т., 
йывӑҫ т., чей ӗҫмелли т., тарӑн т., 
ӑшӑх т., ҫӳхе т., тачка т., шурӑ т., 
кӑвак хӑюллӑ т., чечеклё т.

Уйран ҫӳпҫи — савӑт ӗҫ хатӗрӗ. 
Йӳҫнӗ сӗте уйран ҫӳпҫине ярса, хур- 
ҫипе пӑтратса-сикгерсе ҫу туса илмел
ли ӗҫ хатӗрӗ. Уйран ҫӳпҫипе (у.ҫ.) 
хурҫине ҫӑкаран тӑваҫҫӗ. Хурҫин ав- 
рине (патакне) хурӑн, шӗшкӗ, шӗипсӗ 
туратгинчен ӑсталаҫҫӗ. У.ҫ. ҫӳллӗшӗ 
1—1,2 метр хулӑнӑшӗ, сарлакӑшӗ — 
25—30 сантиметр хурҫин аврин (па- 
такӗн) ҫӳллӗшӗ — 1,5 метр. Йывӑҫран 
тунӑ (т.) у.ҫ., тимӗртен (тутӑхман 
хурҫӑ шуҫран, алюмини шуҫӗнчен) 
т.у.ҫ. Килти хуҫалӑхра ӗне-выльӑх 
тытакансене у.ҫ. кирлӗ.

Уртмах — хутаҫ, сумка, такмак.
1. Хул пуҫҫи урлӑ уртса янӑ 

уртмах (сумка). Сӑран уртмах (у.), 
пушӑт у., туй кучченеҫне пуҫтарма 
ҫакнӑ у. Лаша урлӑ ҫакнӑ у.

2. Ленкер, сайхах пуслӑх, яркӑч.



Фляга — савӑт (поляк чӗлхинчи 
бутылка, карса ҫыхнӑ бутылка сӑмах- 
ран). Пысӑк савӑт, бидон. Тимӗр фляга 
(ф.), алюмини ф., пластмасс ф., 50, 
30, 20, 10 литр кӗрекен флягӑсем. Сёт 
тултармалли (т.) ф., шыв т.ф., им- 
дам т.ф.

Фляжка — пёчёк савӑт, алюми- 
нирен, полиэтиленран тунӑ фляжкӑ- 
сем.

Салтак ф., ҫул ҫине илекен ф., 
фляжка сумки, фляжка ҫакки.

Фужер — пысӑк, вӑрӑм ураллӑ 
черкке (вырӑс чёлхине француз чӗл- 

хинчи Фужер хула ятӗнчен кӗнӗ. Унта черккесем туса кӑларнӑ). Шам
пань эрехне, минерал шывне ӗҫмелли черкке.

Хайман — хутаҫ, пӗчӗк(кӗ) сум
ка. Сӑран хайман (х.), укҫа тытмалли 
х. Тумтир ҫинчи х., шалти кӗсье.

Хап — чӑпта, чӑпта миххи. 
(Куль, пӗтре сӑмаха вула). Хӑмла хапи 
— хӑмла миххи. Йывӑҫ ҫине ӳссе ларнӑ 
хап, йывӑҫ мӑйраки. Вырӑсла — кап. 
Ӑна касса илемлӗ чашӑк, алтӑр, ваза 

тӑваҫҫӗ. Хурӑн хуппинчен тунӑ хап.
Хуран, хоран — савӑт. Тарӑн хырӑмлӑ, анлӑ чашӑк. Хуранӑн 

ывси, хӑлӑпӗ, ҫакки пур.
Тӗрӗк ҫемйинчи халӑхсен чӗлхинче (ч.) казан. Гагауз ч. харан.

Монгол ч. харанга. Авалхи сӑмах. Тупсӑмӗ паллӑ мар. Эрменсен кар — 
чул. Осетин ч. харачул. Тӗрӗк ч. кыр — чул, ан — лакӑм, хӑвӑл тенине 
пӗлтерет. Кыран, хуран — чул ҫинчи лакӑм, чулран тунӑ чашӑк 
сӑмахсенчен пулса кайма пултарнӑ.

Авалхи ҫынсен тӑм (чул) чашӑкӗсене, чӳлмекӗсене музейсенче
курма пулать.

Тимёр хуран (х.), чукун х., йёс х., вут ҫине ҫакнӑ х., кӑмакана 
сӗрсе лартнӑ х., пӗчӗк х., пысӑк х., икӗ витре кӗрекен х.

Туй х., сӑра х., яш ка х., пӑтӑ х., котельнӑй х., шыв х.
Ҫӗр ҫинчи, шыври чӗр чунсен хуранӗ: тимӗр шапа х., шапа х.,

рак х., хурт-пуҫҫи х.
Юмахри, тӗнри хуран: тамӑкри х. (Тамӑк х.).
Хутаҫ — михё, пёчёк михё, сумка.
Тӗрӗк ҫемйинчи халӑхсен чӗлхинче калта — кӗссе, халта —

сӑран михё, кушел.
Халта + -чӑ, -ҫа =  халтачӑ, хултаҫӑ-хутаҫ.

Сӑран хугаҫ (х.), пир (х.), хул пуҫҫи урлӑ ҫакнӑ х., алла тытнӑ х.
Ш кул ачи хутаҫҫи, ыйткаласа ҫӳрекен ҫыннӑн хутаҫҫи.
Цистерна — пысӑк савӑт (латин чӗлхинчи шыв кӳлли, шыв 

пӗви сӑмахран). Вакун цистерни (ц.), шыв ц., сӑра ц., им-ҫам ц.
Чан 1. — пысӑк катка, бак, бассейн, савӑт. Тӗрӗк чӗлхинче 

чан, шан — пысӑк катка, чан. Китай чӗлхинче шан — небо, верх, 
небесный. Ш ан, тян, чан, кӑвак пёлёт (хуранё) тенине пёлтерет.

Ш ыв чанё (ч.), сӑра ч., им-ҫам ч., пушар ч., тимӗр ч., йывӑҫ
ч., тимӗр-бетонран тунӑ ч., купӑста тӑварламалли ч.

Чан 2. — шӑнкӑрав. Ш ӑн, ш ӑн+кӑра (в)=хуран, савӑт+шав, 
шӑв-шав. Ш ав хуранӗ, шав савӑчӗ. «Сас» кӑларакан савӑт.

Ш ӑнкӑрав сассине нумай тӗнре Турӑ сассипе танлаштараҫҫӗ. 
Китай енче — тӗнче уҫлӑхӗнчи кӗвӗпе илем шавӗ тесе, Тибет тӑрӑхӗнче 
Буддӑн кӗлӗ тума чӗнекен йыхравӗ тесе шутлаҫҫӗ.

Чан савӑчӗн курӑмне (шӑнкӑравне) кӑвак пӗлӗт хуранӗпе, 
ҫаппине — тан тимӗрне — сас кӑларакан чӗлхе вырӑнне хурса 
танлаштараҫҫӗ.

Аса илер-ха: чӑвашсен аслати авӑтать тени аслӑ Турӑ сас парать, 
юрлать тесе калани пулать.

Чаплашка — савӑт, чашӑк, ти- 
рӗк, плашка. Ҫаврака, тарӑн, пӗчӗк са- 
вӑт. Чӑмӑр чаплашка (ч.), ача-пӑчана 
апат ҫитермелли ч., йывӑҫ ч., тӑм ч., 
масар ҫине (виле тӑпри ҫине пӑтӑ) 
лартнӑ ч.

Чара — савӑт. Пысӑк чашӑк; 
курка (тӗрӗк ҫемйинчи чӗлхесенче:

чара, чора, шара, сарра — пысӑк (йывӑҫ) чашӑк).

Тимӗр чара (ч.), йывӑҫ ч., ҫӑнӑх ч., мунча ч.
Чашӑк (вырӑсла чаша) — савӑт. Тирӗк, ӑскӑч. Апат ҫимелли 

чашӑк (ч.), сӑра ӗҫмелли ч., чей ӗҫмелли ч., пысӑк ч., пӗчӗк ч., 
тарӑн ч., ӑшӑх ч., елпешке ч.

Тараса чашӑкӗ (ч.), йывӑҫ ч., эмальленӗ ч., фарфор ч., 
пластмасс ч.

Чӑм — савӑт, чашӑк, чӳлмек, кӑкшӑм, хуран. Ҫаврака, тарӑн 
савӑт. Пысӑк чӑм (ч.), пӗчӗк ч., йывӑҫ ч., пӑхӑр ч., тӑм ч., сӑра чӑмӗ 
— кӑкшӑм. Пӑхӑр чӑм — хуран.

ҫапни. р Ж
Чӑптл м ш и

Чӑпта — чӑпта миххи, хап, кӳл, кӳллек. Чӑптана мунчаларан, 
мунчала хӑйӑвӗнчен ҫапса тӗртеҫҫӗ. Ӑна ӑш&к, чӑпта, вырӑсла рогожа 
тесе калаҫҫӗ. Ҫӗленӗ миххине чӑпта, чӑпта миххи тесе калаҫҫӗ. Чӑпта 
миххи ҫӑт тӑрать, чӑпта миххинчен тырӑ юхмасть. Чӑпта миххине 6—
9 пӑт тырӑ кӗрет.

Тыр(ӑ) чӑпти (ч.), кӑмрӑк ч., арбуз ч., ыйӑх ч. Кӳллек, пӗтре
сӑмахсене вулӑр.

Чейник — савӑт (вырӑсла чайник). Чей вӗретмелли, пӗҫерсе 
хатӗрмелли авӑрлӑ, сӑмсаллӑ савӑт.

Тимӗр чейник (ч.), йӗс ч., фарфор ч., хрусталь ч., кӗленче ч., 
пысӑк ч., пӗчӗк ч.

Черкке — (вырӑсла чарка, чара сӑмахран) савӑт, эрех курки. 
Вырӑссен шыв, шӗвек виҫмелли савӑчӗ.

1 черкке — 1/10 штоф е 2 шкалик, е 0,123 л. (123 грамм) шыв 
вырнаҫать. Кӗленче черкке (ч.), йывӑҫ ч., хрусталь ч., фарфор ч., 
тӑм ч.

Четвӗрт — (вырӑсла четверть) — савӑт, бутылка. Ш ыва, эрехе, 
куҫса-юхса тӑракан япалана виҫмелли савӑт.

1/4 витре е 3,08 кӗрекен ӑшлӑх. Пӑхӑр четвӗрт (ч.), йӗс ч., 
кӗленче ч., карҫинкка ҫыхса хупланӑ ч., эрех ч., сӑра ч.

Чёрес — са- 
вӑт. Йывӑҫран ча- 
каласа, чӗрсе, ҫур- 
са, якатса тӗплесе 
е йывӑҫ хуппин
чен авӑрса, ҫавӑр- 
са, кӑшӑлласа, тӗп- 
лесе тунӑ савӑт, 
йывӑҫ витре.

Ҫӑкачӗресӗ 
(ч.), ӑвӑс ч., ти- 
рӗк ч., хупӑлчал- 
лӑ ч., хурӑн хуп-



пи ч., пысӑк ч., пёчёк ч.
Чилек — савӑт, пӗчёк чӗрес, ҫӑка чилек (ч.), ҫырла пуҫтармалли

ч., ача-пӑча шыв ӑсма, шыв кӳме ҫӳрекен ч.
Чилим — пахча ҫимӗҫ. Кавӑн, капак евёр тӑрӑхла, хӑвӑл, чӗлём 

тытӑмлӑ, хӑм пуллӑ, хытӑ хупӑллӑ ҫимёҫ. Унӑн ӑшне тимёр ҫӑпала 
пек каскӑчпа касса тасатаҫҫё. Юлнӑ хуппинчен тёрлё майлӑ савӑт 
хатӗрлеҫҫё. Чилим савӑтра — шыв, сӗт, эрех тытаҫҫӗ. Халё ӑна кӑнтӑр 
енче кӑна ӳстереҫҫё. Ҫимёҫне чилим-коды тесе калаҫҫӗ.

Чукун (вырӑсла чугун, тӗрӗк чӗлхинче чугун) — савӑт. Чукуна 
тимӗртен шӑратса тӑваҫҫё. Чукун — патрак тимёр.

Чукун (ч.), ч. хуран, ч. чӳлмек, ч. аври (ухват).
Чукунпа кӑмакара апат пӗҫереҫҫӗ, чукунра салат пыллантараҫҫӗ.
Чӳлмек — тӑм савӑт, курш ак, кӑрчака, кӑкш ӑм. Тёрёк 

ҫемйинчи чёлхесенче: чулмэк, сӳлмэк, цӳлмэк, чомлек, шблмек, 
шольмек, чолмек.

Чул, чул пек ӑшлӑ савӑт тенине пӗлтерет (автор). Сӑмсаллӑ 
чӳлмек (кӑмкан), авӑрлӑ чӳлмек (кӑкшӑм), тӑм чӳлмек (ч.), чукун
ч., пысӑк ч., пӗчӗк ч.

Сӑра юхтаракан ч. (кӑрчака), сӗт сӑвакан ч. (куршак). Чӳлмекпе 
пӗҫернӗ апат тутлӑ.

Шайка — йывӑҫ савӑт (турккӑ чӗлхинче — шайка — шыв 
ҫинчи савӑт, кимӗ, карап), чӗрес шайка (ш.), катка ш., пысӑк ш., 
пӗчӗк ш., пӗр хӑлхаллӑ ш., икӗ хӑлхаллӑ ш. Ҫӑнӑх шайкки, ҫӑнӑх 
виҫсе памалли шайка. Ҫӑнӑхне памасан укҫа параҫҫӗ. Ӑна шайка (ҫӑнӑх 
хакӗн) укҫи теҫҫӗ.

Кӗл ш айкки, кӗл шывне лартса тумалли (тӑрӑлтармалли) 
шайка.

ТПян — йывӑҫ савӑт, чан, курите, икӗ енне те тӗпӗленӗ валак, 
кункӑра.

Сӑра шанӗ (ш.), ҫӑнӑх ш., кӗпе ҫумалли, чӳхемелли ш.

Шӑпан (вырӑсла жбан. Чьбан — ҫаврака хырӑмлӑ савӑт сӑмах- 
ран) — савӑт, крушка, пӗчӗк чӗрес. Сӑра ӗҫмелли шпан (ӗ.ш.), шыв 
ӗ.ш., хӑйма пуҫтармалли ш. Сӑмсаллӑ ш., хупӑлчаллӑ ш., йывӑҫ ш.,

тӑм ш., йбс ш.
Шӑпаня — савӑт, витре. Пушӑтран ҫыхса тирсе тунӑ витре, 

шӑпаня (ш.). Сӑра ӑсмалли ш., шыв ӑсмалли ш.
Ш ӑпаня ҫыхса тумалли калӑп, калӑп пуканб.
Шӑхран — 1. Савӑт. 2. Ёмкбч. 3.

Эрех бҫмелли мӑйрака. 4. Шӑхлич, 
какӑр.

1. Сӑран шӑхран (ш.), хурӑн хуп
пинчен тунӑ ш. Ёне, вӑкӑр мӑйра- 
кинчен тунӑ ш. Ш. пӑкки, ш. хуппи, 
ш. хупӑлчи. Табак тултарнӑ ш., пӑшал 
перекен тар(а) тултарнӑ ш.

2. Пбчбк ачана бмкбч апачб 
тултарса панӑ ш. Ёмкбч шӑхранб 
шӑтӑклӑ.

3. Эрех бҫмелли мӑйрака. Тул 
енчен те, шал енчен те тасатса якатнӑ, 
мӑйракана (бне, вӑкӑр мӑйракине) шӑхран тесе каланӑ. Мӑйрака 
черкке.

4. Шӑхӑрса, выляса кбвӗ каламалли мӑйрака. Унӑн вбҫне касса 
(пӑкӑласа) чблбх е хӑмӑш чблбмб лартаҫҫб. Пӑккинчен, чблбмбнчен 
вбрсе чблбхне выляттараҫҫб, тбрлб кбвб калаттараҫҫб, кӑлараҫҫб. 
Шӑхрана — какӑр, шӳт, шӑхлич, вырӑсла рожок тесе калаҫҫб.

Шетник — йывӑҫ савӑт, касмӑк, катка, витре. Ш ыв тытмалли 
шетник (т.ш.), пыл т.ш., купӑста тӑварламалли ш., пысӑк ш., пбчбк 
ш., икб хӑлхаллӑ ш., хупӑлчаллӑ ш.

Шкалик — савӑт, черкке (вырӑсла шкалик, косушка. Нимбҫсен 
шкала, карт сӑмахбсенчен).

Шыва, эрехе виҫмелли савӑт. Икб шкалик пбр черкке (чарка). 
Ш калике 0,06 литр (60 
грамм) шыв, эрех кбрет.

Ш тоф — савӑт 
(вырӑс чблхине нимбҫ 
чблхинчен кбнб).

Штофра 1,23 литр 
е икб бутылка, е 10 черк
ке (чарка) эрех, шыв тӑ- 
рать.

Пбр бутылка — по
луштоф. 0,615 литр (615

грамм) ш ыв кӗрет. Кӗленче ш тоф (ш.), тӑм ш.
Шупашка, шопашка, шапашка савӑт. Катка, ҫӳпҫе, ырҫа, пурак. 

Тумтир хумалли шупашка (ш.), шыв тытмалли ш., ҫӑл куҫне лартнӑ 
ш., ҫӑка ш. Тумтире ш упаш кана хывиччен, ӑшне усалтан, ҫурта 
ҫутса ҫавӑрса тасатаҫҫӗ, ун хыҫҫӑн ҫуртине ҫӳл енне ҫыпӑҫтарса лар- 
таҫҫӗ.

Качча каякан хӗр (хӗр ача) тумтирне шупашкана тултарсан, 
хӗр ачасем, унӑн юлташӗсем шупашка тавра (урисене урайӗнчен 
уйӑрмасӑр) виҫӗ хут утса ҫаврӑнаҫҫӗ. Ҫаврӑннӑҫемӗн: «Ырӑ курӑр. 
Ачаллӑ пулӑр. Пурлӑхлӑ пурӑнӑр», — тесе калаҫҫӗ. Икӗ аллипе пӗҫ- 
ҫисене ш арт ҫапаҫҫӗ.

Ырҫа — савӑт, пысӑк кунтӑк, кутпел, пурак, курупка.
Ҫӑка хуппинчен тунӑ ырҫа (ы.). Выльӑха апат памалли ырҫа. 

Тырӑ хумалли ырҫа. Ҫӑнӑх хумалли ырҫа.
Ырҫана сарлака хулӑн хупран, икӗ вӗҫне пӗр ҫӗре авса пушӑтпа 

ҫӗлесе, тӗпне хупран тӗплесе тӑваҫҫӗ.
Пӗчӗк ачасене ӳкесрен ырҫана лартнӑ.

Янтал (вырӑсла ендова) — савӑт тата ҫӗр ҫинчи паллӑ вырӑнсем.
1. Ҫӗр ҫинчи вырӑнсен ячӗсем: ендова, ендовина, ендовщина, 

индова, яндула, яндола, яндина, янтоба, янтов, янтӑл, яндау — 
котлован, яма, степное блюдце, циркообразная вершина оврагов, 
углубление на вершине гор.

2. Посуда, чаша. Вырӑс чёлхине ендова сӑмах авалхи чӑвашсен 
(пӑлхарсен) чӗлхи урлӑ кӗнӗ тесе шутлаҫҫӗ.

И.Г.Добродумов (Вопросы русской и чувашской филологии. 
Чебоксары, 1971 г.).

Янтал-савӑт. Йӗс янтал (я.), кӗмӗл я., тӑм я., йывӑҫ я., сӑра 
тытмалли я., сӑра ӗҫмелли я., пыл тытмалли я., тӗрӗлесе каснӑ я.

3. Кӗтеслӗ ларакан ҫуртсен ҫи витгисенчен пулнӑ айлӑм. Шыв 
юхакан вырӑн, шелап.

Янтар — 1. савӑт, кӗленче, кантӑк савӑт, духи кӗленчи.
2. Манӑҫа тухнӑ савӑт. Манӑҫа тухнӑ сӑмах. Кантӑк. Янтарь 

сӑмахран мар-ши?

